
ABSTRACT

Mistikét dhe heretikét e té gjitha llojeve, qé ndjekin
njé vijé fetare jozyrtare, heré shihen si rrezik dhe
heré té tjera gézojné besim, né varési kjo té
zhvillimeve politike. I tillé éshté edhe rasti i
bektashinjve. Sistemi i besimeve dhe riteve qé lidhen
me bektashizmin duket se ka gené njé lloj teologjie
clirimtare, ndérsa ndértimi i brendshém i grupeve
té bektashinjve ka pasur pak a shumé njé organizim
te tillé fetar qé njihet pérgjithésisht me termin
“grupe karizmatike”. Késisoj éshté e kuptueshme
qé prirja e tyre fetare té keté lidhje dhe té synojé
drejt objektivash me karakter shogéror, kulturor dhe
kombétar. Rrjedhimisht, kur anétaré pakicash fetare
té pérndjekura né té kaluarén nisin té kérkojné njé
shkallé nderimi fetar dhe politik né gjirin e mbaré
shogérisé, doktrinat e njé vije fetare jozyrtare dhe
té njé teologjie clirimtare zbehen e kalojné né plan
té dyté. Dhe vjen dita qé pasuesit e atyre
besimtaréve jozyrtaré, té cilét ishin béré nismétaré
reformash né fushén e ndérgjegjes dhe lévizjesh
shogérore, tani kthehen e béhen pasues e mbrojtés
té betuar té pushtetit. Behen zédhénés té njé feje
zyrtare, e cila gjen mbéshtetje te regjimi politik.






1. HYRJE

Studimet fetare té specializuara pér bektashizmin, qé u
pérkasin kryesisht studiuesve té ¢éshtjeve té Lindjes ose
udhéhegésve te dijshém té fesé, mbeten vende-vende rob té
etnocentrizmit, empirizmit, historizmit dhe interpretimit té
fjalépérfjalshém. Pér kété arsye ato kané sjellé fare pak analiza
qartésisht antropologjike dhe sociologjike, gjé qé do t'i lejonte
té shpjegonin sadopak jetén reale dhe ideologjité politike té
projekteve fetare. Ato kané prirjen té vuajné nga ajo qé Roland
Barthes e ka quajtur “virusi i thelbeve té amshuara”’, té prira
si¢ jané sé tepérmi drejt njé shémbélltyre té réndomté té
“hulumtimit té relikteve” (Reliktforschung)?, qé ka pér synim
gjurmimin e mbeturinave té lashtésisé. Synimi kryesor i njé
qasjeje té tillé joanalitike, e cila shpesh merret me grumbullimin
pa sy kritik té gjithfaré faktesh té réndomta, duket se &shté
vetém té ndreqen ose gabimet e specialistéve peréndimoré ose
hamendjet e dijetaréve vendés lidhur me kété apo até detaj.

Kjo shihet qarté kohét e fundit né valén e librave té botuar
né gjuhén turke dhe ato peréndimore rreth bektashizmit dhe
alevitizmit, njé pjesé e té ciléve shkruar nga bektashinj ose

! Roland Barthes, “Le mythe aujourd’hui,” in Oeuvres completes (Paris: Seuil,
1993).

?Herman Bausinger, Volkskunde ou I’ethnologie allemande: de la recherche
sur I'antiquité a I'analyse culturelle (Paris: Editions de la Maison des sci-
ences de I'’homme, 1993).



simpatizues té bektashizmit, pér té cilét njé qasje ndaj ¢éshtjes
éshté e kuptueshme dhe e pérligjur né até masé qé ruan njé
trajtim lavdérues ose synon té zbulojé thelbin e zanafillés sé
bektashizmit. Ka ndér ta edhe té tillé qé japin shpjegime dhe
kéndvéshtrime politike té reja, té cilét mund té shérbenin si
léndé pér njé debat té gjallé, mirépo dobésia e tyre buron nga
méshimi i anés sé miréfillté politikane té dukurisé.

Sa pér fillim mund té thuhet se bektashinjté shihen zakonisht
si njé bashkeési e formuar dhe e dhéné njé heré e pérgjithmoné.
Pas njé numri té pafund referatesh “paraprake” hulumtuese
rreth bektashizmit®, vazhdon té flitet pér nevojén e kérkimeve
té métejshme lidhur me ndikimet e ndérsjella ndérmjet
bektashizmit té pérhershém dhe feve té ndryshme té pranishme
né Anadoll ose né Ballkan si dhe zhvillimeve té tyre né rrjedhén
e kohés. Prania e mundshme e njé feje té vegjélisé né formén e
njé nénshtrese fetare si dhe karakteri tejet sinkretik i natyrés sé
bektashizmit si vijé fetare térésisht jozyrtare jané paré né
ményré té padiskutueshme si reagime té vijueshme ndaj njé
sundimi dhe ndikimi té huaj antagonist shuméshekullor,
reagime qé kané shpéné né njé ngurtési té pandryshueshme
dhe ruajtje té tipareve té lashta q¢ mendohet se karakterizojné
jetén kulturore dhe fetare. Ndaj edhe pjesa mé e madhe e
studimeve té specializuara nuk kané synuar vecse “té krijojné
njé pérshtypje té pérgjithshme té arsyeshme, té cilén do t& mund
ta pranonte shumica e bektashinjve”.*

® Frank Kressing, “A preliminary account of research regarding the Albanian
Bektashis: myths and unresolved questions,” in Albania, a country in tran-
sition: aspects of changing identities in a South-East European country, ed.
Frank Kressing and Karl Kaser, Schriften des Zentrum fiir Europdische
Integrationsforschung, 51 (Baden-Baden: Nomos, 2002).

* John Norton, “The Bektashi in the Balkans,” in Religious quest and national
identity in the Balkans, ed. Celia Hawkesworth, Muriel Heppell, and Harry
T. Norris, School of Slavonic and East European Studies, University Col-
lege London (New York: Palgrave, 2001).

Pér mé tepér shumé punime e shohin bektashizmin si digka
té vetéshpjeguar dhe nuk béjné vegse formulojné “né gjuhé
studimore” até qé veté bektashinjté e formulojné “né gjuhé
fetare”. Ata kurdoheré jané vetédeklaruar si viktima né
kuptimin e miréfillté té fjalés, té shtypur né ményré sistematike
nga regjimet autoritare politike ose fetare. Nga ana tjetér jané
deklaruar né ményré té vazhdueshme si ruajtésit mé té miré té
té gjitha vlerave, qofshin ato kulturore vendése qofshin morale
té pérgjithshme.

Nése bashkésia islamike ka zéné kurdoheré, gjaté gjithé
historisé turke, njé vend té réndésishém né jetén shoqérore,
ekonomike dhe politike duke filluar nga perandoria e vjetér
osmane e deri né Turginé e sotme, bektashinjté nuk kané reshtur
kurré sé pohuari se themelet e tyre kané gqené gendra kulture
dhe edukimi. Késisoj bektashinjté dhe dervishét e tjeré jané paré
si sjellés t& mjaft ndryshimeve. Ata realizuan kthimin e banoréve
shtegtaré nga magjistarizmi né fené islame, siguruan mbéshtetje
shogérore dhe shpirtérore pér té besekthyerit e rinj, vecanérisht
pér jenicerét, kané mbajtur me té ngréné e té fjetur endacakét,
propozuan kthimin né objekt nderimi mbarépopullor té
shenjtoréve konkreté dhe aty nga fundi i shekullit XIX u béné
njé burim mbéshtetjeje pér turqit e rinj dhe nacionalizmin turk.
Si¢ ka treguar edhe studiuesja turke Suraiya Faroghi, ka pasur
njé numér pérpjekjesh té zellshme pér té déshmuar se
kundér regjimit né fuqi”, ose edhe “mund té provojné praniné e
njé shoggérie civile né perandoriné osmane”.”

> Suraiya Faroghi, “Conflict, accommodation and long-term survival: the
Bektashi order and the Ottoman state (sixteenth-seventeenth centuries),”
in Bektachiyya: études sur I'ordre mystique des Bektachis et les groupes
relevant de Hadji Bektach, ed. Alexandre Popovic and Gilles Veinstein
(Istanbul: Isis, 1995).

Né kohén toné jané té shumta rastet, kur bektashinjté, qé
jané deklaruar kundér islamit sunit, e kané paraqitur veten né
térési si bashkékohoré dhe demokraté, si mbrojtés té
vazhdueshém té té drejtave té njeriut dhe té barazisé gjinore.
Fryma e tolerimit, e dashurisé dhe e nderimit pér té gjithé burrat
dhe graté, qé jané krijuar sipas fytyrés sé zotit dhe qé jané
shfagje e tij pavarésisht racés, fesé apo kombésisé, dhe po
késhtu urrejtja pér dyfytyrésiné, ndjenja e brendshme fetare,
ndihma pér njerézit né nevojé, mirésjellja, ndershméria, fryma
e solidaritetit, barazisé, véllazérisé, lirisé dhe demokracisé e té
tjera si kéto jané té gjitha mesazhe qé bektashinjté pérpigen té
pércjellin vazhdimisht si té vetmet tipare thelbésore té
ideologjisé sé tyre.

Njé numér studiuesish té bektashizmit kané dhéné
mbéshtetjen e tyre pér kéto parime ideologjike thelbésuese dhe
identitare ose i kané ripasqyruar ato pa ia nénshtruar shqyrtimit
kritik. Sé pari, dashamirésia relative e studiuesve peréndimoré
ndaj bektashinjve mund té shpjegohet pjesérisht, sikurse kam
treguar gjetiu,® me prirjen e disa studiuesve, si pér shembull
Frances Trix,” “
veté bektashinjté mund té ngjallin me gqéndrimin e tyre
politikisht té rregullt. Bektashinjté i pérligjin mjaft miré disa
shpresa té caktuara me natyré akademike ose politike, por edhe
kozmopolite e nacionaliste, késhtu qé kérkesat e tyre shihen
né njé masé té¢ madhe né mos si pérparimtare, sé paku si té
pérligjura. Pér mé tepér shembulli i bektashinjve duket se
déshmon pikérisht pérkimin e projekteve akademike

pér t'u shkriré” me ta, ose me simpatiné qé

¢ Albert Doja, “Cultural politics and spiritual making of anthropologists,”
Reviews in Anthropology 33, no. 1 (2004).

7 Frances Trix, Spiritual discourse: learning with an Islamic master, Conduct
and Communication Series (Philadelphia, PA: University of Pennsylvania
Press, 1993).

peréndimore me interesat politike té njé 1évizjeje fetare, dobési
kjo e véné me kujdes né dukje nga Elise Massicard né lidhje
me alevitizmin né Turqiné e sotme.® Bota akademike
peréndimore ka ripasqyruar shpeshheré historiné e
popullarizuar té bektashizmit duke i paraqitur protagonistét e
saj, ndoshta pér té njéjtat arsye politike a ideologjike si dhe
kolegét e tyre bektashinj, né fillim si nismétaré té kombit e mé
pas si pérkrahés té shekullaritetit ose prijés t& demokracisé.
Rrjedhimisht na duhet ta shtrojmé ndryshe kété céshtje,
konkretisht duhet té clirohemi nga ky véshtrim lavdérues i
zanafillés dhe thelbit, pér té cilat jané aq entuziasté shumé veta,
né ményré gé té kemi mundésiné té shpjegojmé se pér ¢’arsye
né njé cast t& caktuar njé bashkési me njé identitet fetar kthehet
né njé mjet pérkatés mobilizimi shpirtéror, kulturor, shoqéror
ose politik. Ajo qé bektashinjté e shohin si identitet dhe histori té
tyre duhet trajtuar si njé konstruksion ligjérimor ideologjik, pér
shkak se mund té zbulojmé lidhjen e tyre t¢ mundshme me njé
realitet té caktuar ose faktorét sociologjiké dhe politiké gé i kané
pércaktuar. Pér té kryer njé analizé relativisht té pavarur té
shprehive té bektashinjve éshté e nevojshme té studiohet gjendja
qgé sjell lindjen e té tilla shprehjesh dhe praktikash té ritualizuara,
té kthehen shpjegimet e veprimtaréve né té dhéna qé duhen
shpjeguar dhe té pérfshihen né objektin e studimit pérpjekjet e
tyre pér té sistemuar kujtesén historike dhe strategjité e tyre pér
té baraspeshuar ose pérmbysur raportet e forcés. Né kundérshtim
me studimet mé té pérhapura rreth bektashizmit ka ardhur koha
pér té kaluar nga parashtrimi i historisé sé grupeve té dervishéve
dhe riteve té tyre simbolike tek analiza e dinamikés politike dhe
sociologjike té lindjes dhe rilindjes sé tyre. Pa synuar politizimin

8 Elise Massicard, L'autre Turquie: Le mouvement aléviste et ses territoires
(Paris: Presses universitaires de France, 2005).

dhe etnicizimin e problemeve té bektashizmit njé qasje analitike
dhe kritike ka pér detyré té zbulojé dhe té shpalosé nénrrymat e
fshehta ideologjike té dukurive ligjérimore, qé mobilizohen nga
projektet identitare fetare dhe politike.

Dhe né té vérteté, né rast se do té nisemi nga njé hamendje
themelore, sipas sé cilés kéndvéshtrime dhe tipe t&€ ndryshme
té organizmit shogéror pérkojné né pérmasa té ndryshme me
sistemin politik dhe reagojné ndaj kétij né ményra té ndryshme,
atéheré mund té na shfaqet njé tablo tjetér. Brenda suazés sé
shkencave shoqgérore Max Weber, né gendér té veprés sé tij
“Morali protestant dhe fryma e kapitalizmit” (Protestant Ethic
and the Spirit of Capitalism),’ ka véné tashmé dallimin qé
ekziston ndérmjet botékuptimit katolik dhe atij protestant né
shtrirjen e tyre té pérbotshme , né njé kohé gé antropologjia e
ka pérgéndruar gjithmoné vémendjen te ményrat si mund té
pérqasen organizimet shogérore, duke theksuar se hulumtimi
i dukurive té jetés mbéshtetet térésisht né pérqasjen dhe
pércaktimin e dallimeve ndérmjet grupeve té ndryshme.

Me ndonjé pérjashtim té vogél duhet théné se vetém librat e
shkruar né njé mjedis dervishésh pérmbajné té dhéna pér
njerézit e shenjté dhe veprimtariné e tyre dhe se kéto libra jané
shkruar pér géllime fetare dhe jo historike. Gjithsesi né disa
studime té fundit té kryera nga dijetaré turq, si¢ jané komentimi
i ploté i “Vilajet-namesé” sé¢ Haxhi Bektashit ose studimi i gjeré
i temave paraislamike né gojédhénat e bektashizmit,' njé
historik ose njé varg historish jané marré né shqyrtim né

? Max Weber, The Protestant ethic and the spirit of capitalism (Los Angeles:
Roxbury, 2002).

10 Abdulbaki Golpinarli, ed., Menakib-i Haci Bektash-i Veli: Vilayet-Name
(Istanbul: 1958); Ahmet Yashar Ocak, Bektashi Menakibnamelerinde Islam
oncesi inanc motifleri [Patterns of pre-Islamic beliefs in Bektashi books of
legend] (Istanbul: Enderun Kitabevi, 1983).

rrugétimin e tyre pérmes veprash té ndryshme, e gjithé kjo né
kuadrin e pérpjekjeve qé studiuesi ka béré pér té rigjetur arsyet
politike, né kuptimin mé té gjeré té kétyre fjaléve, se pérse
historiku ka qené sistemuar né aksh ményré né njé kontekst té
caktuar dhe né njé ményré krejtésisht té ndryshme diku gjetké.
Pasi kané rizbuluar dicka tanimé té ditur, sipas sé cilés mjaft
veprime né dukje jopolitike kané njé ndikim politik, autorét qé
kané ndérmarré kéto lloj analizash me té drejté nuk interesohen
mé pér hollésirat konkrete té jetés sé dervishéve, por pér debatet
e médha té kohés, sikurse éshté tensioni ndérmjet piképamjeve
zyrtare dhe atyre jozyrtare ose ndérmjet mistikéve dhe
shenjtoréve nga njéra ané, qé kané pranuar pérfshirjen né
rrymén kryesore té shoqérisé islamike, dhe mistikut nga ana
tjetér, gé nuk e pranoi njé pérfshirje té tillé. Si¢ ka véné re edhe
studiuesja turke Suraiya Faroghi," kjo ményré e re pérpunimi
éshté mjaft interesante, sidomos po té mbahen parasysh
shkrimet zakonisht té thata té njé pjese t&é madhe té historianéve
té perandorisé osmane. Megjithaté, rreziku pér t'i paré
arbitrarisht gojédhénat e dervishéve si krijime shkrimtarésh té
shekullit XV, rrezik qé rrjedh térthorazi nga disa shgetésime té
periudhés sé fundit té shekullit XX, nuk mund té shpérfillet.
Sé fundmi pér njé pjesé t& madhe studiuesish, sikurse kam
argumentuar edhe gjetiu,'? jané ndoshta piképamjet e reja pér
kombin-shtet dhe té gjitha mitologjité e institucionalizuara té
tij ato qé gjaté shekullit té fundit kané trazuar, spastruar,
¢shenjtéruar dhe shembur kuptimin toné pér pércaktimet dhe
kategorité vendore té identitetit té grupit, ashtu sic i gjejmé té

" Faroghi, “Conflict, accommodation and long-term survival.”

12 Albert Doja, “The dangerous politics of identity,” Focaal: European Journal
of Anthropology 43, no. 1 (2004); Albert Doja, “Kurthe té njé etnografie té
rrezikshme né pérfytyrimin antropologjik” [Some pitfalls of perilous eth-
nography in anthropological imagination],” Pérpjekja 11, no. 20 (2005).

formuluara kéto né jetén e pérditshme. N& njé kohé qé historia
shihet si njé¢ ményré qé¢ mundéson zbulimin e zanafillés dhe
késisoj té domethénies sé sakté té pércaktimit real dhe té natyrés
sé miréfillté té bektashizmit, ajo qé né fund té fundit, pértej
késaj domethénieje, ka réndési té hulumtuohet &éshté té
pérfshirét e bektashizmit né gjirin e kombit si dhe né kategorité
e diskutimit dhe shpalljes sé identitetit e késhtu me radhé. Né
kéto kushte shumé fakte, té mirépércaktuara né dukje dhe gé
kané té béjné me zhvillimet historike té doktrinés dhe
organizimit té bektashizmit, duhen kundérshtuar dhe véné
seriozisht né piképyetje, pasi burojné nga njé shfrytézim i
vetédijshém i miteve pér géllime politike, ideologjike dhe fetare.

Njé séré ngjarjesh historike, si pér shembull shfaqgja e papritur
dhe pérhapja e shpejté e grupit bektashi té dervishéve né
shek XIII-XIV, shndérrimi i tyre né njé urdhér té fuqishém sufi
né periudhén osmane dhe zhvillimet qé bektashizmi njohu né
periudhén e fundit osmane si né Shqipériné e pavarur ashtu
edhe né Turqginé e sotme, kané ende nevojé pér t'u shpjeguar.
Njé ndér rrugét kryesore, qé njé analizé e gjithémbarshme
kritike té béhet e réndésishme pér depértime shpjeguese
mbéshtetur né hulumtimet e antropologjisé dhe sociologjisé
historike, éshté té ndérmarrét e studimit té bektashizmit duke
e paré njékohésisht até si njé kredo té vecanté brenda fesé
islame, si njé lloj teologjie clirimtare, si njé 1évizje dhe partner
gjysmépolitik né harmoni me lévizjet kombétare, si dhe si njé
bazé té fugishme ideologjike pér pérforcimin e autoritetit politik.
Kjo do té thoté qé debati duhet té mbajé parasysh grupet
kryesore té shogérisé né kuadrin e njé suaze analitike koherente,
e cila duhet té keté té béjé me ideologjiné, ményrén e
organizimit, geverisjen dhe kundérvénien, pra, dicka qé shpesh
nuk ndodh as né debatet e shogérisé osmane as né debatet e
studimeve fetare.

Kétu uné nuk synoj té bé&j njé rivlerésim té argumenteve té
shprehura lidhur me burimet e disponueshme mbi
bektashizmin, as nuk mund té trajtoj né ményrén mé té pércipté
botén térhegése e njekohésisht té ndérlikuar té historisé osmane.
Megjithaté jam i bindur se ne kemi tej mase nevojé pér njé
model analitik té gjithanshém pér té rrokur domethénien dhe
synimin e njé ideologjie kaq koherente, e cila éshté pérfshiré
né kategoriné e fesé, pér njé model, i cili té jeté né gjendje t&é
shpjegojé me té vérteté né njé masé té€ konsiderueshme drejtimet
e ndryshme fetare, qé pér mendimin tim karakterizojné botén
e sotme. Pér kété arsye ky punim, i cili e sheh zhvillimin e
bektashizmit né Shqipéri si njé ilustrim né kété drejtim, éshté
pjesé e njé analize mé té gjeré kritike dhe shpjeguese, e cila
synon té provojé se ndryshimet e ndodhura te bektashizmi gjaté
rrjedhés sé historisé jané ndoshta shembulli mé i miré i kétij
modeli shndérrimesh, qé pérfshiu njé pjesé té madhe té
aspekteve té tij teologjike, ideologjike, kulturore, shogérore dhe
politike.

Pa dashur detyrimisht té keté né gendér té vet gjenealogjing,
kéndvéshtrimi im éshté antropologjik, me fjalé té tjera synon
gé népérmjet njé trajtimi krahasues té shfrytézojé zhvillimin e
crregullt té ngjarjeve té caktuara historike té bektashizmit pér
té zbuluar ngjashmérité tipologjike, té cilat do té shérbenin si
déshmi e faktit & ato jané sendértime té ndryshme té njé modeli
té tillé dhe mundésojné zbulimin e njé strukture forcash té
pérbashkéta themelore, nga e cila zé fill njé prirje fetare, qé ka
synime shoqérore, kulturore, kombétare dhe politike. Sigurisht
té gjurmuarit e njé themeli té tillé té pérbashkét nuk mohon
aspak ndryshimet dhe dallueshmériné e tyre, té cilat pérbéjné
objektin e njé shikimi me orientim antropologjik té historisg,
pér sa kohé qé pikérisht vetém ekzistenca e tyre bén té mundur
vénien né pah té ngjashmérive.

Lévizjet fetare jozyrtare si dhe veté krijimi i formave té reja
te fesé, si¢ éshté rasti i sekteve mistike té fesé islame té tilla si
bektashizmi, kané réndési themelore pér té kuptuar historiné
e feve né trevén e Evropés Juglindore. Dhe kjo nga ana tjetér
mund té ndikojé pér té depértuar mé thellé né kuptimin e
gjendjes sé sotme, kur identitetet e grupeve jané né proces
diskutimi e ripércaktimi. Edhe nése mistikét nuk marrin pjesé
né luftén e klasave ose nuk jané shprehje e drejtpérdrejté e saj,
jozyrtarizmi i vijés sé tyre fetare, pavarésisht intensitetit e forcés
sé bindjeve té tyre ose natyrés radikale té kundérvénies sé tyre
ndaj fesé zyrtare, pérmbledh dhe do té pérmbledhé kurdoheré
e né ményré té pashmangshme pakénaqésiné politike,
shogérore e kulturore, e cila nga ana tjetér merr shumé shpesh
ose tipare kombésore té tipit nacionalist ose tipare politike té
forcave té pushtetit ose té dyja sé bashku.

Céshtja nuk éshté vetém se feja si njé sistem simbolik kulturor
shfrytézon mjete politike e burime té tjera qé kané né themelin
e tyre pushtetin. Ajo qé éshté mé e réndésishme éshté fakti qé
feja né vetvete ka kryesisht njé ndértim strukturor, i cili, sikurse
mendon Pierre Bourdieu,” riprodhon né trajté té ndryshuar
shpérndarjen e burimeve dhe té pushtetit gé ekzistojné né botén
e pérditshme josimbolike. Pér ta vlerésuar mé miré kété mbase
duhet té pérpigemi né fillim té kuptojmé domethénien e thellé
té strukturave té pérfytyrimit dhe ndérmjetésimit fetar si dhe
ndikimin qé ka ndryshimi i tyre né mbéshtetje qofté t&é normave
kulturore qofté té projekteve pér vénien né diskutimi té kétyre
normave né gjirin e shoqgériseé.

3 Pierre Bourdieu, “Genese et structure du champ religieux,” Revue Frangaise
de Sociologie 12, no. 3 (1971).

2. SFOND HISTORIK

Urdhri bektashi i dervishéve e ka zanafillén te njé numeér i
madh lévizjesh sufi té islamizmit, qé u zhvilluan né Lindjen e
Mesme nga shek. XI-XII e kétej.'* Né kété kohé njé numér
pararendésish misionaré, té njohur si shenjtorét e Horasanit,
depértuan né Anadoll dhe u hapén rrugén kétu grupeve té
dervishéve si¢ ishte ai i bektashinjve. Ky sekt e mori emrin nga
themeluesi legjendar Haxhi Bektashi, ndonése, ashtu si dhe né
mjaft raste té tjera qé kané té béjné me jetéshkrimet e shenjtoréve
té sufizmit, Haxhi Bektashi nuk ishte themeluesi i vérteté i sektit
por njé shenjt pajtor i zgjedhur si i tillé né njé periudhé té
mévonshme. Pér até veté mendohet se e ka pasur prejardhjen
nga Horasani né verilindje té Iranit dhe jetoi né Anadoll né
gjysmén e dyté té shekullit XIIL.»* Pérshkrimi i “Vilajet-Name”-
sé sé tij té kujton ato té dervishéve tipiké endacaké, té njohur si
kalanderét e Iranit ose abdallét e Anadollit dhe qé u pérkasin
shek. XIII-XIV.* Dervishét qé e pasuan u quajtén abdallé,

4 Ahmet T. Karamustafa, God’s unruly friends: Dervish groups in the Islamic
later middle period 1200-1550 (Salt Lake City: University of Utah Press,
1994).

5 Irene Melikoff, Hadji Bektach, un mythe et ses avatars: genése et évolution
du soufisme populaire en Turquie, Islamic History and Civilization, 20
(Leiden: Brill, 1998).

16 Ahmet Yashar Ocak, “Remarques sur le réle des derviches kalender dans la
formation de I'ordre bektashi,” in Bektachiyya: études sur 'ordre mys-
tique des Bektachis et les groupes relevant de Hadji Bektach, ed. Alexandre
Popovic and Gilles Veinstein (Istanbul: Isis, 1995).

ndérsa ai u mbiquajt qé né fillim “prijés” (Pir) i abdalléve té
Anadollit.

Me sa duket bektashizmi duhet té keté zéné fill né shekujt
XIII-XIV si njé shkrirje e magjistarizmit té trashéguar nga fiset
turke té Horasanit me besimet popullore, njé shkrirje e tillé qé
arriti té térhigte fshatarét dhe vegjéliné e popullsisé sé¢ Anadollit.
Né vendbanimin e zanafillés bektashizmi duhet té keté gené
pérzier me besimet e banoréve vendés, ndaj edhe nuk éshté
pér t'u befasuar qé pérveg doktrinave dhe riteve t&é ndryshme
sufi, né lindjen dhe zhvillimin e bektashizmit té kené ndikuar
edhe mjaft tradita t& ndryshme fetare duke pérfshiré elemente
té vjetér turq, qé ruanin besime paraislamike dhe joislamike si
dhe zakone qé zéné fill te magjistarizmi, budizmi, manikeizmi,
krishterimi dhe feté e vjetra.”” Né Anadoll dhe mé voné né
Ballkan bektashizmi ndeshi edhe né ndikime neoplatoniste, té
krishtera dhe nestoriane. Bektashizmi jo vetém mori njé numér
té madh elementesh té kétyre feve, por edhe pérthithi doktrina
antropomorfike e kabalistike, gé kané lidhje me simbolizmin e
shkronjés e té numrit e q¢ mund té dallohen tek hurufizmi,'
gérshetuar me njé besim té skajshém shiit, i cili e lidhte
adhurimin pér natyrén hyjnore té Aliut me besimet tek
antropomorfizmi, te paraqitja e zotit né trajté njerézore, te
ritrupézimi dhe shtegtimi i shpirtrave.”

17 John Birge, The Bektashi order of dervishes (London: Luzac Oriental, 1937;
reprint, 1994).

® Irene Melikoff, Sur les traces du Soufisme turc: recherches sur I'Islam
populaire en Anatolie, Analecta Isisiana, 3 (Istanbul: Isis, 1992), p. 163-174;
Alexandre Popovic and Gilles Veinstein, eds., Bektachiyya: études sur1’ordre
mystique des Bektachis et les groupes relevant de Hadji Bektach (Istanbul:
Isis, 1995), p. 39-53.

¥ Irene Melikoff, Au banquet des Quarante: exploration au coeur du
Bektachisme-Alevisme, Analecta Isisiana, 50 (Istanbul: Isis, 2001), p. 97-
120.

Njé numér kaq i madh doktrinash dhe ritesh me prejardhje
té ndryshme ka shkaktuar debate té zjarrta né gjirin e
ekspertéve lidhur me mbizotérimin e ndikimit té njérés apo
tjetrés rrymé dhe mé sé fundi ka cuar te pohimi se sekti i
bektashinjve nuk ka njé teologji té pércaktuar qarté, se ai mund
té keté pésuar njé ndikim té madh nga besimet vendore dhe se
tipari i tij themelor éshté njé sinkretizém gjithépérfshirés.”

Njé numér i madh autorésh e kané paré bektashizmin si njé
mbishtresé t€ vendosur sipér besimeve paraislamike, té krishtera
a té tjera. Né dhjetévjecarét e fundit té perandorisé osmane
studiues té hershém evropiané gjetén te bektashizmi sidomos
njé adhurim fetar, té cilin e pané té lidhur me traditat e fshehta
té krishtera, qé ende ruheshin né Anadoll, gjé qé mund té
shpjegonte gjithashtu interesin e vecanté misionar kundrejt
tyre.” Disa elemente té ngjashme, ndér té tjera, me trininé e
krishteré dhe dymbédhjeté apostujt ose ndérmjet adhurimit té
krishteré pér Shén Mériné dhe adhurimit té bektashinjve pér
Fatimeng, gruan e Aliut dhe té bijén e Muhametit, i shtyné
shumé komentues té hidhnin idené se kéto elemente ishin
huazuar nga krishterimi duke i veshur me njé mbulesé t& hollé
islamizmi. Mé voné éshté hedhur mendimi se njé sinkretizém i
tillé e ka béré bektashizmin té pranueshém pér shumé njeréz
jo té besimit mysliman, pér té cilét doktrina e rrepté e vijés
fetare zyrtare sunite ka gené jotérheqése. Né kété véshtrim pjesa
mé e madhe e studiuesve jané ende té shtyré t&€ mendojné qé
bektashizmi u kthye né njé strehé pér shumé té krishteré dhe
qé trajtat sinkretike té kétij sekti islamik u béné njé uré e

2 Melikoff, Sur les traces du Soufisme turc; Popovic and Veinstein, eds.,
Bektachiyya.

! Hans-Lukas Kieser, “Muslim heterodoxy and Protestant utopia: The inter-
actions between Alevis and missionaries in Ottoman Anatolia,” Die Welt
des Islams 41, no. 1 (2001).

pérshtatshme pér kalimin nga krishterimi né fené islame. Shumé
tipare té krishterimit, qé u pérfshiné brenda bektashizmit dhe
grupeve té tjera sunite, mendohet se kané ushtruar ndikim té
ndjeshém né formésimin e besimeve popullore islamike duke
lehtésuar késhtu kthimin né fené islame té popullsive té
krishtera té¢ Anadollit dhe Ballkanit, té cilat mé paré kishin
gené krishterizuar né ményré té pércipté. Késhtu, pér shembull,
né Evropén Lindore me pérjashtim té njé pjesé shqiptarésh,
boshnjakésh dhe bullgarésh, té gjithé té tjerét i géndruan né
pérgjithési besniké ortodoksisé sé krishteré té lindjes, por ata
gé u kthyen né fené islame nén perandoriné osmane, zgjodhén
interpretimin bektashi té islamit. Késhtu, njé ndér rrymat
kryesore té shkencés bullgare ka ruajtur pér njé kohé té gjaté
hipotezén e bogomiléve, sipas sé cilés bektashinjté kishin lidhje
nga piképamja etnike me bullgarét ndérsa nga piképamja fetare
me hereziné e krishteré té bogomiléve, duke i paraqgitur né kété
ményré ata si pasardhés ose té bullgaréve té vjetér ose té té
krishteréve té islamizuar.

Megjithaté né studimet turke ka pasur qé né fillim kritika té
ashpra ndaj studimeve peréndimore, meqgenése kéto e kané
gjetur burimin e vegorive té bektashizmit te traditat e krishtera,”
dhe nacionalistét e studiuesit turq té folklorit kané ngulur kémbé
né prejardhjen turke té bektashizmit. Edhe sot flitet pér njé
shkrirje, q¢ mbizotéron né doktrinén e bektashizmit, ndérmjet
elementeve té vjetra paraislamike turke dhe elementeve islamike

2 Nevena Gramatikova, “Changing fates and the issue of Alevi identity in
Bulgaria,” in Ethnology of Sufi orders: theory and practice, ed. Antonina
Zhelyazkova and Jorgen S. Nielsen, The fate of Muslim Communities in
the Balkans, 8 (Sofia: International Center for Minority Studies and Inter-
cultural Relations, 2001).

» Mehmed Fuad Koprulu, “Les origines du bektashisme: essai sur le
développement historique de 'hétérodoxie musulmane en Asie mineure,”
in Actes du Congres International d’Histoire des Religions (Paris: 1926).

22



né lidhje me takimin e turqve paraislamiké me “feté e larta”
né Aziné Qendrore dhe vendin e bektashinjve né udhékryqin
e kulturave té ndryshme, ndérkohé qé pas késaj ¢éshtja e
mbeturinave té magjistarizmit mendohet se éshté shumé mé
pak e réndésishme nga ¢’kujtohet pérgjithésisht.?* Kjo
hamendje zyrtare, qé¢ ende ruhet edhe sot e késaj dite, éshté
pranuar dashur pa dashur edhe nga shumé eksperté
peréndimoré, té cilét nuk e kané véné né piképyetje
pérputhshmériné e saj me realitetin.

Njé tjetér supozim éshté qé bektashinjté kané ruajtur mjaft
tipare nga lévizjet kundérshtare dhe grupet heretike duke i
shkriré ato né njé té téré gjaté periudhés sé shkémbimit té
elementeve kulturore ndérmjet turqve dhe Bizantit. Ekzistojné
déshmi té garta pér pjesémarrjen e veté Haxhi Bektashit dhe
té pasuesve té tij né kryengritjen turke kundér sundimit té
selxhukéve né vitet 1239-1240, kryengritje e njohur me emrin
“kryengritja e babait”.* Megjithaté duket se ka fare pak
ngjashméri ndérmjet besimeve turke té kohés sé Haxhi
Bektashit né shek.XIII dhe atyre qé formuan doktrinat fetare
jozyrtare por té pérpunuara hollé né mbarim té shek. XVI, kur
bektashinjté morén formén e urdhrit zyrtar té dervishéve.

Ndérkohé qé e kaluara e bektashinjve mund té mos njihet
kurré sakté né téré kompleksitetin e saj, duket se historianét e
specializuar jané té njé mendjeje se ata kané qené shpesh
bashkési fisnore dhe endacake, qé banonin né até trevé té
véshtiré gjeografike, e cila shtrihej ndérmjet pushtetit gendror
té osmanéve nga njéra ané dhe Iranit safavit gjithnjé e mé
shumé konservator nga ana tjetér. Ndérkaq mbi ta ushtruan

% QOcak, Bektashi Menakibnamelerinde Islam oncesi inanc motifleri [Patterns
of pre-Islamic beliefs in Bektashi books of legend].

» Mehmed Fuad Kopruluy, Islam in Anatolia after the Turkish invasion, ed.
Gary Leiser (Salt Lake City: University of Utah Press, 1993), p. 76-77.

ndikim rryma té shumta té mendimit islamik. Ndér to njé nga
mé té fugishmet ishte njé formé lévizjeje mistike revolucionare
e pérqafuar nga shiizmi iranian, e cila béri qé bektashizmi i
kizillbashéve té merrte pas késaj periudhe njé karakter té
spikatur shiit. Kjo i futi kizillbashét né konflikt té ashpér me
shtetin osman, i cili po prirej gjithnjé e mé shumé nga sunizmi.”
Konflikti pérfundoi né masakra té médha dhe brutale dhe né
kthime me forcé né fené zyrtare. Pérndjekjet arritén kulmin
gjaté sundimit té sulltan Selimit I (1512-1520). Si pasojé e
shpérnguljeve masive té késaj kohe nga Anadolli né provincat
evropiane kizillbashét dhe heretikét e tjeré qé ishin pérfshiré
né sektin e bektashinjve mund té kené hedhur themelet pér
praniné e elementeve shiité dhe té vijés fetare jozyrtare né
Evropén Juglindore.

Krahas ngjarjeve té trazuara té kizillbashéve né fillimet e
shekullit XVI, nén kujdesin e pafshehur té sulltan Bajazitit II
(1481-1512) zuri fill njé prirje reformuese me caktimin e Balim
Sulltanit (1473-1516) né krye té urdhrit té bektashinjve. Dikur
prijés i njé dege té réndésishme té bektashinjve né Dimetoké té
Trakés prané Edrenesé, ai zuri postin drejtues né seliné
gendrore té bektashizmit né fshatin Haxhibektash t& Anadollit
aty rreth vitit 1501 duke marré gjithcka nén kontroll té rrepté
dhe duke sjellé njé unifikim té konsiderueshém, si pasojé e té
cilit nisi té nderohej si shenjtori i dyté themelues i urdhrit. Fill
pas késaj bektashinjté befas u béné njé ndér sektet mé me
ndikim gjaté periudhés osmane qé shkon nga shek. XVII deri
né shek.XVIIL.

Duke gené para sé gjithash dervishé kolonizues té ngarkuar

% Krisztina Kehl-Bodrogi, Die Kizilbash/ Aleviten: Untersuchungen uber eine
esoterische Glaubensgemeinschaft in Anatolien, Islamkundliche
Untersuchungen, 126 (Berlin: Klaus Schwarz Verlag, 1988), p. 42-47.

me detyrén e turqizimit dhe islamizimit té vendeve té
pushtuara nga sulltanét e paré osmané,” bektashinjté jo vetém
ishin njé mjet i propagandés osmane né kéto vende, por edhe
gézonin njé peshé politike té caktuar né perandoriné osmane,
madje ushtruan ndikim mbi disa sulltané té dobét ose té dhéné
pas misticizmit, sidomos kur gqené té lidhur ngushté me trupat
jenicere, kété mjet té fuqisé ushtarake osmane. Besohet se
bektashinjté kané gené gjithnjé frymézues dhe sundues
shpirtéroré té jeniceréve pér faktin se nga gjiri i tyre kané dalé
si rregull prijésit fetaré té kétyre. Dhe né njé faré ményre kjo
aférsi bashkuese éshté shpjeguar qofté me nénshtresén e
krishteré qé mendohet se ka pasur bektashizmi, qofté me
praktikén e pérhapur dhe té shtriré pér njé periudhé té gjaté
kohe té osmanéve pér té rekrutuar té rinj té krishteré né trupat
jenicere. Megjithaté, se deri né ¢'masé rritja e urdhrit té
bektashinjve u detyrohet lidhjeve té tij me jenigerét, kjo éshté
njé ¢éshtje ende e hapur pér diskutim, ndérkohé gé né gjirin e
specialistéve vlon debati lidhur me rolin e bektashinjve né
krijimin e jeniceréve si njé ushtri e pérzgjedhur.

Kur trupat jenigere pas revoltash e kryengritjesh té
pérséritura mé né fund u shpérndané né vitin 1826, ndérsa
ato forca qé béné géndresé u masakruan, kjo béri qé edhe
bektashinjté t'i nénshtroheshin shtypjes nga ana e shtetit dhe
gené té shtrénguar té zinin njé vend fare anésor né perandori.
Njégind vjet mé voné, né Turqginé e re, té dalé pas luftés sé
paré botérore, sekti i bektashinjve iu nénshtrua sérish
pérndjekjeve nga ana e shtetit deri né vitin 1925, kur ai u
shpérnda zyrtarisht sé bashku me sekte té tjera dervishe né
republikén e porsakrijuar turke. Kéto pésime dhe prova té
rénda béné qé bektashizmi té merrte sérish njé qéndrim

¥ Melikoff, Sur les traces du Soufisme turc, p. 115-137.

jopajtues dhe té kundért deri né até piké, sa shpesh, né
kundérshtim me rrénjét e tij té thella mistike, u pérshkrua si
njé rrymé pérparimtare brenda islamizmit, e afért me prirjet
peréndimore dhe modernizuese.

Duke kaluar né njé pérgjithésim shumé té gjeré, éshté folur
pér njé “ndarje historike” ndérmjet bektashinjve, té cilét kané
njohur njé proces té hershém qytetarizimi e arsimimi, dhe
alevitéve, té cilét vazhduan té jetojné né fshat. Té parét u
pérhapén né Ballkan, ndérsa té dytét mbetén né zonat fshatare
té Anadollit.”® Pér kété arsye bektashizmi shihet si njé fe islame
“e délirur”, cka njé brez mé i hershém antropologésh mund ta
quanin “tradita e madhe” e urdhrit qytetar dhe té organizuar
té bektashinjve pérkundrejt “tradités sé vogél” té alevitéve ose
kizillbashéve fshataraké dhe mé pak té arsimuar. Por si pér té
treguar se grupimet e sotme té alevitéve dhe bektashinjve kané
shumé mé tepér pika té pérbashkéta sesa dallime, veté alevitét
flasin shpesh pér njé besim, njé kulturé dhe njé tradité “alevito-
bektashiane”.

Né klimén e pérndjekjeve té shfaqur gjaté luftrave osmano-
safavite té shek.XVI, kizillbash-alevitét, t& vecuar si¢ gené né
pjesén fshatare té Anadollit, zhvilluan tradita, rite dhe doktrina,
gé né fillim té shek.XVII i karakterizonin si bashkési fetare
autonome, té cilat i kundérviheshin ¢do lloj feje té huaj. #
Alevitizmi ka gené dhe né disa aspekte vazhdon ende té jeté
njé lloj plage shogérore né Turqiné e sotme dhe jo pak alevité
jané munduar ta fshehin prejardhjen e tyre, kur jané vendosur
népér qytetet e médha.

Marrédhéniet me shumicén sunite vazhdojné té mbéshteten
né mosbesimin dhe paragjykimin e ndérsjell¢, i cili zé fill gé né

% — — —, Au banquet des Quarante, p. 37-44.
2 Kehl-Bodrogi, Die Kizilbash/Aleviten, p. 38-47.

periudhén osmane. Sunitét i kané paditur alevitét pér herezi,
pér vijé fetare jozyrtare, pér kryengritje, tradhti dhe imoralitet.
Nga ana e tyre alevitét e shohin veten si ruajtésit e vérteté té
kulturés, fesé dhe gjuhés turke. C’éshté mé e réndésishme,
alevitizmi shikohet si njé rrymé qé i pérshtatet sé resé, pér shkak
se mendohet gé ka lakueshméri dhe frymé tolerimi, pérveg
prirjeve té natyrshme pér barazi dhe drejtési. Ai éshté mé i
pérshtatshém, pasi pérmban tipare, qé¢ mendohet se sunizmi i
ka zhdukur dhe késisoj ky nuk mund té mbahet si islami i
vérteté, por si njé shtrembérim qé i kundérvihet mendimit t&é
liré e té pavarur me formalizmin e tij t&€ ngurté, i cili shihet si
dicka reaksionare, dogmatike, fanatike, pa frymé tolerimi, me
prirje nénshtrimi dhe antidemokratike.

Pér mé tepér né dhjetévjecarét e fundit né Turqiné e sotme
jemi déshmitaré té asaj qé éshté njohur si njé ringjallje kulturore
e alevitizmit dhe e cila ka béré qé ¢éshtjet gé lidhen me vijén
fetare jozyrtare té bektashizmit ose alevitizmit té kthehen né
probleme té mprehta politikane e kombésore.** Nén udhéhegjen
e njé elite té re dhe té arsimuar alevite jané krijuar shoqata
kulturore alevite, jané organizuar fondacione dhe grupime,
jané rihapur teqeté e dikurshme té bektashinjve, jané rindértuar
vakéfet, ripértériré dhe rikrijuar ritet. Kjo ringjallje e
pérgjithshme e vé theksin tek alevitizmi si njé trashégimi
kulturore dhe fetare, qé pérpiget té ringrejé kulturén, bashkésiné
dhe identitetin alevit, si dhe té formulojé interesat kolektive té

% Krisztina Kehl-Bodrogi, Vom revolutionidren Klassenkampf zum ‘Wahren’
Islam: Transformationsprocesse im Alevitum der Turkei nach 1980,
Socialanthropologische Arbeitspapiere, 49 (Berlin: Freie Universitat, 1992);
Karin Vorhoff, Zwischen Glaube, Nation und neuer Gemeinschaft:
Alevitische Identitdt in der Tiirkei der Gegenwart, Islamkundliche
Untersuchungen, 184 (Berlin: Klaus Schwarz Verlag, 1995); David Shankland,
The Alevis in Turkey: the emergence of a secular Islamic tradition (Lon-
don: RoutledgeCurzon, 2003); Massicard, L’autre Turquie.

alevitéve kundrejt shtetit modern dhe té kérkojé barazi me
shumicén sunite. Gjaté njé procesi té vazhdueshém
diskutimesh, ku kané marré pjesé udhéheqés qé pérfagésojné
tradita dhe prirje té ndryshme, mjaft intelektualé kané
ndihmuar pér sistematizimin e besimit alevit, ndérsa njé valé
librash dhe revistash té reja pasqyrojné pérpjekjet pér
ringjalljen e alevitizmit.

Ka veprimtaré té caktuar qé e shpjegojné alevitizmin si
formén tipike turke té besimit islam, me fjalé té tjera, si besimin
“e vérteté” islam té zhveshur nga ndikimet arabe. Sipas tyre,
alevitizmi éshté njé fe turko-anadollase, qé bashkon fené islame
me elemente té kulturés turke. Shpesh vihet theksi te njé aspekt
etnik, duke e paragqitur alevitizmin si njé mbéshtetje té identitetit
turk ose duke e trajtuar si njé dukuri t&€ miréfillté kurde. Paré
mé gjeré, sipas njé piképamjeje té tillé alevitizmi éshté njé
shprehje e miréfillté e njé kulture dhe qytetérimi té Anadollit
dhe né kundérti me njé nacionalizém specifik turk krijohet
késhtu njé mozaik kulturor anadollas, ku pérfshihen edhe
shumé grupe té tjera té lidhura me alevitét né lufté kundér
shtypjes osmane.

Ndérkohé gé njé pjesé e madhe kané mbetur ithtaré té vijés
sé Ataturkut dhe kané ushqyer shpresa qé shteti do ta ligjéronte
zyrtarisht urdhrin e bektashinjve, brezi i ri ka shfaqur njé prirje
té forté pér ta paré alevitizmin mé tepér si njé forcé
kundérshtare politike sesa si tradité fetare. Pjesérisht pér shkak
té shtypjes sé ashpér té sé majtés dhe pjesérisht si njé
kundérpérgjigje ndaj imponimit nga ana e shtetit t& njé modeli
konservator té fesé islame sunite, brezi i ri hyri né radhét e
partive té majta té skajshme. Duke punuar pér njé rindértim
rrénjésor té shoqérisé, kéto forca i pané si armiq té gjithé
elementet “reaksionaré”, té cilét u pérpogén t'i pérfshinin ato
né rrjedhén e pérgjithshme té jetés sunite, duke rishikuar né té

njéjtén kohé edhe kundérvénien historike ndaj sunizmit si pjesé
té luftés s¢ klasave edhe alevitizmin si shprehje té socializmit
dhe marksizmit, shprehje qé dukej se kishte aférsi me idealet e
bektashizmit pér barazi dhe traditat e tij té¢ kundérvénies dhe
kryengritjes ndaj shtetit.”® Ata e pané fené e alevitéve si njé
ideologji praktike politike dhe shogérore revolucionare né luftén
kundér shtypjes dhe mjerimit né té miré té shtresave té varfra
dhe té ménjanuara té shogérisé. Né kété ményré ata e pérfshiné
alevitizmin né traditén e demokracisé ose e pané si njé kulturé
té kundérshtimit, qé mbéshtetet né revoltat e kizillbashéve nén
perandoriné osmane ose né pérfshirjen masive té alevitéve né
té majtén politike té Turqisé sé¢ sotme. Duke iu pérmbajtur
piképamijes se Aliu ishte mbrojtés i té varférve dhe té shtypurve
dhe se Hasani e Hyseni gené déshmorét e paré pér ¢éshtjen e
té shpronésuarve, ata e paraqitén alevitizmin si prijés té
pérhershém té luftés pér liri kundér ¢do tiranie, ndérkohé qé
sunizmi reaksionar u shérbente elitave sunduese té pasura e
me pushtet.

Megjithaté ende pjesa mé e madhe e alevitéve jané ithtaré
té ideologjisé kemaliste jofetare dhe sa mé tepér qé alevitizmi
po merr njé karakter jofetar, aq mé tepér mendimi pér
peréndiné po kthehet né dicka té brendshme, té shkriré me
individin né jetén e pérditshme.* Késisoj té qarat né njé gjendje
ekstaze té sufijve tek shkrijné zotin me vetveten, ekstazé qé
shihet si kulm i njé kuptimi té thellé dhe qé shpesh shogérohet
me njé térési simbolikash té ndérlikuara dhe doktrinash té
fshehta, kthehen térésisht né ruting, né njé¢ métim té réndomtg,

% Karin Vorhoff, Zwischen Glaube, Nation und neuer Gemeinschaft:
Alevitische Identitdt in der Tiirkei der Gegenwart, Islamkundliche
Untersuchungen, 184 (Berlin: Klaus Schwarz Verlag, 1995).

2 David Shankland, The Alevis in Turkey: the emergence of a secular Islamic
tradition (London: RoutledgeCurzon, 2003).

por té bindur pér té véné individin dhe déshirat e tij né gendér
te gjithésisé. Kjo kthesé mund té shpjeré drejt njé¢ humanizmi
thellésisht paqésor dhe né pérgjithési késhtu ndodh. Por mund
té shpjeré edhe né njé dukuri té spikatur, kur individé té
vecanté e nganjéheré edhe shoqata té téra alevitésh mund ta
shohin alevitizmin si njé kulturé ndérkombétare. Ata
nénvizojné vlerat e lirisé dhe té humanizmit té alevitizmit paré
si botékuptim, duke 1éné ménjané tiparet e tij fetare. Né kété
rast ata mund té mohojné lidhjen e alevitizmit me islamin dhe
té métojné se né zanafillé té tij jané sistemet fetare paraislamike,
duke nénvizuar lidhjet e tyre me grupe té tilla t&é ngjashme, té
cilét mendohen si pjeséza té njé bashkésie fillestare té
pérbashkét. Pér kéta njeréz, té qenét alevité merr pérmasat e
dickaje gé lidhet me té gjithé njerézimin, qé nuk kufizohet me
njé grup té zgjedhur besimtarésh brenda njé feje mé té gjeré

Nga ana tjetér nga zhvillimet e mévonshme té bektashizmit
nén perandoriné osmane &éshté béré e qarté qé Shqipéria ka
shérbyer shpesh si njé lloj vendi syrgjynosjeje pér ithtarét e
sektit t& bektashinjve dhe ekziston njé bindje e pérgjithshme
qé bektashizmi, pas shfagjes sé tij t&¢ dukshme né gjysmén e
dyté té shek. XVII, nisi té léshonte gjithnjé e mé shumé rrénjé
né Shqipéri aty nga fundi i shek.XIX. Pérvec faktit qé né
Shqipéri bektashinjté nuk njohén até shtypje qé provuan né
Anadoll dhe né treva té tjera qendrore té perandorisé osmane
pas vitit 1826, njé tjetér arsye mund té keté qené klima e vecanté
fetare né Shqipéri,” falé sé cilés vendosja e bektashizmit né
Shqipéri ka ngjallur njé vémendje té vecanté si pér njé fe, qé
mendohet se ka trashéguar njé numér shumé té madh tiparesh

% Albert Doja, “The politics of religion in the reconstruction of identities: the
Albanian situation,” Critique of Anthropology 20, no. 4 (2000).

té vjetra dhe ka zhvilluar né Shqipéri njé karakter té pavarur,
qé shérben si njé tjetér shembull tipik pér forcat e ngurtésisé
kulturore dhe géndresés politike.? Pér hir té natyrés panteiste
dhe jozyrtare té bektashizmit ekziston njé bindje e pérgjithshme
se pranimi i tij né Shqipéri u mundésua ndjeshém nga fakti qé
sinkretizmi i bektashizmit kishte ndérthurur tanimé brenda
vetes elementet paraislamike dhe shiite me ato t&é krishtera.

Pas vendosjes sé bektashizmit né Shqipéri ka lindur debati
rreth ¢éshtjes qé ky besim mund té jeté zévendésuar me té
shpejté nga traditat popullore shqiptare. Ka mundési qé
bektashizmi té jeté paré si shprehja mé e kulluar e fetarisé sé
shqgiptaréve dhe ruajtés i traditave shqiptare deri né até masg,
sa té merrej pér té vetmen fe me té vérteté kombétare. Ndaj
nuk duhet té habitemi, nése bektashinjté mund té kené luajtur
njé rol té réndésishém né zgjimin kombétar té Shqipérisé né
gjysmén e dyté té shek.XIX. Ekspertét flasin pér “konsolidimin”
e njé bektashizmi tipik shqiptar né skajin peréndimor té
perandorisé osmane népérmjet pérfshirjes sé elementeve té
nacionalizmit shqiptar né doktrinén e bektashizmit, vecanérisht
né trevat jugore té vendit, ku ishte vendosur pjesa mé e madhe
e tegeve té bektashinjve.®

Pavarésisht ¢éshtjes nése politika fetare shérbeu pér
mobilizimin e miteve ideologjike apo pér nxitjen e veprimeve
konkrete, bektashinjté né prag té pavarésisé sé Shqipérisé gené
njé forcé numerikisht e réndésishme dhe politikisht ndikuese,
ndérsa dervishét bektashinj shqiptaré u vendosén shpeshheré
népér teqe, té cilat ndodheshin jashté vendit té tyre. Mendohet

% Kressing, “Preliminary account of research regarding the Albanian
Bektashis.”

% Tek: Alexandre Popovic and Gilles Veinstein, eds., Les voies d’Allah: les
ordres mystiques dans I'Islam des origines a aujourd’hui (Paris: Fayard,
1996), p. 470.

jo rrallé qé shumé figura té larta té bektashinjve, pérfshiré heré-
heré edhe veté udhéheqésin mé té larté té institucionit gendror,
kané gené me prejardhje shqiptare. Kur Turqia shpalli
shpérndarjen pérfundimtare té té gjitha sekteve mistike né vitin
1925, selia qendrore e bektashinjve gjeti pérséri strehé né
Shqipéri. Gjithsesi ishte fare e qarté qé natyra haptazi
kombétare shqiptare e sektit erdhi duke u forcuar gjaté shek.XX,
kur bektashizmi u njoh zyrtarisht nga shteti shqiptar si
bashkésia e katért fetare ligjérisht e pércaktuar e vendit.

3. NGA TEOLOGJIA CLIRIMTARE TE
KAPITULLIMI NDAJ HIERARKISE

3.1. Karakterizimi i njé “teologjie ¢lirimtare”

Bektashinjté pérbénin njérén nga shtresat e shumta té
besimtaréve, té cilat synonin té pérmbushnin qgéllimin e pjesés
mé té madhe té sufijve, me fjalé té tjera, shkrirjen mistike me
peréndiné. Edhe nése shkrirja mistike me peréndiné nuk u bé
pikésynimi i vérteté, prapé nderimi i shenjtoréve cudibérés, té
gjallé a té vdekur, népérmjet adhurimit té varreve té tyre, u bé
mbizotérues né pasionin dhe vijén fetare jozyrtare té kétyre
grupimeve dervishe heretike. Né kéto kushte intensiteti i jetés
fetare doli mé i forté se shtrirja e saj né hapésiré dhe ¢éshtja e
shpétimit té shpirtit u kthye mé fort né dicka vetjake sesa né
njé lidhje me njé organizém falje-kumtues. Pjesémarrja né jetén
e bashkésisé fetare pérmbushte nevojat e individit pér t'iu
kundérvéné shoqgérisé ose pér té dalé mbi té duke e ngritur
pérkohésisht njeriun né njé jeté té mbinatyrshme e
jashtékohore. Lévizjet e vijés fetare jozyrtare dhe ato heretike
si dhe sektet mistike si bektashizmi mishéronin né vetvete gjithé
mysterium fascinans té kohés, fené e shfaqur, pérbrendésisht
mistike dhe emocionale. Roli i tyre ishte té pércillnin anén e
brendshme té pérvojés fetare.

Po té shihet organizimi i tyre, né kuptimin e gjeré té késaj
fjale dhe duke 1éné ménjané vegorité qé¢ mund té kené lidhje

me sistemet politike dhe ekonomike té vendeve ku ato u
pérhapén, forma e tyre fillestare, e kushtézuar nga bashkésité
e tyre, té kujton grupet e hershme té shekujve té paré té
krishterimit, sikurse ato dalin né aktet e apostujve dhe letrat e
Shén Palit. Grupet e para té sufijve dhe bektashinjve ishin té
lidhura nga entuziazmi, pérkushtimi i pérbashkét dhe metodat
e disiplinés shpirtérore, qé synonin c¢lirimin e shpirtit dhe
ménjanimin e vetes pér té siguruar soditjen e thelbit hyjnor.
Pra, ata ishin té bashkuar mé tepér nga frymézimi e pikésynimi
sesa nga ndonjé formé e caktuar organizimi, dhe né té vérteté
ishin organizata shumé té lirshme, grupe ose rrethe pak a
shumé anarkike, t& mbyllura dhe té fshehta rishtarésh, té cilét
nuk shfaqnin kurrfaré interesi pér té pasur ndonjé disipliné a
dogmé kolektive. Né fazat e para té lévizjes sé sufijve deri aty
nga shek.XIII udhéheqgési nuk pérmendet fare,* ndonése
nderimi pér liriné shpirtérore té ¢do anétari nuk e higte nevojén
pér norma qé rregullonin jetén e pérbashkét. Ideja e bashkésisé
shpirtérore kishte lindur né kéto grupe si njé bazé pér jetén e
tyre té pérbashkét dhe udhéheqgési kishte mbetur kryesisht si
njé prijés pér ¢éshtjet shpirtérore, por jo si autokrat i ndonjé
tegeje, i cili mund té shérbente si ndérmjetés midis besimtaréve
dhe peréndisé.

Veté Haxhi Bektashi, pér shembull, e shkoi pjesén mé té
madhe té jetés si njé oshénar endacak dhe nuk duket té keté
gené ndonjé njeri i spikatur pér c¢éshtjet e fesé. Madje as qé
synoi, sa ge gjallg, t& themelonte ndonjé urdhér fetar ose té
kishte pasues.”” Ai i dha emrin njé sekti, té cilin nuk e kishte
themeluar veté, dhe nuk ishte fare i vetédijshém pér ndikimin

% J. Spencer Trimingham, The Sufi orders in Islam (Oxford: Clarendon, 1971;
reprint, 1998), p. 167.
% Melikoff, Hadji Bektach.

gé do té ushtronte. Né fakt suksesi i tij erdhi pas vdekjes dhe
jashté vullnetit té tij. Ndonése bektashizmi u shtri né njé
hapésiré té madhe dhe fitoi shumé ithtaré, mendohet qé
“pérpara vitit 1500 si sekti ashtu edhe doktrina e tij patén njé
zhvillim me luhatje”. Pér mé tepér ekspertét jané té prirur té
mendojné qé “natyra e vagullt e besimit shogérohej me njé
mungesé njéjtésimi né organizimin e tij”, ndonése kété tipar
ata zakonisht e lidhin me sinkretizmin e supozuar e
gjithépérfshirés té bektashizmit dhe “gatishmériné e tij pér té
pérfshiré njé numér té madh besimesh e ritesh, gjé qé e bénte
té véshtiré té pércaktohej me saktési se ¢’ishte ky sekt”.*

Piképamja ime, né vijim té qasjeve té reja né kété fushé qé
kané té béjné me sufizmin e hershém té shek. XI-XIL* priret ta
marré bektashizmin mé sé pari si njé reagim ndaj racionalizimit
qé feja pésoi sé jashtmi népérmjet ligjit dhe teologjisé
sistematike. Né thelb, njélloj si grupimet e tjera té sufizmit,
bektashizmi né periudhén e paré té zhvillimit té tij gjaté
shek XIII-XIV hynte né sferén e pérvojés fetare, e cila mori
zhvillim nga pérvoja e pérbashkét e dijes dhe e vuajtjes
shpirtérore, por vazhdoi té ecte paralelisht dhe shpesh né
kundérshti me institucionin e fesé zyrtare dhe rrymén kryesore
té vetédijes islamike qé buronte nga zbulesa e profetit.

Duke shfrytézuar né ményré té vetédijshme gjendje té tilla
té pérmbysura té vetédijes, si pér shembull gjaté valles né
ekstazé (sema) dhe té deklamuarit (zikr), qé ende pérbéjné njé
tipar té pérbashkét té riteve té bektashinjve, bektashizmi duhet
té keté synuar mé sé pari liriné shpirtérore, né kushtet e sé cilés
ndjesité e brendshme dhe intuitive shpirtérore té njeriut mund
té gjenin shpalosje té ploté, pavarésisht dhe né kundérshtim

% Norton, “The Bektashi in the Balkans,” p. 171.
¥ Trimingham, The Sufi orders in Islam; Karamustafa, God’s unruly friends.

me fené zyrtare, qé mbéshtetej né autoritetin dhe moralin e
ligjéruar. Ai mund té keté gené pohimi i sé drejtés sé njeriut
pér té béré njé jeté soditése duke synuar té takohet me burimin
e fundit té genies dhe realitetit. Duke reaguar ndaj paragqitjes
sé fesé si njé ¢éshtje e gjithé bashkésisé, bektashizmi ishte njé
shprehje subjektive e njé feje vetjake, qé prirej té ofronte njé
pérvojé individuale dhe té drejtpérdrejté té pranisé sé zotit.
Duke marré frymézim nga shpjegime, té cilat zbulonin
“domethénien e brendshme” té teksteve té shenjta pértej
kuptimit té fjalépérfjalshém, etja pér kénaqési shpirtérore i
shtyu kéta bektashinj t& hershém sufij drejt njé pérvoje fetare
jopajtuese, ku nuk kishte vend pér njé ndarje té preré ndérmjet
njerézve dhe hyjnisé.

Feja zyrtare e ligjéruar pérmbushte njé funksion shumé mé
tepér shoqgéror se shpirtéror dhe nuk jepte ndonjé gjé té madhe
pér plotésimin e nevojave shpirtérore té njeriut, me qé nuk
kishte lidhje me kryerjen e riteve pastorale dhe po ashtu nuk
kishte as mjetet dhe as format pér shfrimin e emocioneve dhe
ndérmjetésim sadopak té liré prané peréndisé. Tek sunizmi
porosité dhe normat qé kishin té bénin me ritet disiplinore si
pér shembull té falurit, té agjéruarit, ushqimet e ndaluara dhe
té tjera kufizime, njélloj si té gjitha rregullat e tjera formale
fetare, jané pjesé e té drejtés fetare, sé cilés besimtarét jané té
detyruar t'i binden duke zbatuar formalitetet dhe dogmat. Tek
bektashizmi, sikurse te grupet e tjera té hershme dervishe,
individualizmi si pikésynim fillestar u pérforcua me ngritjen e
rishtarit né njé shkallé, gé¢ mendohej se ishte edhe mé e lartg,
até té dijes dhe vetédijes, ku ithtari nuk do té ishte mé i lidhur
nga kérkesat dhe kufizimet e rrepta formale té fesé islame, té
cilat pérfshiheshin né teologjiné zyrtare, té kodifikuar dhe
sistematike, sikurse qe parashtruar né dogmén e ligjéruar
sunite.

Métimi i bektashinjve se kishin nxéné dhe kuptuar thelbin
dhe bérthamén e fesé i shtyu té ndérmerrnin shpjegime vetjake
té doktrinave dhe traditave. Me bindjen se ishin ndriguar né
ményré té mjaftueshme pér té ndjekur rrugén e drejté duke iu
bindur zérit té ndérgjegjes, ata mund té kené vijuar késisoj né
ményré té vetmuar té formulonin porosité fetare nisur nga
prirja pér ta béré procesin e shpétimit té shpirtit dhe té rilindjes
njé ¢éshtje krejtésisht té brendshme té njeriut, madje té arrinin
deri atje sa té mohonin nevojén e kryerjes sé riteve. Ata hodhén
poshté praktikisht ¢do shfagje publike ose adhurim kolektiv té
fesé sé tyre duke kundérshtuar késhtu né ményré té vecanté
format publike té fesé islame dhe pesé shtyllat e saj. Pér
bektashinjté adhurimi éshté dicka e fshehté, e vecanté pér
rishtarét, pér té cilét délirésia dhe ciltérsia kané shumé mé tepér
réndési sesa marrja e avdesit dhe ritet e tjera. Ata jané
thellésisht té bindur se thelbésore éshté t& mos e shfagésh té
fshehtén, se ata pérgjigjen para zotit dhe jo para ca njerézve
gé jané si puna e tyre, se mékati té shtyn t'i bésh gjérat né
fshehtési e jo publikisht e késhtu me radhé. Premisa qé qgéndron
né themel té tiparit dallues té bektashinjve éshté délirja e zemrés
dhe shpirtit té njeriut, gjé qé pérbén synimin themelor té té
gjitha riteve fetare. Ata besojné se kjo gjendje délirésie mund
té arrihet pa ndjekur format sunite apo shiite t&é adhurimit.

Ndaj nuk éshté pér t'u habitur qé bektashinjté do té
kritikohen sistematikisht si pér fanatizmin ashtu dhe pér
liberalizmin e tyre, pér sa kohé gé vija e tyre fetare jozyrtare
mbéshtetet né moszbatimin e riteve té detyrueshme. Ata nuk
kryejné né kohén e caktuar pesé faljet e pérditshme (namaz)
ose larjet rituale (avdes), sikurse nuk mbajné agjérim gjaté
muajit t& ramazanit as nuk besojné né domosdoshmériné e
haxhillekut né Meké. Ata e shpjegojné kuranin né njé ményré
té mistershme, alegorike dhe simbolike dhe jo fjalé pér fjalé. Po

késhtu i drejtohen autoritetit té kuranit shumé mé rrallé nga
¢’bén shumica e grupeve té tjera té dervishéve. Sure té caktuara
lexohen népér dasma dhe vdekje, por né raste té tjera ata
parapélgejné té dégjojné vargje té poetéve té tyre, té cilét japin
interpretimet e tyre lidhur me té shkruarat e shenjta. Né nivele
mé zyrtare ata kritikohen pér géndrimin tolerues ndaj
pérdorimit té pijeve alkoolike dhe pér lejimin e grave gjaté
ceremonive fetare, si dhe pér dhénien pas orgjive, shthurjes
seksuale dhe té gjitha ato mékate, pér té cilat njerézit e
pazakonshém té té gjitha llojeve jané akuzuar né rrjedhén e
shekujve.*

Pérkundrejt péshtjellimit ekonomik, shogéror dhe ideologjik
pjesa mé radikale e mistikéve kané mbajtur kurdoheré
géndrime gé ushgenin vegim jo vetém nga feja zyrtare por edhe
nga shumica e shoqgérisé. Motoja e tyre ishte déshira té
géndronin té veguar nga njé boté qé sipas tyre ishte e prishur
dhe e shpéné né udhé té gabuar nga prijés té kéqij. Mistiké té
tillé ishin kundérshtaré jo vetém té klasave sunduese, por edhe
té normave shogérore. Dihet se njerézit, sa heré qé pérballen
me ndryshime té thella shogérore, do t'i kthejné si rregull
shpinén zotit té gjithékohshém dhe zyrtar dhe do t'i drejtohen
njé ndjenje t& brendshme t& unit shpirtéror, i cili, ndryshe nga
feja islame sunite e ligjéruar, mbéshtetet shumé mé pak né
praktikén e kodifikuar té mendjembushjes né kuadrin e njé
rituali fetar tradicional. Natyrisht ky éshté njé parashtrim tejet
i pérmbledhur i njé prirjeje té vecanté, qé duket se ka luajtur
njé rol té gjallé né gjirin e bektashinjve dhe qé éshté gjalléruar
né ményré té vecanté gjaté rrjedhés sé kohés, sa heré qé ata i

% Klaus E. Miiller, Kulturhistorische Studien zur Genese pseudo-islamischer
Sektengebilde in Vorderasien, Studien zur Kulturkunde, 22 (Wiesbaden:
Steiner, 1967).

jané nénshtruar shtypjes politike nga ana e shtetit.

Né ményré té vecanté kjo duhet té keté ndodhur né
periudhén e paré té bektashizmit né shek.XIII-XIV, gjaté
luftérave osmano-safavite né gjysmén e paré té shek.XVI, pas
shpérndarjes sé trupave jenigere né gjysmén e paré té shek.XIX
ose pas shpérndarjes sé sekteve té dervishéve né gjysmeén e
paré té shek. XX.*! Pikérisht ky gjallérim ka béré té mundur qé
bektashinjté t& provonin njé ndjesi té forté identiteti né fillim
me lévizjen e turqve té rinj, pastaj me zgjimin kombétar té
shqgiptaréve né gjysmén e dyté té shek.XIX ose me
nacionalizmin e hershém turk né gerekun e paré té shek.XX.
Po ky gjallérim duhet té keté béré t&€ mundur ndérveprimin me
ideale edhe mé té reja nacionaliste dhe me njé filozofi politike
“pérparimtare” té sé majtés, qé jané gjithnjé e mé té
pagéndrueshme, sikurse ka ndodhur shpesh me ringjalljen e
alevitizmit né Turqiné e sotme, ose ndérveprimin me proceset
“demokratike” té shndérrimeve paskomuniste né Shqipériné
e sotme.

Né radhét e grupeve, qé dallohen pér njé interpretim té
radikalizuar té zhvillimeve shogérore, ky interpretim mbéshtetet
tek dhe ushgen idealin komunist pér njé shtet, qé né thelbin e
vet éshté i paligjshém. Rigjallérimi i njé interpretimi té tillé mund
té shpjeré jo aq né rrugén e tolerimit sa né até té njé pakénaqgésie
té fugishme ndaj mungesés sé nderimit pér individin qé vihet re
né shogériné e sotme. Dhe né té vérteté, nése njé grup ose
organizaté humb si besimin te shteti ashtu dhe nderimin pér
autoritetin hyjnor, ai mund té kthehet fare lehté dhe t'i vendosé
praktikat e veta rituale e bindjet kundérpushtetore né shérbim
té njé ideologjie revolucionare. Paré né kété kéndvéshtrim,

4 Albert Doja, “A political history of Bektashism from Ottoman Anatolia to
Contemporary Turkey,” Journal of Church and State 48, no. 2 (2006).

pérvoja fetare e bektashinjve shfaq tipare té péraférta me ato té
njé teologjie ¢lirimtare, ndérsa ndértimi i grupeve té tyre u ngjan
pak a shumé organizatave fetare, qé né sociologji zakonisht
cilésohen si grupime karizmatike.

3.2. Shndérrimet organizative

Njé ndér funksionet e fesé si sistem kulturor éshté té shérbejé
si pérfagésuese qé ndérmjetéson midis krijesave té pafugishme
tokésore dhe njé peréndie té gjithéfuqishém lart né giell.
Ndérmjetésimi synon t& mundésojé ndérhyrjen e hyjnisé giellore
né té miré té genieve té tokés. Mendoj qé né etapa té caktuara
té zhvillimit té bektashizmit dhe sufizmit té keté pasur struktura
té ndryshme qé synonin té bénin kété ndérmjetésim hyjnor. Po
késhtu mendoj qé mund té fitojmé njé kuptim te ri nése
hierarkiné ndérmjetésuese e kérkojmé né ményrén e té
konceptuarit té hyjnisé giellore apo né ményrén e organizimit
té shoqgérisé njerézore tokésore.

Sigurisht, né rast se ka nga ata qé shérbejné si ndérmjetésues
midis njerézve dhe peréndisé, sikurse jané, pér shembull,
mjeshtrit (murshid) sutij dhe bektashinj, ose njé prift a njé kryerés
i flijimeve dhe praktikave té tjera rituale dhe fetare, ata veprojné
si pérfagésues té bashkésisé shekullare dhe e véné veten né njé
rrafsh mé té larté nga kjo e fundit, por né njé rrafsh mé té ulét
sesa veté hyjnia. Gjithsesi struktura ndérmjetésuese mund té jeté
edhe e njé lloji tjetér dhe té métojé té jeté mohim i ¢dolloj
hierarkie. Né kété rast nisma mbetet térésisht né duart e hyjnisé,
e cila mund té shfaget né njé séré formash té hierarkizuara, qé i
dhurojné hirin hyjnor besimtarit dhe ky e merr frymézimin né
ményré té drejtpérdrejté e t& pandérmjetésuar. Hiri hyjnor, si
dhe dija shpirtérore dhe hiri karizmatik, arrijné tek besimtari

pa ndihmén e kurrfaré ndérmjetésuesi dhe nuk kushtézohen
nga efektshméria mé e madhe a mé e voggl e cilitdo ritual apo
pérvojé e vecanté, qé kryhet apo kontrollohet nga ndonjé prift a
mjeshtér ndérmjetésues.

Nisur nga njé hipotezé strukturore e Edmund Leach,** kam
pohuar gjetiu se njé faktor kyg¢ pér té kuptuar komunikimin
ndérmjet njerézve dhe zotit qéndron né faktin se té konceptuarit
e modelit hierarkik t&€ ndérmjetésimit fetar ka lidhje me dogmén
e besimeve zyrtare, ndérsa té konceptuarit e njé modeli ku
mohohet ¢dolloj hierarkie, né format e sendértuara realisht,
lidhet ngushté me besimet mistike mbi Shekullin e Arté si dhe
me zhvillimin e herezive dhe rrymave fetare jozyrtare,* sig
jané ato gé kané lidhje me bektashizmin. Modeli i paré mund
té pranojé mé sé miri njé pushtet té zyrtarizuar dhe hierarkik,
ndérkohé qé modeli i dyté i takon njé pakice té shtypur dhe té
privuar, e cila kérkon té pérligjé kundérvénien e saj ndaj
autoriteteve né fugqi.

Sipas kétij modeli, ngritja e njé hierarkie politike né gjirin e
njé shogérie shkon krahas futjes sé njé koncepti té njésuar pér
hyjning, cka nuk éshté tjetér ve¢se besimi i kulluar né njé zot té
vetém brenda sistemit teologjik. Nga ana tjetér, njé konceptim i
qarté hierarkik i hyjnisé shogérohet me njé politiké barazimtare
né gjirin e shoqérisé njerézore. Koncepti i njé barazie té
ndérlidhur, i cili rrjedh nga mendimi se njerézit jané té barabarté
né lidhjet e tyre me hyjning, bashkéjeton me té vérteté me njé
ideologji té barazisé thelbésore té gqenieve njerézore.

Kjo na shpie te hamendja kryesore lidhur me karakterin e

2 Edmund Leach, “Melchisedech and the Emperor: icons of subversion and
orthodoxy,” Proceedings of the Royal Anthropological Institute (1972).

# Albert Doja, “Histoire et dialectique des idéologies et significations
religieuses,” European Legacy: Journal of the International Society for the
Study of European Ideas 5, no. 5 (2000).

bektashizmit. Pér sa kohé qé mjeshtri shihet si “veté peréndia
por né njé trajté tjetér”, sistemi i besimeve dhe riteve té lidhura
me bektashizmin do té jeté njé teologji clirimtare, e cila
mundéson ndjekjen e pikésynimeve shogérore, kulturore dhe
kombétare. Ndérkohé qé kur mjeshtri shihet si njé lloj prifti,
“ndérmjetésuesi midis rishtarit dhe peréndisé”, bektashizmi
ka pér té gené njé ideologji zyrtare, synimi i sé cilés éshté
vendosja e njé hierarkie politike né shoqgéri.

Gjithsesi, vetém falé té zgjedhurve té peréndise, falé
kontakteve dhe lidhjeve konkrete té krijuara dhe té mbajtura
me ta pérmes dijes shpirtérore (marifet), kérkuesit dhe pasuesit
formuan dhe forcuan lidhjet qé i bashkonin me térésiné e fesé
sé tyre, ndérkohé gé fitonin vlera dhe pasuronin vetveten.

Sidoqofté, pér mjeshtrit e rrugés sé bektashizmit, ashtu si dhe
né periudhén e hershme té sufizmit, prirja mistike si pérvojé
vetjake béhet tejet e rrezikshme, pasi mund té keté edhe rruge té
tjera mistike, qé sipas argumentimit té sufijve té shpien jo te Zoti
i vérteté por te zota té tjeré. Sé kétejmi lindi edhe nevoja e té ecurit
nén udhéhegjen e njé mjeshtri me pérvojé. Me géllim gé té kalojé
népér portén e ngritjes shpirtérore, té njohé realitetin hyjnor dhe
té vértetén e fundme (hakikat), si dhe té depértojé né thelbin e
kuptimit té tyre, njeriu ka nevojé pér njé prijés, njé mjeshtér
shpirtéror (murshid),* i cili pér vete ta keté arritur ndérkohé
shkallén mé té larté té “genies sé pérkryer njerézore” (insan-i
kamil)* dhe té keté fituar késisoj t& drejtén pér t'u adhuruar.*

Marrédhénia normale e njé rishtari me mjeshtrin e tij éshté
pérshkruar shpeshheré si njé birési shpirtérore, mirépo njé
lidhje e tillé né periudha té ndryshme té zhvillimit ka gené

# Birge, The Bektashi order of dervishes, p. 102-103.

# Ibid., p. 96-97.

% Harry T. Norris, Islam in the Balkans: religion and society between Europe
and the Arab world (London: Hurst, 1993), p. 97.

krejtésisht e ndryshme. Pér shkak té zanafillés sé bektashizmit
né shek.XIII-XIV si dhe té periudhave té mévonshme té
pérndjekjes, mendimi i pérgjithshém éshté se praktika e té
udhéhequrit t&é vazhdueshém té rishtaréve té vecanté ka béré
qé mjeshtrit té shihen né ményré fare té natyrshme si
ndérmjetésues midis peréndisé dhe njerézve. Megjithaté
réndésia mbizotéruese e sistemit té marrédhénieve mjeshtér/
rishtar, qé u bé themeli i vérteté i sekteve té sufijve, kérkon
njé ndryshim té moralit. Té kthyerit e hierarkisé mjeshtér/
rishtar né njé institucion solli organizimin e digkaje qé nuk
mund té organizohet si¢ duhet, domethéné té jetés mistike
vetjake dhe té lirisé krijuese individuale, té cilat tani lidhen
pas konformizmit dhe pérvojés kolektive dhe u nénshtrohen
kétyre. Besoj se ky proces duhet té keté lidhje me ndryshimin
rrénjésor qé ndodhi né mjediset e bektashizmit pas organizmit
té urdhrit né shek.XVI dhe qé mund té vihet re kurdoheré
pas kalimit té njé periudhe pérndjekjesh. Né periudhén e
fuqizimit té urdhrit nénshtrimi ndaj vullnetit arbitrar té té
pérkryerve béri qé ithtarét té binin né skllavéri shpirtérore jo
pérpara peréndisé por pérpara njé genieje njerézore, sado e
zgjedhur nga peréndia qé kjo té ishte.*

Pér bektashinjté bindja duhet té jeté e ploté dhe e
padiskutueshme, sepse té mosbindurit ndaj mjeshtrit éshté njé
shkelje e betimit té béré né castin e rishtarisé. Ndaj edhe nuk
éshté e rastit qé né letérsiné pérkatése pérséritet vazhdimisht
gé ky apo ai mjeshtér i paafté dhe i pandérgjegjshém mund té
tundohet e té shpérdorojé pushtetin qé ka pér géllime vetjake.
Specialistét mund dhe ta véné né dukje kété fakt, por ata thjesht
shprehen se kur ka pasur raste té tilla shpérdorimi, ato jané

¥ Albert Doja, “Confraternal religion: from liberation theology to political
reversal,” History and Anthropology 14, no. 4 (2003).

dénuar nga veté bektashinjté si dhe té tjeré njeréz si ata.*® Njé
prirje e tillé shihet si njé shmangie e rastit nga tiparet e
mbarépranuara humaniste té bektashizmit, ashtu si korrupsioni
i njé individi éshté paré shpesh si shkak i démtimit té rolit
“pérparimtar” té késaj apo asaj teqeje bektashinjsh, e cila né
kété rast éshté shndérruar né njé vatér komploti.*

Studiuesit e fesé zakonisht dallojné né zhvillimin e sufizmit
tri etapa té njépasnjéshme, asketizmin (zuhd) qé kalon te
misticizmi (tasavouf) dhe mé pas te korporatizmi (tarikat). J.
Spencer Trimingham i ka karakterizuar kéto tri etapa
pérkatésisht si nénshtrim té individit ndaj peréndisé, nénshtrim
té tij ndaj ligjit dhe, sé fundi, nénshtrim té tij ndaj njé personi.®
Né etapén e paré mjeshtri dhe rrethi i rishtaréve té tij
ndodheshin shpesh né lévizje, pasi kishin vetém njé minimum
normash qé rregullonin jetesén e pérbashkét dhe qé shpinin
né formimin e vendbanimeve dhe teqeve té pandara e té
paspecifikuara. Metodat e soditjes fetare dhe ushtrimet pér
ngjalljen e ekstazés ishin individuale dhe té njéjta. Né etapén e
dyté pércjellja e njé doktrine, njé sistemi rregullash dhe njé
metode iu pérgjigj formave té reja t& metodave kolektive té
ngjalljes sé ekstazés. Duke u mbéshtetur né mésimet e té
zgjedhurve té vetéshpallur zhvillimi i shkollave té vazhdueshme
té misticizmit (silsila-tarikat) disiplinoi frymén mistike né gjirin
e sufizmit té organizuar dhe e béri kété té pérshtatej me kérkesat
e tradités dhe té ligjshmérisé. Né etapén e treté futja dhe
pércjellja e besnikérisé ndaj doktrinés dhe sistemit té rregullave
hodhén bazat e reja pér krijimin e shumé “korporatave” ose
“urdhrave” sektare, ritet e té cilave ishin shkriré plotésisht me
kultin e nderimit té shenjtorit.

% Norton, “The Bektashi in the Balkans,” p. 173.
¥ Shankland, The Alevis in Turkey.
% Trimingham, The Sufi orders in Islam, p. 102-104.

Né thelb, ashtu si né fazén e hershme té sufizmit, ndryshimi
ndodhi me kthimin e collegium pietatis né njé collegium initiati,
anétarét e sé cilés e pané veten té lidhur me mjeshtrin e tyre
dhe paraardhésit e tij shpirtéroré, si dhe u treguan té gatshém
té ndignin rrugén e tij e t'ua pércillnin até brezave té ardhshém.
Madje mjeshtri prijés hoqi doré nga mésimdhénia e
drejtpérdrejté dhe e kaloi te pérfagésuesit e tij (halif) autoritetin
e mésimdhénies dhe té pranimit té rishtaréve. Né kété ményré
mjeshtri u rrethua nga njé kult, i shoqéruar ky me njé pushtet,
i cili mendohej se buronte nga shenjtori qé kishte themeluar
urdhrin. Ai u bé trashégimtari shpirtéror i themeluesit, cilésité
dhe pushteti i té cilit béheshin pjesé e genies sé tij me té marré
pérsipér udhéheqjen e pasuesve. Jeta e mbledhur dhe e kredhur
né pérsiatje e bektashinjve tani nisi té shogérohej gjithnjé e mé
shumé me njé vijé besimi, e cila shpallte se urdhri me té gjitha
formulat dhe simbolet e tij buronte nga mjeshtri dhe i drejtonte
té gjithé rishtarét né emér té tij e né rrugén e tij, ndérkohé qé
autoritetiiriimjeshtrit sii mbrojturi (vali) i peréndisé ka shumé
té ngjaré qé té keté sjellé edhe besimin né rolin e tij si ndérmjetés
i zotit dhe njeri g¢ mund té ndérhynte prané kétij.

Racionalizimi teologjik i marrédhénies sé detyrueshme
ndérmjet mjeshtrit dhe rishtarit gjeti shprehje né aspektin
historik té lidhjes hierarkike hyjnore (silsila), ide qé hasej tashmé
né veté konceptet teologjike té sufizmit. Né pamje té paré,
sikurse ka treguar Frances Trix, lidhjet hyjnore dhe historike,
qé ekzistonin mes mjeshtrit dhe zotit, mund té shihen si njé
kurdisje pér té pérligjur vendin e mjeshtrit nga piképamja e
ndértimit té botés.”! Njékohésisht, duke mbajtur parasysh
pérhapjen e jashtézakonshme té sekteve dhe degézimeve té

> Trix, Spiritual discourse, p. 103.

tyre pothuaj né ¢cdo vendbanim,* ka mjaft arsye té besohet qé
kujdesi kryesor i themeluesve dhe udhéheqgésve té degés sé njé
urdhri, krahas synimit pér té fituar autoritet vetjak dhe pér ta
mbrojtur veten nga akuzat pér parregullsi doktrinore,” ka gené
té déshmonin besnikériné e tyre duke treguar se si mésimet e
tyre mbéshteteshin né mésimet e disa teologéve té njohur,
besnikéria fetare e té ciléve pranohej nga té gjithé. Pas késaj
ata mund té shfrytézonin né mésimdhénien dhe praktikat fetare
autoritetin e kétij mjeshtri si dhe té gjitha lidhjet ndérmjetésuese
dhe dijepércjellése duke arritur deri te kalifét dhe imamét. Né
kété ményré silsila u bé njé mjet pér té pohuar besnikériné e re
doktrinore té urdhrit. Ndérkohé qé pér té siguruar nderimin e
piképamjeve té reja u kérkua mbéshtetje te sufijté e shquar té
sé kaluarés, silsila siguroi njé vijé doktrinore dhe pushtetore, e
cila arrinte deri te burimet mé té para té fesé.

Né historiné e bektashizmit ky proces u bé qartazi i
dukshém né fillim té shek.XVI me ardhjen e Balim Sulltanit né
krye té urdhrit. Pavarésisht disa trashégimive té ndryshme dhe
prirjeve jobesnike, grupimi i patrajté i dervishéve bektashinj u
kthye pak e nga pak né njé institucion klerikal me njé hierarki
tejet té organizuar dhe té pérgendruar. Té gjitha té dhénat
dokumentare tregojné se ky proces u zhvillua né kushtet e
vecanta té kujdestarisé sé shtetit osman gjaté shek. XVI-XVIII,
sidomos pas lidhjes sé urdhrit me organizmin e fuqishém
ushtarak té jeniceréve.”* I ngjashém ishte edhe procesi qé

52Si¢ mund té shihet né realitetin shqiptar: Kadri Halimi, “Dervishét dhe
tempujt e tyre né pérgjithési dhe né Kosové [Dervishes and their institu-
tions in Kosovo],” in Trajtime dhe studime etnologjike [Ethnological stud-
ies and analyses] (Prishtina, Kosova: Instituti Albanologjik i Prishtinés,
2000), p. 76.

% Si pér shembull né rastin e sanusive: Edward Evans-Pritchard, The Sanusi
of Cyrenaica (Oxford: Clarendon, 1949), p. 3.

> Doja, “A political history of Bektashism from Ottoman Anatolia to Con-
temporary Turkey.”

ndodhi né Shqipériné e pavarur né shek. XX, kur bektashizmi
gézoi njohjen zyrtare nga ana e shtetit.

Né kété kohé sistemi organizativ i sektit té bektashinjve u
zévendésua pak e nga pak nga njé urdhér tjetér mé i stérholluar
dhe shumé mé i institucionalizuar, mé klerikal dhe hierarkik.
Sigurisht edhe né ditét e lulézimit mé té madh té bektashizmit
dallimi ndérmjet rishtaréve dhe mjeshtrave u ruajt, por
nénshtrimi i t& paréve nga té fundit u bé mé i theksuar. Pér mé
tepér té dyja kéto kategori u kthyen thjesht né dy shkallét e fundit
té njé hierarkie mé té madhe, e cila pérmbante edhe njé numér
shkallésh té tjera. Késhtu vendin e sistemit dyklasésh e zuri njé
sistem tjetér shumé mé i ndérlikuar. Shkalla mé e ulét nga
piképamja hierarkike, klasa e njerézve té thjeshté dhe e pasuesve
té mundshém, u pérkufizua si klasa e ithtaréve (muhib). Klasa
gé vinte fill njé shkallé mé lart pérfshinte té zgjedhurit (eren ose
té mbérrimét), pra ata qé ishin edukuar dhe pranuar si rishtaré.
Ata mund té béheshin dervishé dhe mé pas “baba” (baba’), pra
prijés fetaré té pranuar né ményré hierarkike. Ata duhej té
eméroheshin zyrtarisht si té tillé nga “gjyshérit” (dede ose gjysh’),
ndaj té ciléve ata duhej té shfaqnin besnikéri. E gjithé organizata
kryesohej tani nga njé udhéheqés i vetém, kryegjyshi (kryededei
ose kryegjyshi’), i cili mbéshtetej nga figurat kryesore té
“gjyshérve” gé njiheshin si kalifét e tij (halif).

Ndonése ndryshe nga ulematé mes grupeve té bektashinjve
nuk kishte dallime klasore, udhéheqésit e bektashinjve u kthyen
né njé klasé fetare té rregullt. Shérbyesit zyrtaré té urdhrit
morén rolin e njé klase klerikésh si ajo qé ekzistonte tek islami
sunit ose shiizmi iranian dhe institucionet e bektashizmit
krijuan edhe njé fe famullore pér fshatin me njé sistem teqesh
té renditura né ményré hierarkike si né Anadoll ashtu dhe né

* Shqip né origjinal (shén. i pérkth.)

Ballkan, sistem qé né shumé drejtime ishte i njéllojté me sistemin
kishtar té dioqezave. Pérqendrimi arriti kulmin, kur kryegjyshi,
trashégimtar i ligjéruar dhe pérfagésues mbi dhe i peréndisg,
filloi té ishte pér urdhrin njélloj si kryeprifti i selisé sé shenijté.
Duke gené kleriku mé i larté dhe mjeshtér i mjeshtrave,
kryegjysh i té gjithé baballaréve dhe gjyshérve, ai mishéronte
té gjithé pushtetin fetar dhe mendohej se i udhéhiqte dhe
geveriste pasuesit e tij duke siguruar ruajtjen dhe pércjelljen
né ményrén e duhur té dogmave, nderimin e disiplinés dhe
traditave, si dhe mbrojtjen e pastértisé sé besimit.

Né kété ményré urdhri i bektashinjve i dha trajtén
pérfundimtare organizimit t& vet dhe praktikave rituale. Té
gjitha risité u pérthithén dhe fryma e synimet e tyre u
standardizuan. Cdo ndryshim i métejshém u bé i pamundur
dhe zbulesat e reja me domethénie mistike, qé¢ mund té
shérbenin si pikénisje e re qofté pér doktrinén qofté pér ritet
fetare, u pérjashtuan. Parimi i autoritarizmit, krahas nderimit
té mjeshtrit si trashégimtari mé i larté i dijes mistike hyjnore, u
kthye né tiparin kryesor té sistemit dhe nénshtrimi ndaj
autoritetit té tij ishte i pakushtézuar. Organizimi i sistemit
mbéshtetej né hierarkiné, qé sillte njétrajtshméri dhe
pércaktonte pér ithtarét njé ceremoni rishtarie té stérholluar,
patrashégueshmériné e ofigeve dhe praktika té tilla disiplinore
si beqaria e té tjera kushte té rrepta pér pasuesit.

3.3. Shndérrimet institucionale

Késisoj ndryshimet né gjirin e bektashizmit duken njé
pasqyrim i pérkryer i fazave té ndryshme, népér té cilat kalojné
té gjitha feté gjaté zhvillimit té tyre, cka i pérgjigjet asaj qé
Joachim Wash e ka quajtur shprehje e trefishté e té pérjetuarit

té hyjnores.” Para sé gjithash pérpunimi i doktrinés, i
mbéshtetur te profetizmi, daléngadalé e kthen zbulesén né njé
mesazh gojor, qé i nénshtrohet njé kodifikimi té shkruar duke
u béré késhtu teologji dhe dogmé sistematike. Mé tej adhurimi
e kthen sjelljen né njé liturgji, ritual, protokoll, kryerja e té cilave
u besohet si rregull shérbyesve té kultit, qé né kété ményré béhen
ruajtésit e tyre dhe kujdesen qé normat té mos shkelen. Sé
fundmi, si reagim ndaj prirjeve anarkiste, qé¢ synojné heré
veprime té trazuara dhe heré ruajtjen e baraspeshimit
shpirtéror, merren masa organizative duke krijuar njé sistem
hierarkik, mbi bazén e té cilit pércaktohen rolet, klasifikohen
besimtarét dhe mbahen nén kontroll traditat. Detyra e kétij
sistemi éshté té pércaktojé barasvlerat dhe varésité, té shpallé
té ligjshmen dhe té paligjshmen, duke véné né baraspeshé
masat tradicionale me ato pértéritése pér té kontrolluar
marrédhéniet ndérmjet bashkésisé sé besimtaréve dhe mjedisit
rrethues. Né kété ményré lind njé institucion fetar, “kisha”.
Kjo zé vendin e vet né gjirin e njé shogérie fetare duke pérdorur
ato mjete, me té cilat shogéria njerézore shfaq edhe bindjet
edhe dyshimet e veta.

Me té tilla ndryshime té domosdoshme feja e bektashizmit
mé tepér se njé rrugé individuale jete duhet paré si nénshtrimi
kolektiv ndaj njé drejtimi té caktuar, si njé urdhér fetar i
kryesuar nga njé udhéhegje autoritare. Bektashizmi, i paré
tanimé si njé fe zbulesore, doktrina e sé cilés éshté né kuptimin
e fjalépérfjalshém e vérteté, kthehet né njé sistem piképamijesh,
i cili gjithashtu méton pér autoritet té zyrtarizuar. Elementet e

e epérsisé sé lindur té udhéheqgésve té bektashinjve, t&€ miratuarit

% Joachim Wach, Sociology of religion (Chicago: University of Chicago Press,
1958).

e vendimeve té tyre népér rituale kolektive dhe té nguliturit e
njé ndjenje sjelljeje té pérshtatshme, té futur né suazat e njé
filozofie té pércaktuar morale. I téré programi mbéshtetet
drejtpérsédrejti né njé korpus té madh ritesh, rréfenjash,
krijimesh poetike e muzikore dhe mitesh e gojédhénash.
Tjetér rrugé po merr ringjallja e alevitizmit né Turqiné e
sotme, qé mund té shihet kétu si njé shembull i kundért.
Alevitizmi tradicional mbéshtetej né bashkési fshatare té
mbyllura dhe pérbéhej nga tradita vendore, té pérhapura
gjerésisht né ményré gojore, ndérkohé qé alevitizmi i ri
mbéshtetet né shogata moderne qytetése dhe po kalon népér
njé proces té shpejté teorizimi dhe té shkruari. Kjo ka
mundésuar njé rishpérndarje té trashégimisé diturore né po
até masé qé ka déshmuar shfagjen e njé grupi té ri dijetarésh
shpjegues, i cili té kujton klerin, pra, qé té pérdorim gjuhén e
Max Weber-it, njé grup i cili ka kontrollin e ploté té pérpunimit
té botékuptimeve. Né té vérteté, dija jo vetém &shté njé pasuri
simbolike, por edhe pérfagéson njé burim té paré thelbésor,
térésisht té shenjtéruar nga gjithé thelbi i alevitizmit dhe
veprimtarét e tij politiké. Megjithaté gjaté zhvillimit té késaj
lévizjeje nuk ka pasur kurrfaré mirékuptimi ndérmjet forcave
vepruese dhe veprimtaréve, té cilét jané ndérkohé té
vetédijshém pér mosmarréveshjet qé ekzistojné ndérmjet tyre
lidhur me prejardhjen dhe natyrén e vérteté té alevitizmit.
Ndonése té gjithé jané né kérkim té njé doktrine vepruese,
parashtresat jané aq kundérthénése, sa shpesh ata nuk diné
kujt t'i zéné besé. Ka aq shumé piképamije té ndryshme lidhur
me até se ¢faré éshté apo duhet té jeté alevitizmi, saqé
vlefshméria e dijes mund té vihet kurdoheré né piképyetje. Dhe
késisoj doktrina né vend qé té sjellé frymén e bashkimit té
lévizjes, ndikon pér pérhapjen e dallimeve ndérmjet
interpretimeve té ndryshme dhe rritjen e pérplasjeve.

Vijimi i debateve dhe té mospajisurit e alevitizmit me njé
piképamje té géndrueshme rreth tij mund té shpjegohet jo aq
me natyrén e tij sinkretike, sa me faktin qé doktrina ende nuk
ka marré njé trajté konkrete té natyrshme. Mund té thuhet se
kjo gjendje ka ardhur para sé gjithash ngaqé gjaté ekzistencés
sé késaj lévizjeje nuk ka dalé ende ndonjé forcé madhore e tillé
qé té sigurojé mbizotérimin e njé interpretimi té vetém té
alevitizmit né skema politike pérkatése. Kjo vjen si nga pérbérja
e faktoréve veprues ashtu dhe nga mungesa e institucioneve
té afta qé t& mundésojné sendértimin e njé burimi doktrinor té
pranueshém dhe té pranuar nga té gjithé. Sé fundi, ndérsa
synojné té organizohen pér vetémbrojtje e pér mbijetesé duke
ngritur njé shoqéri fetaro-kulturore, alevitét ende nuk kané
arritur gjaté kétij procesi té krijojné njé hierarki té tyren, e cila
té métojé pér njé besim “té vértete” té pajisur me dogmat dhe
doktrinat e saj t& pagabueshme.

Njé ndér gurét e themelit té antropologjisé politike géndron
né até qé ideologjia mbéshtet marrédhéniet ekzistuese té
pushtetit né gjirin e bashkésisé shoqérore. Dhe vértet,
udhéheqésit fetaré gjejné mbéshtetje né shumé ményra qofté
te historia e gjithésisé e bektashinjve qofté te gojédhénat qé
pérhapin veté mjeshtrit bektashinj. Ndérkaq té dyja piképamjet
sociologjike rreth rolit t& besimit fetar, qofté atij té besnikérisé
qofté atij té ¢lirimit, nuk jané kurrsesi as pérjashtuese dhe as
né kundérti thelbésore ndérmjet tyre. Ato nuk jané dy
géndrime té dhéna njéheré e pérgjithmoné, dhe as nuk kemi té
béjmé kétu me njé “rutinizim” né kuptimin qé i jepte Max
Weber késaj fjale,” por mé tepér me njé proces ndryshimi dhe

% Max Weber, Economy and society: an outline of interpretive sociology,
trans. Guenther Roth and Claus Wittich, 2 vols. (Berkeley: University of
California Press, 1978), p. 246-254.

shndérrimi dialektik. Megenése kushtet politike ndryshojné dhe
organizimi i strukturave fetare péson njé varg shndérrimesh,
atéheré duhet pranuar si tezé pérfundimtare ideja se dallimet
thelbésore ndérmjet tipave hierarkike dhe té njésuara té
teologjisé, qé veprojné si sisteme kulturore ndérmjetésuese dhe
pérfagésuese ndérmjet njerézve dhe fuqisé hyjnore, duhet
gjithashtu té pésojné ndryshimet dhe pérshtatjet pérkatése.

Neése karakteri i bektashizmit dhe i té gjitha grupimeve sufite
té fesé islame u shfaq sé pari si njé sistem kulturor, i cili i
pérgjigjej atij modeli té ndérmjetésimit fetar, ku mohohej
mundésia e ¢farédolloj hierarkie, mé pas, kur anétarét e pakicés
fetare té pérndjekur deri atéheré fituan njé shkallé té caktuar
nderimi fetar dhe politik né gjirin e shoqérisé, doktrinat dhe
besimet jozyrtare dhe subjektive té Shekullit té Arté dhe
ideologjité clirimtare kalojné né plan té dyté. Dhe, sé fundi, ka
shumé té ngjaré qé trashégimtarét e misticizmit dhe
pérfagésuesit e vijés fetare jozyrtare, té cilét ishin nismétaré té
reformave fetare dhe té lévizjeve shogérore, tani té kthehen né
ndjekés dhe mbrojtés besniké té njé autoriteti té zyrtarizuar.
Ata mund té béhen zédhénés té njé feje zyrtare té
institucionalizuar, pér mbéshtetjen e sé cilés mund té keté
nevojé regjimi politik.

Kalimi nga qéndrimet risisjellése né ato konservatore né
fushén e piképamjeve teologjike dhe té strukturave organizative
si dhe ripértéritja, pér rrjedhim, e frymés risisjellése né
mbéshtetje qofté té 1évizjeve clirimtare shogérore e kombétare,
qofté té vendosjes né pushtet té njé force té re politike né gjirin
e shogérisé, merr forma dhe ngjyrime té ndryshme duke pérbéré
njé proces té ndérlikuar, i cili kérkon njé analizé té hollésishme
historike dhe politike té vlerave kulturore dhe té grupimeve
shogérore té pérfshira né té. Shndérrime té tilla t& nevojshme
déshmohen qarté nga veté zhvillimi i bektashizmit né rrjedhén

e historisé dhe né varési té situatave té ndryshme politike e té
ecurisé sé ngjarjeve, sikurse kam treguar pér periudhén klasike
té perandorisé osmane, pér periudhén e reformimit té sistemit
té saj ose pér Turqiné e sotme.” Ndoshta mé pak té njohura
mbeten shndérrimet qé ka pésuar bektashizmi né Shqipéri duke
filluar nga pavarésia e deri né periudhén paskomuniste.

”Doja, “A political history of Bektashism from Ottoman Anatolia to Con-
temporary Turkey.”

4. POLITIKA SHERBYESE

Ende sot e késaj dite nuk njihet miré zanafilla e bektashinjve
né Shqipéri. Déshmi té besueshme provojné se shfagja e tyre
nuk mund té keté ndodhur pérpara fundit té shek.XVIL>*® ¢ka
lidhet edhe me islamizimin relativisht té voné té popullsisé
shqgiptare. Megjithaté shumé pérpjekje té zellshme dhe métime
plot fantazi, té mbéshtetura kryesisht né gojédhénat dhe
jetéshkrimet e shenjtoréve, kané synuar té shtyjné edhe mé
thellé né kohé paragqitjen e tyre né Shqipéri, duke mbéshtetur
késisoj métimet e bektashinjve pér praniné e tyre né Ballkan
edhe pérpara ardhjes sé osmanéve kétu.” Ka té ngjaré qé
bektashinjté té kené qené né Krujé, qé né dhjetévjecarét e fundit
té shek. XVI. Megjithaté, ndonése ata nuk kishin lidhje vetém
me ushtarakét e garnizonit osman vendor, prapé nuk ka té
ngjaré qé ata té kené ushtruar ndonjé ndikim sadopak té
pérfillshém mbi popullsiné vendése ende té pakthyer né fené

* Hans-Joachim Kissling, “Zur Frage der Anfiange der Bektaschitums in
Albanien,” Oriens 15 (1962); Georg Stadtmiiller, “Der Derwischorden der
Bektaschi in Albanien,” in Serta Slavica: In Memoriam Gedenkschrift fiir
Alois Schmaus, ed. Wolfgang Gesemann and Johannes Holthusen,
Stidosteuropa Verlagsgesellschaft (Miinchen: Trofenik, 1971).

» Nathalie Clayer, L’Albanie, pays des derviches: les ordres mystiques
musulmans en Albanie a l’époque post-ottomane, 1912-1967,
Balkanologische Veroffentlichungen, 17 (Wiesbaden: Harrassowitz, 1990);
Nathalie Clayer, Religion et nation chez les Albanais (XIXe-XXe siécles),
Analecta Isisiana, 64 (Istanbul: Isis, 2002).

myslimane ose sé paku me “njé besim islam té pérfaqésuar
dobét né kété periudhé té hershme”.®

Gijithsesi pérveg besimit islam sunit né vend u pérhapén edhe
forma mistike té islamizmit dhe njé pjesé e madhe e tyre duhet
té kené pasur lidhje me sektin e bektashinjve. Sidomos né
kushtet e vecanta té shtypjes pas vitit 1826, kur ushtria e
jeniceréve dhe urdhri i bektashinjve u shpérndané zyrtarisht,
kjo dukuri mund té ishte reale vetém né Stamboll dhe né
provincat ku administrata gendrore osmane kishte njé autoritet
dhe pushtet té drejtpérdrejté. Por pérderisa shqiptarét mbetén
jashté kétyre territoreve dhe autoriteti osman gjaté késaj
periudhe ishte i papérfillshém né trevén shqiptare, bektashinjté
vijuan té jetonin té patrazuar né Shqipéri duke gézuar njé
gjendje mjaft mé té miré dhe mé té sigurt se pérkrahésit e tyre
né Turqi.

Njé tjetér arsye mund té géndrojé né faktin se né Shqipéri
né rrethana té ndryshme feja ka luajtur njé rol krejt té vecanté
né krahasim me pjesén tjetér t& Evropés. Shqipéria jo vetém
éshté, sikurse Bosnja, njéri nga shtetet evropiane, ku shumica
e popullsisé u kthye né fené islame, por njihet gjithashtu si i
vetmi vend né mbaré botén, ku ateizmi né vitin 1967 u shpall
si doktriné shtetérore e detyrueshme. Por pérndjekja, qé rrodhi
sé kétejmi, e té gjitha bashkésive fetare dhe shtypja e
veprimtarive fetare nuk pérbén té vetmin fakt té spikatur té
jetés fetare né Shqipéri.

Né pérgjithési né Evropén Juglindore dhe gjetké kombésia
éshté ngushtésisht e lidhur me té pérqafuarit e njé besimi té

0 Machiel Kiel, “A note on the date of the establishment of the Bektashi order
in Albania: the cult of Sari Saltik Dede in Kruja attested in 1567-1568,” in
Bektachiyya: études sur I'ordre mystique des Bektachis et les groupes rel-
evant de Hadji Bektach, ed. Alexandre Popovic and Gilles Veinstein
(Istanbul: Isis, 1995).

caktuar fetar. Por ndryshe nga té gjitha kombet e tjera té
Evropés Juglindore shqiptarét tradicionalisht nuk kané ndjekur
njé besim té vetém fetar. Ndér shqiptarét, qé pérbéjné njé
pérjashtim nga rregulli i pérgjithshém, kané mbijetuar katér
besime té ndryshme: katolicizmi, i pérhapur kryesisht né veri,
krishterimi ortodoks i pérhapur kryesisht né jug, feja islame
sunite, e pérhapur kryesisht né pjesén gendrore dhe lindore té
trevave té banuara nga shqiptarét dhe bektashizmi i pérhapur
kryesisht né jug. Késhtu qé njé gjendje e tillé nuk mund té mos
shkojé ndesh né njé faré ményre me praktikén e ndjekjes sé njé
tipi té vecanté besimi. Né Shqipéri, pér shkak té pérpjekjeve té
njékohshme misionare té bashkésive peréndimore dhe atyre té
Lindjes sé Mesme, edhe sot e késaj dite besnikéria ndaj njé feje
té caktuar éshté e dobét dhe e luhatshme. Nuk éshté e rrallg,
pér shembull, gé njé shqiptar a shqiptare e sotme ta shpallé
veten “njé mysliman protestant”, né rast se ai apo ajo jané
kthyer né njérén nga drejtimet e shumta té protestantizmit, té
cilét kryejné veprimtari misionare né vend.

Feja islame nuk duket té keté rrénjé té thella né Shqipéri
deri né shek. XIX dhe zakonisht mendohet gé kjo gjé té keté
ndodhur disa shekuj mé paré edhe me krishterimin, gjé qé
duhet té keté lehtésuar kthimin né fené islame. Pér mé tepér,
pranohet nga té gjithé se feja né Shqipéri ka prirjen té jeté
sinkretike. Tipare té shumta té krishterimit kané mbijetuar
ndérmjet myslimanéve né trajtén e njé té ashtuquajturi
krishterim i fshehté. Dhe nuk duhet té ngjallé habi fakti qé njé
tipar tipik i “peizazhit fetar” né Shqipéri duket se kané gené
njerézit e quajtur laramané’, qé do té thoté fjalé pér fjalé “lara-
lara” ose “ngjyra-ngjyra”, dhe qé lidhet me faktin se njé pjesé

* Shqip né origjinal (shén. i pérkth.).

e madhe e shqiptaréve ishin ithtaré né té njéjtén kohé té mé se
njé besimi fetar.®® Né lidhje me kété natyré disi té luhatshme
dhe té pagéndrueshme té besimeve fetare shqiptarét jané
paragqitur shpesh si njeréz qé kané ndjenja fetare dukshém té
pércipta. Jo vetém besimi i njerézve ka ndryshuar sipas
leverdisé politike, por edhe ritet fetare jané kthyer né ngjarje
défryese, ku mé tepér béhen muhabete e thashetheme sesa
shfaget njé adhurim i thellé.

Shqiptarét nuk i kané zbatuar asnjéheré né ményré té rrepté
detyrimet dhe ritet fetare. Myslimanét shqiptaré asnjéheré nuk
e kané respektuar ndalimin e pijeve alkoolike, falja e pérditshme
(namaz) ka gené 1éné pas dore, ndérsa riti i agjérimit (ramazan)
éshté zbatuar me véshtirési. Natyrisht ata e kané mbajtur
kuranin né shtépi, i kané ndihmuar té varfrit, kané kryer
shartet e vdekjes dhe kané vajtur né haxhillék pér té vizituar
varret e shenjtoréve myslimané. Té shumté jané rastet e té
krishteréve dhe myslimanéve gé vizitojné vendet e shenjta té
bashkésive té njeri-tjetrit. Nése do té nisemi nga blatimet e 1éna
népér muret e vendeve té shenjta, njé tradité kjo e krishteré e
pérqafuar edhe nga myslimanét, njerézit besojné thellésisht te
mrekullité. Dhe sot jo vetém ruhen té tilla rite, por disa té kremte
fetare po kthehen né festa pér ¢do familje shqgiptare. Nuk ka
familje shqiptare qé nuk shtron drekén e bajramit ose nuk ther
njé gengj, gjé qé té kujton sé tepérmi ményrén se si kremtohen
krishtlindjet né peréndim si dhe né Shqipéri. Njerézit né

61 Stavro Skendi, “Crypto-Christianity in the Balkan area under the Otto-
mans,” Slavic Review 26, no. 2 (1967); Noel Malcolm, “Crypto-Christianity
and religious amphibianism in the Ottoman Balkans: the case of Kosovo,”
in Religious quest and national identity in the Balkans, ed. Celia
Hawkesworth, Muriel Heppell, and Harry T. Norris, School of Slavonic
and East European Studies, University College London (New York: Palgrave,
2001).

Shqipériné e sotme i ndjekin ceremonité fetare, pavarésisht se
cilés fe kéto i pérkasin, duke i paré si njé formé pér t'u mbledhur
sé bashku. Megjithaté nuk mund té thuhet né ményré té
thjeshtézuar se té katér besimet fetare té Shqipérisé kané njé
nénshtresé té pérbashkét fetare, tezé e pérkrahur njékohésisht
si nga studiuesit vendés ashtu dhe ata peréndimoré, dhe se ka
ndodhur zhvillimi i njé forme fetarie tipike shqiptare.

Ndérrimi i besimit dhe politika fetare, sikurse kam treguar
edhe gjetiu,* kané lidhje si rregull me njé histori té pérbashkét,
né té cilén jané pérfshiré bashkésité shogérore dhe kulturore
ose, théné mé sakté, anétarét e njé familjeje, t& njé fisi, té njé
fshati a té njé grupimi shoqgéror edhe mé té gjeré. Njé njeri
kthehet né fené islame ose té krishteré pér arsye se ai ose ajo i
pérket njé rrethi té caktuar shogéror. Késisoj kthimi i fesé dhe
pérkatésia a véllazérimi fetar jané pjesé e njé procesi
shogérorizimi, i cili arrihet pérmes synimit té njé identiteti
kolektiv. Pérfytyrimet dhe bindjet kolektive, ritet dhe
ceremonité fetare shihen si pjesé e fesé zyrtare, qofté kjo
krishterim apo islam, té njé bashkésie té dhéné vendore apo té
njé rrethi shoqéror, pavarésisht faktit nése njé tipar kulturor
konkret bén apo nuk bén pjesé edhe né fené e pérbotshme né
fjalé. Ato kategorizohen nga té gjithé jo si tipare fetare té njé
sistemi té institucionalizuar botéror por si “njé trashégimi
stérgjyshore dokesh e zakonesh”. T'i pérkasésh njé feje do té
thoté t'i pérkasésh njé grupi té caktuar shogéror.

Neé rastin e dallimeve fetare, ekziston njé ndryshim ndérmjet
organizimit shoqéror konkret dhe piképamjeve qé veté
elementet vepruese mund té kené mbi shogériné dhe géndrimet
shogérore. Ky ndryshim mund té jeté i ndjeshém, pér sa kohé

% Doja, “The politics of religion in the reconstruction of identities: the Alba-
nian situation.”

gé né nivelin e bashkésisé vendore nuk béhet fjalé pér shoqata
zyrtare, né kuptimin Weberian té fjalés, domethéné grupe té
krijuara pér té arritur objektiva té caktuara,® por mé tepér pér
bashkési jozyrtare, té cilat mbéshteten thjesht né ndjesiné qé
kané njerézit, qé béjné pjesé né to, se ata i bashkon njé véllazéri
e ndjenjés fetare. Pérmbajtja dhe caqet e kétyre bashkésive
mund té ndryshojné né varési té piképamjes, sé cilés ato i
pérmbahen. Késhtu, po té mbahen parasysh shprehjet e
shumicés sé té krishteréve dhe myslimanéve, njeriut mund t'i
krijohet nganjéheré pérshtypja se mes tyre ekziston njé ndarje
e ploté. Por, nga ana tjetér, vézhgime empirike né nivelin e
cilésdo bashkési vendore na tregojné se ndérmjet té krishteréve
dhe myslimanéve ekziston, pa dyshim, jo vetém njé pérbashkési
e ploté gjuhésore, por edhe njé pérbashkési shumé e gjeré e
gjithépérfshirése ményrash jetese dhe géndrimesh kulturore.

Ndonése individi mund té keté paragjykime grupore
kundrejt grupeve té tjera fetare, vlerat thelbésore té grupit
moderohen nga njé sistem farefisnor dhe aleancash martesore,
solidariteti dhe armiqésie, statusi dhe gjendjeje shogérore, té
cilin e kam treguar né njé rast tjetér se i dallon kudo shqiptarét.*
Té genét mysliman ose i krishteré mbéshtetet né grupin e
vecanté familjar, farefisnor, territorial ose shoqgéror, i cili pér
tradité ka lidhje me njé “pérkatési” a ndjenjé fetare té caktuar.
Nuk mbéshtetet né njé sistem specifik besimesh, né njé bindje
fetare ose praktiké rituale. Mé fort mbéshtetet né njé kulturé
shogérore. Feja shihet si njé tradité qé pércillet me ané té
bashkésisé shogérore.

% Weber, Economy and society.

¢ Albert Doja, “Morphologie traditionnelle de la société albanaise,” Social
Anthropology: Journal of the European Association of Social Anthropolo-
gists 7, no. 1 (1999).

59



4.1. Projektet nacionaliste dhe spekulimet intelektuale

Institucionet e bektashinjve u vendosén kryesisht jashté qyteteve
shqgiptare, gjé qé i dha mundésiné urdhrit té ruante natyrén e vet
fshatarake, ndérkohé qé shumica e dervishéve shqiptaré e kishin
prejardhjen nga fshatarésia vendése. Megjithaté mund té thuhet
qé bektashizmi shqiptar né periudhén e kulmit té vet arriti té
shfaqte ngjashméri me periudhat e veta kulmore osmane dhe turke
bashkékohore. Q& né periudhén osmane bektashinjté né Shqipéri
dhe né viset jugore té ish Jugosllavisé pérfituan nga hegjemonia
politike dhe né duart e tyre rané shumé objekte fetare té krishtera.
Fuqizimi i bektashizmit né Shqipéri duket se ka pérfituar né
ményré té vecanté nga mbrojtja politike e Ali Pashé Tepelenés,
geverisésit té plotfugishém dhe pothuaj té pavarur té Janinés nga
viti 1788 deri né vitin 1822, i cili kishte hyré né konflikt me
autoritetin gendror osman, me géllim gé té siguronte njohjen e
njé njésie administrative autonome.

Duke ndjekur shembullin e bashkékohésit dhe
bashkévendésit té vet Mehmed-Ali Pashés sé Egjiptit, Ali Pasha
pati suksese té dukshme né ngritjen dhe forcimin e pushtetit
vendor, gjé qé i siguroi njohjen e autoritetit té tij né Thesali
dhe né Shqipériné e Jugut dhe té Mesme, ku ai qeveriste me
njé shkallé pavarésie té ploté. Né kéto kushte udhéheqgésit
bektashinj duhet té kené vendosur lidhje té ngushta me
pérpjekjet e Ali Pashés pér shképutje dhe kané pérfituar me té
vérteté nga mundésité e reja, qé i paraqgiteshin urdhrit té tyre,
pér té zgjeruar né ményré té ndjeshme numrin e ithtaréve té
tij, kjo deri né até masé, sa Ali Pasha shikohet si “pérgjegjés
pér pérhapjen e bektashizmit”, pér shkak té mbéshtetjes qé ai
u dha propaganduesve té tij.®

% Frederick Hasluck, Christianity and Islam under the Sultans, 2 vols. (Ox-
ford: Clarendon, 1929), p. 428-442.

Té vénét e theksit né marrédhéniet mes bektashinjve dhe
Ali Pashés lidhet gartazi me arsye politike. Ali Pasha pérqafoi
dhe mbéshteti bektashizmin, sepse rritja e fuqisé sé tij
ideologjike dhe organizative do t'i shérbente si mbéshtetje
politikés sé tij né pérgjithési. Ka pohime se dervishét bektashinj
i kané shérbyer atij si agjenté diplomatiké dhe ai e shfrytézoi
organizimin dhe doktrinén e tyre fetare pér té siguruar
mbéshtetjen e popullit dhe pér té zéné troje té reja, pér té rritur
pushtetin e tij, zgjeruar ndikimin e vet politik dhe fuqizuar
pavarésiné nga autoritetet gendrore osmane. Duke pérqafuar
bektashizmin dhe duke mbéshtetur pérhapjen e urdhrit, i cili
métonte hakmarrjen e shiitéve ndaj sundimit té sunitéve, Ali
Pasha siguroi mundésiné té hynte né konflikt, njéherazi politik
e fetar, me sundimin osman.

Megjithaté studiuesit e sotém té késaj fushe véné né dukje
faktet pa i shpjeguar ata, ndérkohé qé té tjeré, té cilét kané
shfaqur papritur interes pér qasjen analitike dhe gé jané pa
dyshim té frymézuar nga gjallérimi i pérgjithshém i interesit
teorik dhe ideologjik pér nacionalizmin, i cili ka véné né ballé
té gjithckaje etnicitetin praktik, mund té shkojné deri atje sa ta
kegkuptojné térésisht politikén e ndjekur nga feja. I tillé éshté
rasti i Nathalie Clayer dhe i “mitit té Ali Pashés dhe
bektashinjve”, qé nxjerr ajo. Né té ajo ka prirjen té mohojé té
dhénat e historisé dhe méton té provojé se lidhja politiko-fetare
e Ali Pashés me bektashinjté nuk éshté vegse njé gojédhéng, e
lindur shumé kohé mé voné, e pérjetésuar nga qarqe entuziaste
intelektuale bektashinjsh shqiptaré e udhéheqésish nacionalisté
dhe e pércjellé nga studimet e vjetruara peréndimore.*

% Tek: Stephanie Schwandner-Sievers and Bernd Fischer, eds., Albanian iden-
tities: myth and history (London: Hurst, 2002), p. 127-133. Rishtypur né
koleksionin e vet: Clayer, Religion et nation chez les Albanais, p. 151-158.

Sigurisht njé¢ numér i madh mitesh kané synuar formimin e
njé identiteti kombétar shqgiptar té lidhur me identitetin fetar
bektashi dhe né pérputhje me politikén e bektashinjve. Por ajo
gé kétu mungon éshté njé aftési pérfytyruese e métejshme pér
té paré qé gojédhéna té tilla dhe ideologjia qé ato pércojné nuk
u kundérvihen né asnjé ményré té dhénave historike té politikés
reale. Kétu nuk éshté aspak céshtja tek ajo qé thoné autoré té
tjeré, té cilét pohojné me naivitet sikur ndershmeéria e
bektashinjve nuk mund ta merrte Ali Pashén e paméshirshém
si model té virtyteve té pretenduara té urdhrit.”” Pérkundrazi,
sikurse pat ndodhur dikur né kohét e para té osmanéve né
shek.XV, edhe késaj radhe né Shqipériné e fillimit té shek.XIX
me Ali Pashén, duket se si politika reale ashtu edhe mitet
ideologjike nuk jané vegse forma té shndérruara té té njéjtit
model praktik té politikés fetare.

Pohohet me té vérteté se Ali Pasha ka pérhapur “herezing”
e bektashinjve né radhét e shqiptaréve myslimané, me géllim
qé té shképuste shqiptarét nga turqit dhe té krijonte shtetin e
paré kombétar shqiptar. Sigurisht, bektashizmi asnjéheré nuk
éshté paraqitur hapur si njé forcé e mundshme, e afté té krijonte
“njé identitet shqiptar” té pavarur dhe “njé shtet shqiptar” té
pavarur, por ndikimi i njé figure si ajo e Ali Pashés i detyrohet
faktit qé ai, népérmjet qeverisjes sé tij dhe autonomisé sé gjeré
gé u pérpoq té arrinte, mund té jeté béré mishérimi mé konkret
i “géndresés vendore kundér autoritetit gendror”. Qéndrimi
historik i bektashinjve né kundérvénie me autoritetet qendrore
sunite dhe si grup fetar qé ndiqte njé vijé jozyrtare té fesé islame,
i kishte kundérvéné ata né ményré té natyrshme ndaj politikés
sé autoriteteve osmane, e cila mbéshtetej te sunizmi.
Rrjedhimisht dukej e natyrshme qé kjo opozité fetare té

 Norton, “The Bektashi in the Balkans,” p. 190.

shndérrohej né njé opozité kulturore-fetare dhe mé pas né njé
opozité politiko-fetare.

Dhe vértet, pas disfatés sé Ali Pashés né vitin 1822, né vijim
té sé cilés disa vjet mé voné, mé 1826, erdhi pérndjekja e urdhrit
bektashi né té gjithé perandoriné osmane, né Shqipéri si dhe
kudo gjetké u ndérmor njé spastrim i paméshirshém i
bektashinjve, gjé¢ qé¢ mund t'i keté shtyré kéta té kalojné né
opozité. Q& atéheré ata do té nisin njé géndresé té gjaté ndaj
pushtetit osman. Mé vonég, gjaté historisé s¢ véshtiré té ngulitjes
sé identitetit kombétar shqiptar né fund té shek.XIX, njé numér
imadh shqiptarésh myslimané, pavarésisht “besnikérisé sé tyre
té dyzuar”,® shpesh kané shprehur me forcé déshirén pér té
shképutur lidhjet me perandoriné osmane.*

Neé kété kontekst géndrimi politik i bektashinjve éshté
vecanérisht domethénés. Né ligjérimet rreth rigjallérimit té fesg,
qofté kjo né formé té njé bashkésie fetare apo ndryshe, mund
té ndeshésh rregullisht motive nacionaliste, té cilat theksojné
edhe mé miré nevojén pér té mbajtur parasysh forcén e
fugishme mobilizuese qé udhéheqésit fetaré pretendojné se
luajné né kété fushé.

Marrédhéniet gjithnjé té véshtira té bektashinjve me
autoritetet fetare dhe politike osmane kané ndikuar pa dyshim
né zgjedhjen nga ana e tyre té njé qéndrimi antiturk dhe
nacionalist,” por kjo ka ardhur njékohésisht me rifugizimin e
vijés sé tyre fetare jozyrtare dhe clirimtare, e cila ishte tipike
pér sistemin e tyre té bindjeve dhe riteve. Nuk duhet, pra, té

% Stavro Skendi, The Albanian national awakening, 1878-1912 (Princeton,
N.J.: Princeton University Press, 1967), p. 469-470.

® Peter Bartl, Die albanischen Muslime zur Zeit der nationalen
Unabhédngigkeitsbewegung, 1878-1912, Albanische Forschungen, 8
(Wiesbaden: Harrassowitz, 1968).

" Roberto Morozzo della Rocca, Nazione e religione in Albania (1920-1944)
(Bologna: Mulino, 1990).

ngjallé habi fakti qé pikérisht Naim Frashéri, poeti dhe
veprimtari i mirénjohur shqiptar i lévizjes kombétare té
shek.XIX, i cili u pérpoq té krijonte njé gjuhé té shkruar shqipe
té njésuar dhe té himnizonte né veprat e tij historiné e
Shqipérisg, gjithashtu té keté shpalosur dhe né njé faré mase
té keté themeluar, né veprén e tij “Fletore té bektashinjet”
(1896),” parimet e reja teologjike e praktike té bektashizmit
dhe normat organizative qé rregullonin funksionimin e tij.

Kjo ¢éshtje paraget njé interes té vecanté pér hir té zhveshjes
sé saj té ploté nga ¢do fanatizém, dogmatizém dhe mistifikim,
dhe ngulmimit tek morali.”> Nén ndikimin e drejtpérdrejté té
piképamjeve intelektuale té Naim Frashérit, zhvillimi i
bektashizmit né Shqipéri tregoi, shumé mé tepér se ¢cdo sekt
tjetér sufi apo degézim bektashi tjetérkund, qé dija e fshehté
fetare nuk ishte njé privilegj i vecanté pér njé degézim té caktuar
gjenealogjik, por mund té arrihej népérmjet ngritjes shpirtérore
falé njé hiri hyjnor té fituar lirisht e né ményré té drejtpérdrejté,
né lidhje té ngushté me shprehjen e ndjenjave kombétare
shqgiptare dhe ngulitjen e atdhetarisé si virtyti mé i larté.

Né kontekstin e bektashizmit dhe t& myslimanizmit shiit njé
vleré themelore i jepet ndodhisé sé Qerbelasé né vitin 680, ku
mbeti i vraré imam Hyseni, biri i Aliut dhe nipi i Muhametit.
Bektashin;jté, sikurse té gjithé myslimanét shiité,” i japin réndési

' Botuar né 1929 né pérkthim anglisht prej greqishtes (Hasluck, Christianity
and Islam under the Sultans, p. 444-453.), né fréngjisht q¢ mé 1898 dhe né
italisht né 1918. Njé botim i plote ne fréngjisht éshté botuar edhe ne Revue
du Monde Musulman 49, 1922, pp. 105-120. Njé botim studimor i tekstit te
plote ne dy gjuhe shqip-anglisht dhe pajisur me shénime kritike éshté
botuar ne Balkan-Archiv (Norbert Jokl, “Die Bektaschis von Naim
Frashéri,” Balkan-Archiv 2 (1926).

72 Zija Xholi, Naim Frashéri midis sé kaluarés dhe sé sotmes [Naim Frashéri
between past and present] (Tirana: Luarasi, 1998).

7 Mahmoud Ayoub, Redemptive suffering in Islam: a study of the devo-
tional aspects of Ashura in Twelver Shiism (Hague: Mouton, 1978).

té madhe ruajtjes gjallé té kujtimit té késaj ngjarjeje tragjike
népérmjet poemave epike, dramave, procesioneve, ceremonive
pérkujtimore dhe formave té tjera pérkujtuese. Ceremonité
rituale té kujtimit té therorizimit té Hysenit, pérdorimi i njé
gjuhe dhe figuracioni tejet té drejtpérdrejté, té ripérjetuarit e
vuajtjes dhe té pérsériturit e vijueshém té ideve shérbejné si
bazé pér identitetin dhe kompaktésimin e bashkésisé.”

Edhe Naim Frashéri e ritregon gojédhénén e shiizmit
népérmjet njé poeme epike té gjaté dhe monumentale né njézet
e pesé kénge té titulluar “Qerbelaja” (botuar pér heré té paré
mé 1898). Duke iu referuar kétij ballafaqimi né dukje fetar por
né té vérteté politik, Naim Frashéri, né vazhdén e njé tradite té
gjaté té letérsisé dhe filozofisé lindore, u pérpoq té shprehte
dhe propagandonte piképamjet e tij iluministe dhe humaniste
té lirisé. Ai ngriti lart drejtésiné e imamit si flamurmbajtés dhe
luftétar i shquar i lirisé kundér padrejtésisé sé tiranéve dhe
kundérshtaréve pushtetrrémbyes duke shpallur si parim té
patundur pérfundimin se né luftén ndérmjet drejtésisé dhe
padrejtésisé, lirisé dhe tiranisé, fundi nxjerr fitimtaré drejtésiné
dhe liriné. Mé tepér se njé ritregim i ngjarjeve historike
“Qerbelaja” e Naim Frashérit éshté njé vepér moraliste dhe
intelektuale, njé riformulim dhe shpallje e moralit dhe parimeve
humaniste, njé thirrje pér pastérti dhe pérsosuri morale, né
ballé ngjarjeve té kéqgija.”

Megjithaté, po té aktualizohen ngjarjet, formulimi i kétyre
piképamjeve dhe synimi i tyre duhet té shihet né lidhje me até
se ku shpien normalisht té gjitha piképamjet poetike dhe morale
té Naim Frashérit: beteja e Qerbelasé éshté paré si lufta e

™ Norris, Islam in the Balkans, p. 171-174.
75 Xholi, Naim Frashéri.

shqiptaréve kundér sundimit osman dhe né kété betejé
shqgiptarét kané pér té fituar, pér shkak se e drejta éshté né
anén e tyre. Né kéngén e fundit té késaj vepre Naim Frashéri
papritur e 1é dramén e Qerbelasé dhe vijon té flasé vetém pér
problemet kombétare shqiptare, pér pérhapjen e gjuhés, arsimit
dhe edukimit, pér nevojén e bashkimit, lidhjes dhe véllazérimit
té shqiptaréve. Madje mund té krijohet pérshtypja se té njézet
e katér kéngét jané shkruar vetém pér té shpéné drejt kéngés
sé fundit: asaj rreth shqiptaréve dhe ¢éshtjes shqiptare. Pér
Naim Frashérin beteja synon sa shpétimin e njeriut aq edhe
clirimin e kombit.

Né té vérteté poema e tij bektashiane duhet paré e lidhur me
njé tjetér pérmendore poetike, “Historiné e Skénderbeut”, né té
cilén Frashéri tregon bémat, sukseset dhe déshtimet e heroit
kombétar shqiptar kundér agresoréve osmané. Kjo vepér mbahet
si frymézimi i tij poetik mé i njohur dhe mé i madh, njé pérpjekje
e larté e poetit pér ta lidhur idealizmin, atdhetariné dhe ndjenjén
e vijimésisé kulturore shqiptare me té kaluarén, kur shqiptarét
luftuan njézet e katér vjet rresht nén drejtimin e Skénderbeut
pér té mbrojtur liriné e tyre. Ndonése “Qerbelaja” dhe “Historia
e Skénderbeut” u botuan né té njéjtin vit dhe u shkruan me té
njéjtin stil, e para e mbéshtetur né mitologjiné myslimane dhe
né misticizmin lindor, ndérsa e dyta e mbéshtetur né mitologjiné
klasike dhe simbolizmin e krishteré, vetém kjo e dyta u bé poema
e krenarisé kombétare té shqiptaréve.

Naim Frashéri ishte njéri ndér mendimtarét dhe figurat
paraprijése mé té ndritura té bektashizmit shqiptar,
romantizmit shqiptar dhe lévizjes kombétare shqiptare. Né
formulimin dhe argumentimin e ideologjisé kombétare Naim
Frashéri shfrytézoi té dyja llojet e piképamjeve, ato fetare dhe
ato realiste, panteiste dhe gnostike, dhe u mbéshtet né té dyja
traditat, ato lindore dhe ato peréndimore. Ndér té tjera ai hodhi

hapur dhe argumentoi idené e pajtimit fetar né emér té kombit.

Dhe ndonése né veprén dhe frymézimin e tij njé vend té
réndésishém zé feja, zéné dogma, terminologjia dhe aparati i
saj i nocioneve, ndonése ai i drejtohet vazhdimisht zotit si njé
fuqgie hyjnore, t¢ mbinatyrshme, gjaté shpjegimit té gjithckaje
gé ka té béjé me genien dhe jetén e njeriut, ana racionale e
Naim Frashérit shfaq njé interes humanist dhe kombétar. Né
botékuptimin e tij piképamjet fetare nuk kané njé rol té vecanté
té pavarur nga ideologjia e tij racionaliste, humaniste dhe
kombétare. Ai shkruan dendur pér zotin dhe pérfiton nga ¢do
rast pér té folur pér té, por e bén kété né ményré shumé té liré
duke i dhéné madje hyjnores njé rol té caktuar né lévizjen
kombétare dhe edukimin kombétar té shqiptaréve.

Ndérkohé qgé te “Qerbelaja” ngjarjet dhe karakteret fitojné
vértetési morale falé asaj qé bindjet mbi té mirén dhe té kegen
jepen sipas tradités gojore shiite dhe asaj té bektashinjve, Naim
Frashéri me ané té tyre forméson até sistem vlerash qé pérbén
thelbin e té gjithé veprés sé tij poetike dhe intelektuale.
Déshmorét naimiané té Qerbelasé, krejt né kundérshtim me té
vértetén historike dhe traditén lindore, i detyrohen shumé
heroizmit té epokés romantike, pérfshiré kétu edhe portretin
poetik té Skénderbeut realizuar nga veté Naim Frashéri.” Duke
veshur shprehjen e tij me njé petk fetar Naimi synonte té
pérhapte ideté e tij kombétare, dhe elementet hyjnoré nuk ishin
detyrimisht bindje fetare, por shumé dendur pérdoreshin si
metafora té vlerave té pérbotshme dhe kombétare, gé tingéllonin
si formulime thjesht fetare por edhe rrokeshin lehté nga masat.

Disa studiues té késaj fushe, ndoshta edhe té kufizuar nga
caqet e ngushté té veté temés sé studimeve té tyre, e paragesin
né ményré té nxituar dhe jokritike ngritjen e kombit shqiptar

7 Norris, Islam in the Balkans, p. 182.

si njé krijesé vetém té bektashizmit. Nuk éshté kétu rasti té
rihapim historiné dhe té riprekim karakterin afetar té
nacionalizmit shqiptar,”” as politikén e feve té ndryshme dhe
ndikimin e fesé né rindértimin e identiteteve né Shqipériné e
shumébesimshme,” por njé piképamje e tillé éshté térésisht e
fryré dhe haptazi e gabuar. Kur, pér shembull, Nathalie Clayer
pyet e habitur né njé ményré “fare té pérligjur” se pér ¢’arsye
mes bektashizmit dhe nacionalizmit shqiptar ka pasur lidhje
té vecanta, dhe, mé sakté akoma, “pér ¢’arsye kjo véllazéri u
dha nacionalistéve njé vend té privilegjuar né gjirin e shoqérisé
shqiptare té kohés” dhe “pérse nuk pati struktura té tjera té
afta t&é ndihmonin lévizjen kombétare”,” kjo déshmon hapur
se té tilla mendime nuk mund té vijné nga dikush qé ka sadopak
dijeni pér gjendjen né Shqipéri. Me sa duket, specialistét e
fushés jané mé té shqetésuar pér té pérligjur njé faré lidhjeje
thelbésore me objektin e studimit té tyre qé e hamendésojné si
mé té spikatur, sesa té kuptojné se ¢'mund té keté qené njé
lévizje fetare dhe si mund té analizohet dhe paraqitet kjo nga
njé kéndvéshtrim sociologjik a tjetérlloj. Dhe té gjitha kéto
pavarésisht nga njé zell vecanérisht i gjallé pér té mbledhur
njé mori informacionesh dokumentare mbi bashkésiné
myslimane né Shqipéri,* a né mbaré Evropén Juglindore.®

7 Albert Doja, “Ethnicité, construction nationale et nationalisme dans l'aire
albanaise: Approche anthropologique du conflit et des relations
interethniques,” Ethnologia Balkanica: Journal for Southeast European
Anthropology 3 (1999); Albert Doja, “Formation nationale et nationalisme
dans l'aire de peuplement albanais,” Balkanologie: Revue d’Etudes
Pluridisciplinaires 3, no. 2 (1999); Albert Doja, “Entre invention et con-
struction des traditions: I’héritage historique et culturel des Albanais,”
Nationalities Papers 28, no. 3 (2000).

8 Doja, “The politics of religion in the reconstruction of identities: the Alba-
nian situation.”

7 Clayer, Religion et nation chez les Albanais, p. 135.

80 — — —, L’ Albanie, pays des derviches.

Po késhtu uné mendoj se éshté e tepruar té thuhet, sikurse
bén Ger Duijzings,*” qé nisma e Naim Frashérit ka synuar té
ngrinte njé uré mbi hendekun fetar té shqiptaréve, kur
propozonte qé bektashizmi té béhej njé fe gjithépérfshirése
kombétare e shqiptaréve.®® Edhe né studime té méparshme
éshté hedhur ideja se pérpjekja e Naim Frashérit synonte thjesht
t'i jepte bektashizmit njé faré karakteri shqiptar,® mirépo njé
piképamje e tillé duket se rrjedh nga njé mbéshtetje e pathelluar
né gémtimet eklektike té historive letrare,® qé hasen shpesh né
té gjithé librin e Duijzings.

Paré realisht, njé bindje e tillé duket thjesht e pamundur,
madje edhe fare absurde pér té gjithé ata qé kané njé njohje
sado té voggl té gjendjes né Shqipéri. Bektashinjté, pavarésisht
pérgendrimit té tyre né Shqipéri, pérbénin njé pakicé té vogel
e té ménjanuar né gjirin e shoqérisé shqiptare, sidomos pérpara
pérhapjes sé lévizjes kombétare. Naim Frashéri natyrisht nuk
mund té mos e shihte kété fakt. Lidhja ndérmjet fesé¢ dhe
piképamjeve kombétare né botékuptimin e Naim Frashérit
mjaft shpesh éshté hulumtuar né ményré jokritike nga studiues
té rreshtuar qofté né anén fetare,® qofté né até nacionaliste.”

81 Nathalie Clayer, Mystiques, Etat et Société: les Halvetis dans l'aire
balkanique de la fin du 15e siecle a nos jours, Islamic history and civiliza-
tion, 9 (Leiden: Brill, 1994).

8 Ger Duijzings, Religion and the politics of identity in Kosovo (London:
Hurst, 2000), p. 167.

% Ibid., p. 157-175.

84 Stadtmiiller, “Der Derwischorden der Bektaschi in Albanien.”

% Robert Elsie, History of Albanian literature, East European monographs,
379 (Boulder/New York: Columbia University Press, 1995); Stuart E. Mann,
Albanian literature: An outline of prose, poetry, and drama (London:
Quaritch, 1955).

8% Qazim Qazimi, Ndikime orientale né veprén letrare t& Naim Frashérit
[Oriental influences in Naim Frashéri’s literary opus] (Prishtina, Kosova:
Késhilli i Bashkésisé Islame té Gjilanit, 1996).

8 Xholi, Naim Frashéri.

Megjithaté ka arsye té besohet qé Naim Frashéri nuk synonte
aq t'i pajiste shqiptarét me njé fe té vetme, sa té arrinte qé
piképamjet kombétare té pranoheshin me sukses nga shqiptarét
e cilésdo bashkési fetare.

Problemi sidoqofté nuk géndron edhe aq né até qé kjo, sikurse
pohon Duijzings, ishte njé pérpjekje e déshtuar pér té mbyllur
hendekun fetar ndérmjet shqiptaréve duke pérhapur njé ¢éshtje
kombétare jofetare, brenda sé cilés pérfshihen edhe disa
elemente té vijés fetare jozyrtare té bektashizmit. Né dy kapitujt
e fundit té librit té tij Duijzings ka synuar té japé njé analizé
tekstuale té krahasuar té atyre, qé sipas tij pérbéjné déshmi
shqgiptare dhe serbe, se né ¢'ményré simbolizmat fetaré kané
depértuar né pérfytyrimet “kombétare”, duke pohuar se
nacionalistét shqiptaré mund té jené orvatur dikur té shkrijné
brenda ¢éshtjes sé tyre edhe elemente fetare té marra gjerésisht
nga bektashizmi.

Sikurse kam treguar edhe gjetiu né ményré té hollésishme,
veprimi qé bén Duijzings duke marré riprodhimin epik qé
Naim Frashéri i béri betejés sé Qerbelasé pér ta vendosur né
ményré krahasimore prané njé korpusi letrar té prodhuar nga
shteti dhe kisha, i cili rikrijonte dhe zbukuronte mitologjiné e
betejés sé Kosovés né Serbi,® pérbén né vetvete digka
problemore nga piképamja metodologjike dhe analitike. Sipas
Duijzings, té dyja ato kané shumé gjéra té pérbashkéta: té dyja
jané portretizuar né kéngé epike dhe vargje popullore, té dyja
kujtojné njé betejé t&€ humbur, né té cilén forcat e mira u
mposhtén nga forcat e kéqija dhe heroi kryesor u flijua, gjé qé
e ktheu né dosmosdoshméri pér pasuesit pranimin e vuajtjes

8 Doja, “The dangerous politics of identity.”; Doja, “Kurthe té njé etnografie
té rrezikshme né pérfytyrimin antropologjik” [Some pitfalls of perilous
ethnography in anthropological imagination].”

89 Duijzings, Religion in Kosovo, p. 157-202.

70



si njé ményré shpétimi dhe si njé hap drejt kryengritjes kundér
tiranisé. Si pérfundim Duijzings beson se té dyja kané ushtruar
njé ndikim té ngjashém né fuqizimin e nacionalizmit shqiptar
dhe atij serb gjaté shek.XIX.

E megjithaté, sikurse kané véné né dukje edhe disa nga
recenzentét e tij,”° me pérjashtim natyrén pjesérisht fetare té
secilit nga mitet, ato nuk mund té krahasohen as nga ana e
pérmbajtjes as nga ana e pérpunimit dhe e pérhapjes sé tyre.
Duijzings pranon se mungesa e njé tradite kulturore té thellé
nuk lejoi qé poema e Naim Frashérit t& béhej njé simbol politik
i nacionalizmit shqiptar. Né té kundért, ajo qé e béri mitin e
betejés sé Kosovés aq té fuqishém ishte rrénjosja e tij te folklori
dhe te kultura kishtare e nacionalizmit serb. Késisoj Duijzings
e ka kuptuar drejt kété, sikurse del edhe né kapitullin e tij
kushtuar epikés folklorike serbe pér Kosovén.” Miti dhe poetika
epike e Kosovés serbe u rritén pérmes njé pérpunimi té gjaté té
tradités gojore dhe kishtare. Pérmbajtja e tyre fetare kishte
lidhje té ngushta me kulturén e zhvilluar nén mbrojtjen e kishés
ortodokse, njé institucion ky i fuqishém qé gjithnjé ka ushtruar
ndikim né ideologjiné nacionaliste serbe. Sidoqofté, ndonése

% Libri i tij eshte recensuar né njé numér impresionant revistash studimore,
si: Southeast European Politics 1 (2), 2000, 126-130 (Isa Blumi); Canadian
Slavonic Papers 42 (4), 2000, 591-592 (Lohr E. Miller); Islamochristiana 26,
2000, 273-274 (Maurice Borrmans); Religion, State & Society 29 (1), 2001, 67-
68 (Sabrina P. Ramet); International Affairs 77 (1), 2001, 197 (Alex J. Bellamy);
The Review of International Affairs 1 (1), 2001, 103-105 (Norman Stone);
Journal of Southern Europe & the Balkans 3 (2), 2001, 206-207 (Julia Mitric);
Balkanologie 5 (1-2), 2001, 304-308 (Nathalie Clayer); Slavic Review 60 (3),
2001, 634-635 (Julie Mertus); Slavonic & East European Review 79 (4), 2001,
791-792 (Antonia Young); Ethnic and Racial Studies 24 (5), 2001, 874-875
(Hugh Poulton); Ethnic and Racial Studies 25 (2), 2002, 349-350 (Vjeran
Pavlakovic); Nations and Nationalism 8 (1), 2002, 128-129 (Stefan Ihrig);
Journal of Islamic Studies 13 (2), 2002, 225-227 (Harry T. Norris); Interna-
tional Politics 39 (2), 2002, 235-238 (Jeffrey S. Murer).

' Duijzings, Religion in Kosovo, p. 176-202.

miti i Kosovés u krijua né Serbi dhe nuk ka pasur kurré jehoné
né veté Kosovén, pérgjaté shek. XX ai u siguroi serbéve njé varg
géndrimesh, me ané té té cilave ata kané ndaré né kategori té
vecanta identitetet gé né Kosové pérkojné pjesérisht ose jané
té paqarta.

Elemente té ligjérimeve nacionaliste serbe kané pasur njé
vend gendror né ritet e ringjalljes kombétare gjaté gjithé
ekzistencés sé ish Jugosllavisé, por ato qené té pranishme
veganérisht né Serbi pas viteve 1980. Pas rénies sé komunizmit
dhe federalizmit né Jugosllavi, kisha ortodokse serbe ringjalli
nacionalizmin duke organizuar dy elemente té riteve
“kombétare”: pagézimet né masé té serbéve dhe malazezéve
né Kosové dhe gjaté viteve 1988-1989 “procesionin” me eshtrat
e supozuara té princ Llazarit népér fshatrat me popullsi serbe
dhe manastiret duke filluar nga Kroacia dhe Bosnja e deri né
Kosové, ku ato mé né fund u rivarrosén pas njé ceremonie
varrimore rishenjtérimi. Eshtrat e Llazarit u shétitén népér
Kosové né shenjé kujtimi té vrasjes sé princit té krishteré dhe
té métimeve territoriale.”? Kthimi i princit “heroik” né vendin
ku serbét ishin mundur nga turqit dhe ku Llazari kishte
humbur jetén, u paraqit si pérfundim i njé rrethi té ploté, si
“njé fillim i ri” dhe “njé rilindje” e bashkésisé simbolike serbe,
si “mbretéri qiellore” e Serbisé. Té dyja ceremonité kishin pér
géllim ringritjen dhe ruajtjen e rendit simbolik me ané té njé
pohimi simbolik té vullnetit té kombit serb pér té ringjallur dhe
rikérkuar “dinjitetin” dhe “té drejtat”, qé sipas nacionalistéve
serbé, u minuan nga pushtuesit e njépasnjéshém té késaj treve
sikurse edhe nga ish Jugosllavia.” Pagézimet né masé té serbéve

% Spyros Sofos, “Inter-ethnic violence and gendered constructions of ethnicity
in former Yugoslavia,” Social Identities 2, no. 1 (1996).

% Renata Salecl, The spoils of freedom: psychoanalysis and feminism after
the fall of socialism (London: Routledge, 1994).

té Kosovés dhe kthimi i eshtrave té princ Llazarit né Kosové
pérbénin rituale botékuptimkrijuese dhe kombformuese. Té
parat u kthyen me té vérteté né pelegrinazhe, ndérsa ngjarja e
dyté pati njé efekt deridiku té ngjashém me até qé Victor Turner
e gjente te pelegrinazhet.”® E megjithaté ndryshe nga
pelegrinazhet kétu nuk qe udhétimi drejt njé gendre té caktuar
té shenjté ose administrative ose té bashké&jetuarit me té ajo qé
pérbénte pérvojén kryesore botékuptimkrijuese. Rruga e
procesionit shénonte “trojet e kombit serb” dhe bashkonte
serbét e Serbisé sé miréfillté me ata té trojeve qé ndodheshin
brenda republikave e krahinave té ndryshme té ish Jugosllavisé.
Njé aspekt i réndésishém i té dyja ceremonive éshté ngulmimi
i tyre né “ringjalljen kulturore”. Megjithaté fakti qé né gendér
té ceremonisé sé dyté ishin eshtrat e Llazarit pohon géndresén
kulturore-shpirtérore si dhe até fiziko-biologjike té bashkésisé
kombétare, pasi né traditén e krishterimit ortodoks eshtrat e
figurave té shenjta kané vleré shpirtérore. Bashkéjetesa e
materiales me shpirtéroren, vijimésisé biologjike me até
kulturore, ka gené dicka e zakonshme né ligjérimet nacionaliste
serbe. Késisoj marrédhéniet ndérmjet kishés, shtetit dhe
nacionalizmit u fuqgizuan sé tepérmi. Edhe vrasésit né lufté u
kthyen né heronj népérmjet kéngéve epike, njé proces qé éshté
cilésuar thukét si “pastrim me ané té lahutés”,” ndérkohé qgé
milicét serbé té pérlyer né krime vinin né ballé rripa, ku flitej
pér betején e Kosovés dhe merrnin medalje me emrin e Millosh
Obilicit, heroit kryesor té betejés sé Kosovés.

Lidhur me kété ringjallja e kujtesés historike krijon dhe
ringjall modele sjelljeje q¢ mendohen si té pandryshueshme

% Victor Turner and Edith Turner, Image and pilgrimage in Christian cul-
ture: anthropological perspectives, Lectures on the History of Religions,
new series, 11 (New York: Columbia University Press, 1978).

% Duijzings, Religion in Kosovo, p. 199.

dhe jo anasjellas, sikurse kujtohet nganjéheré. Pér shembull,
métimi i serbéve se mbrojné nga mésymja e myslimanéve njé
Evropé té krishteré mosmirénjohése, ndonése afrohet me
géndrimet e serbéve né shek.XIX, kur u krijua miti i Kosovés
né njé formé té ngjashme me até qé ka sot, ka lidhje té vecanté
me ringjalljen e tanishme nacionaliste dhe me manipulimin e
mitit té Kosovés. Deri para pak kohésh historiografia serbe
tregonte se beteja kishte qené njé fitore e serbéve dhe té
krishteréve mbi turqit myslimané. Dhe vetém pas vitit 1968
rindértimi i betejés si njé humbje e madhe e serbéve fitoi miratim
né thelb té njézéshém né radhét e serbéve. Megjithaté pér
mitologjiné nacionaliste serbe mund té tingéllojé ironike qé
Millosh Kopili¢i, heroi i madh qé sfidoi dhe vrau sulltanin osman
né betejé, ishte né mos shqiptar, sigurisht jo serb, po t'u besohet
piképamjeve mé realiste té paraqitura nga Noel Malcolm.*
Edhe vetém kjo gjé e ngatérruar duhet t'i béjé studiuesit vendés
té mésojné mé shumé pér natyrén shndérrimore té mendimit
mitologjik sesa pér faktet historike té shfrytézuara nga
ideologjité nacionaliste.

Prirja pér té véné né njé rrafsh nacionalizmin serb me até
shqiptar éshté jo vetém e papérligjur por edhe pérbén njé gracké
realisht té rrezikshme, né té cilén agjitatorét nacionalisté serbé
ende pérpigen té térheqin opinionin publik dhe até shkencor.
Né té vérteté, pérdorimi politik i miteve serbe té betejés sé
Kosovés nuk éshteé saktésisht i krahasueshém me “Qerbelans”
e Naim Frashérit, por mé tepér me lloje té tjera folklorizmi
politik dhe projektesh pseudo-kulturaliste, qé u shérbejné
nacionalizmave té pajisura me ngarkesé shoviniste ose
ideologjike. Shembuj té tillé mund té gjenden, pér shembull,

% Noel Malcolm, Kosovo: a short history (London: Macmillan, 1998), p. 58-
80.

né propagandén komuniste t&é Evropés Lindore dhe Qendrore,
kur traditat kulturore dhe folklorike u shfrytézuan pér té
pérligjur dhe himnizuar themelet “origjinale”, “autentike” dhe
“té paluajtshme” té regjimit politik e ideologjik, sikurse kam
treguar gjetiu né rastin e Shqipérisé komuniste.” Antropologé
té tjeré kané dhéné njé argumentim té ngjashém.”® Njé tjetér
paralele me mitologjité serbe t& Kosovés, pérséri e sugjeruar
edhe nga té tjeré,” mund té gjendet né fushatén
propagandistike té Hitlerit duke filluar nga viti 1930 e deri né
fillimin e viteve 40, kur traditat e folklorit gjerman (Volkskunde)
u shfrytézuan pér té propaganduar ideologjiné famékeqe té
nazizmit.'® Por té krahasosh ideologjiné kombétare té Naim
Frashérit me nacionalizmin serb, sikurse bén Duijzings, éshté
njélloj si té krahasosh romantizmin e Herderit me nacional-
socializmin e Hitlerit!

Né njé kohé qé beteja e Kosovés i shérbeu nacionalizmit serb
si mitologjizim dhe zbukurim i njé realiteti historik e faktual
vendor, Naim Frashéri e pérdori dramén e Qerbelasé si njé
metaforé historike vendore pér njé botékuptim mitik dhe moral.
Né kété kuptim paralelet ndérmjet ideologjisé nacionaliste
shqgiptare dhe serbe, edhe nése ekzistojné, duket se flasin mé
tepér pér ndryshim sesa pér ngjashméri. Jané dy ményra té

7 Albert Doja, “Evolution et folklorisation des traditions culturelles,” East
European Quarterly 32, no. 1 (1998).

% Jean-Francois Gossiaux, “Le sens et le verbe: sur deux modes opposés
d’instrumentalisation politique du folklore,” L'Homme: Revue Frangaise
d’Anthropologie 35, no. 135 (1995). Duhet shénuar se Francois Gossiaux ka
pasur né doré edhe doréshkrimin e punimit tim né até kohé ende té pabotuar.

% Karl Kaser and Joel Halpern, “Historical myth and the invention of politi-
cal folklore in contemporary Serbia,” The Anthropology of Eastern Europe
Review 16, no. 1 (1998), www.depaul.edu/~rrotenbe/aeer/aeerl6_1.html.

10 Helge Gerndt, Volkskunde und Nationalsozialismus, Miinchner Beitrdge
zur Volkskunde, 7 (Miinchen: Miinchner Vereinigung fiir Volkskunde, 1987).

75



ndryshme e té kundérta konceptimi, té cilat pas ndryshimesh
funksionale, sjellin njé numér formulimesh té vecanta, qé kané
disa tipare té pérbashkéta né stil por nuk kané kurrfaré pike
tjetér pérqasjeje mes tyre. Kur pérqasen té tilla shfagje té
vecanta, ato nuk mund té krahasohen né njé bazé té pérciptg,
drejtvizore, njé kétej e njé andej, por vetém duke mbajtur
parasysh gjendjen e tyre relative brenda téré sferés sé
nacionalizmave té formésuar dhe dallimin ose ngjashmériné e
tyre relative me té gjitha rrethanat e tjera reale pérkatése brenda
té njéjtés sferé. Té dy tipet e shndérrimeve nuk jané vegse lloje
té té njgjtit model, por ka dallime né formén dhe pérmbajtjen e

Cka mungon kétu éshté véshtrimi analitik dhe antropologjik
pér té kuptuar se pérsiatjet poetike dhe intelektuale t&é Naim
Frashérit, tek ritregon gojédhénén e shiizmit si fe té viktimave
té pérndjekjes, jané té vlefshme, pasi ato kané shérbyer pér
harmonizimin e ideve ideologjike me konceptet gnostike dhe
dualiste. Ndonése specialistét e fushés mund té argumentojné
se “né pérgjithési tekstet e bektashinjve nuk pérmbajné tema
té moralit shogéror”,'” antropologét, né vijim té Clifford
Geertz,' e diné shumé miré se si nga ideja e vuajtjes jané
zhvilluar konceptet dualiste dhe teologjité ¢lirimtare. Kjo éshté
shprehur né ményré té shkoqur né “Qerbelané” e Naim
Frashérit, ndérkohé qé simbole té ngjashme hierarkike té
krishtera gjenden né veprén e tij “Historia e Skénderbeut”. E
keqja ekziston gqé né zanafillé dhe ka bazén e vet kozmologjike
dhe antropologjike, sé cilés ndonése nuk i jepet asnjé shpjegim,

1 Frederick DeJong, “The iconography of Bektashism: a survey of themes
and symbolism in clerical costume, liturgical objects and pictorial art,”
Manuscripts of the Middle East 4 (1989): 10.

12 Clifford Geertz, “Religion as a cultural system,” in The interpretation of
cultures (New York: Basic Books, 1966; reprint, 1973).

por njé pohim i forté qé nuk pérmban asnjé hije dykuptimésie:

Mirési e ligésija,

djalli edhe Peréndija,

dhe parajsa e skéterra,

e gjithé ¢'jané té tjera,

te njeriu gjithé jang,

ata qé diné, kshu thang,

i gjen ndaj teje té téré

ké té duash até zéré.

Do zéré Imam-Hysené

do Jezint’ e Mavijené

njéri té nxjerr te shpétimi

e tjatéri ne mundimi.
(“Qerbelaja”, XIII, 448-459).

Né dramén e Qerbelasé imami pérballon njé proces
hyjnizimi, i cili pérmbush, si té thuash, rolin e njé
“guximdhénieje” né luftén pér liri, né ikjen nga e keqgja dhe
nga bota ku ajo ndodhet. Pikérisht pér kété arsye mysterium
iniquitatis, qé i bén “fort té péshtira” jetén mbi dhe edhe téré
gjithésiné (“Qerbelaja”, XIV, 27), éshté qé né krye i
pashkatérrueshém. Prandaj fuqia e zotit péson njé kufizim real
duke pérligjur késhtu lindjen e dyshimit pér pafuqi ose ligési
té tij. A éshté e mundur dhe pér rrjedhojé e pashmangshme, si
sugjeron as Vittoria Guidetti,'® qé ky “zotilig” té interpretohet
si njé zot i dyté i njé skeme dualiste? Né piképamjet e
bektashinjve bota ndahet qartazi né té mirén dhe té kegen,

15 Vittoria Luisa Guidetti, “Elementi dualistici e gnostici della religione
Bektashi in Albania fra il XVII e il XIX secolo,” in Destino e salvezza: tra
culti pagani e gnosi cristiana. Itinerari storico-religiosi sulle orme di Ugo
Bianchi, ed. Giulia Sfameni Gasparro (Cosenza: L. Giordano, 1998).

ndérkohé qé njerézimi éshté i ndaré né té shtypur dhe shtypés.
Shejtani pér bektashinjté mishérohet drejtpérsédrejti né figurén
e Jezitit, armikut té Aliut, dhe pasardhésve té tij. Késhtu qé
nuk éshté e véshtiré t¢ mendohet njé lufté e mundimshme pér
clirimin e shpirtit nga burgosja e pérbotshme: pikérisht pér kété
“rreh zemra e dijes gnostike”.!®

4.2. Ideologjia clirimtare dhe etnicizimi i fesé

Pér rrjedhojé, piképamja ime &éshté se pikérisht ky karakter
dualist krahas ideve panteiste mund té keté béré t&¢ mundur né
ményré logjike qé feja e bektashinjve té bashkohet me
ideologjiné kombétare shqiptare. Dhe vértet, do té ishte e
nevojshme té argumentohej kjo lidhje, vecanérisht népérmjet
analizés sé natyrés organizative dhe teologjike té bektashizmit,
si njé sekt mistik i vijés fetare jozyrtare, gjaté gjithé procesit
historik t& shndérrimeve té tij. Vetém duke mbajtur parasysh
shkallén e artikulimit té ideologjive kundérvénése e clirimtare
dhe té hierarkizimit té strukturave té marréveshjes sé
ndérmjetésimit hyjnor ne mund té arrijmé té kuptojmé jo vetém
lidhjen “e déshtuar”, népérmjet poemés “Qerbelaja” té Naim
Frashérit, té fesé sé bektashinjve me nacionalizmin shgqiptar,
por edhe véshtirésiné e shpjegimit té arsyes se pérse
nacionalizmit shqiptar i mungoi né pérgjithési njé bazé e
fugishme fetare.

Qé né fillim té shek.XVI, dhe ndoshta né té njéjtén ményré,
themelet ideologjike té dinastisé iraniane, mbi té cilén ndihej
armiqgésia e pushtetit osman, mbéshteteshin né pérhapjen

104 Ugo Bianchi, Il dualismo religioso: saggio storico ed etnologico (Roma:
Ateneo, 1983), p. 15.

politike té shiizmit té skajshém mistik dhe té besimeve mesianike
turke té vjela nga ato elemente kizillbashe, g¢ mé pas do té
béheshin pjesé pérbérése thelbésore té bektashizmit,'® tek té
cilat jané mbéshtetur edhe pérsiatjet e Naim Frashérit.

Madje né fushén e doktrinés teologjike ai e hodhi poshté
autoritetin e kuranit, librit té shenjté té fesé islame. Panteizmi
i bektashizmit éshté pranuar dhe zhvilluar madje mé tej nga
Naim Frashéri,'® ndonése pérdorimi i njé termi té tillé éshté
njé anatemé pér shumé sufinj. Né njé séré veprash, duke
kapércyer piképamjet panteiste té zhvilluara né rrymén
kryesore té bektashizmit, ai pohoi né ményré té pazakonshme
se libri i shenjté i bektashinjve nuk éshté vegse besimi i tyre te
gjithésia e vecanérisht te geniet njerézore, pér shkak se feja e
vérteté nuk éshté shkruar askund, né asnjé libér, por gjendet
né zemrén e tyre. Pér mé tepér, tiparet karakteristike té
bektashizmit té Naim Frashérit jané mungesa e ¢dolloj
fanatizmi dhe dogmatizmji.?”

Pohimi i Naim Frashérit pér gjithésiné si shémbélltyré e gjallé
e zotit ishte njé tjetér ményré pér té pohuar parimet materialiste
dhe realiste, sidomos sé& bashku me konceptin e tij pér njé shpirt
té pafund, té shkriré me natyrén dhe qé pret krijimin e kushteve
té vecanta pér té realizuar veten né njé larmi té pafundme
gjérash té botés (“Shkéndijé e diellit ndaj manushaqges”). Me
veprén e vet Naim Frashéri solli njé kuptim té ri té hyjnores, qé
ishte né kundérshtim té hapur me islamizmin zyrtar té kuranit
dhe mjaft mé heretik sesa veté bektashizmi i vijés jozyrtare.

1% Doja, “A political history of Bektashism from Ottoman Anatolia to Con-
temporary Turkey.”

1% Dhimiter Shuteriqi, Naim Frashéri: jeta dhe vepra (Tirana: 8-Nentori, 1982);
Rexhep Qosja, Porosia e Madhe [The Great Commandment]: monografi
mbi krijimtariné e Naim Frashérit (Prishtina: Rilindja, 1986).

17 Xholi, Naim Frashéri.

79



Ndonése i mbéshtetur né piképamjet e bektashizmit, qé e
mbanin njeriun si bazé té librit t& zbulesés dhe té shenjave té
Zodiakut,'® mésimet e tij megjithaté nuk e shohin njeriun si
njé mikroboté qé pasqyron makrobotén, por mé tepér e shohin
botén si njé pasqyrim té njeriut. Pér Naim Frashérin besimtari
i vérteté duhet té dijé qé zoti nuk éshté né qgiell por brenda
zemrés sé njeriut: “Kérkonja gjetké t'a gjeje Zotn” e math e té
vérteté, Ay génékej ndaj meje, E paskésha uné veté!” (“Lulet e
Verés”).

Duke e zbritur zotin nga qielli né toké&, hyjnorja, e pérfshiré
dhe e shkriré me natyrén, nuk ka tjetér fuqi vegse té sendértojé
veten né larminé e pafundme té gjérave té botés dhe késisoj té
béhet e njohshme. Peréndia nuk éshté mé njé fuqi e fshehté
diku larg botés sé njeriut, por njé fuqi qé e shfaq né ¢do cast
veten dhe té cilén geniet njerézore mund ta shohin e ta njohin,
t'i afrohen e ta prekin (“Parajsa dhe fjalét fluturake”). Peréndia
njésohet me njerézit si dhe me até mjedis té krijuar né ményré
hyjnore, qé shpalos veté natyrén e zotit. Trashégimia e vjetér e
doktrinés sé fshehté islame (al-batin) rigjen detyrimisht shprehje
né bindjen e Naim Frashérit se njeriu mund ta njohé natyrén e
peréndisé brenda genies sé vet, trupit té vet, dhe vecanérisht
tek bukuria e fytyrés. Tiparet e genies njerézore jané pasqyré e
hyjnisé: “Zot’ i math e i vérteté, kur desh té dil né shesht vetg,
kreu né jeté njerézing, p’atje e gjen Peréndiné...Kush njohu
vetéhen’ e tija e di ¢’éshté Peréndija” (“Njeriu”).

Prandaj jeta e ¢do njeriu éshté njé individualizim i shpirtit
té pafund té natyrés, ndérsa vdekja éshté kthimi i pjesés
individuale te burimi i saj fillestar - “pa u fut drita né drite”
(Qerbelaja, V1, 65) - sepse shndérrohet né ringjallje té jetés sé

1% Birge, The Bektashi order of dervishes, p. 282.

natyrés. Né konceptin e pavdekésisé té Naim Frashérit nuk ka
parajsé e skéterré, dénim dhe shpérblim hyjnor, por thjesht
njé jeté t& pérbotshme, né gendér té sé cilés éshté njeriu, ku
parajsa dhe skéterra jané sé bashku, né njé ripértéritje,
shndérrim dhe ringjallje té pérhershme e té pandérpreré (“Lulet
e verés”; Qerbelaja, XI). Né njé zhvillim té pazakonshém té
piképamjeve té bektashizmit si fe jozyrtare, pér Naim Frashérin
shtegtimi i shpirtrave dhe jeta pas vdekjes nuk jané as premtim
e as shpérblim, sikundér as dénimi nuk éshté paralajmérim,
por thjesht ményra qé siguron pércjelljen e vlerave njerézore
dhe kombétare nga e shkuara tek e ardhmja.

Té kuptuarit e hyjnores dhe vetive té saj né ményra té
ndryshme nga feté e ndryshme, e theksuar kjo edhe pérmes
riteve dhe traditave té ndryshme, kishte shkaktuar ndarje
ndérmjet shqiptaréve. Né kundérshtim me kété Naim Frashéri
pohonte se myslimanét e vérteté nuk kané domosdoshmérisht
nevojé pér njé xhami dhe se arabishtja e persishtja, gjuhét e
profetit dhe té imaméve, qofté dhe té para vetém né kuadrin e
riteve fetare, nuk jané té pérshtatshme pér shqiptarét. “Me té
falura dhe rite ju nuk mund ta gjeni zotin, as me agjérime a
bekime, si¢ béjné ata qé nuk diné. Dhe ju priftérinj e dervishé
harroni kisha e xhamija, sepse kishat e xhamijat nuk mund té
jené vecse atje tek éshté zoti i vértete” (“Lulet e verés”). Mésimet
e tij heretike pérjashtonin ¢do ritual dhe institucion nisur nga
synimi politik i hegjes sé ¢do elementi pércarés. Zoti nuk mund
té jeté ai i feve té vecanta por ai i panteizmit, i pérfshiré dhe i
njésuar sikurse éshté te natyra dhe gjithésia.

Te poemat e Naim Frashérit misticizmi sufi né ményré té
vecanté éshté i pérzier me njé panteizém té natyrés, gendra e
té cilit ndodhet né vendin e shqiptaréve: majat krenare té
maleve té Shqipérisé shprehin vullnetin e popullit; ato ngrihen
pérpjeté duke shikuar né ményré kércénuese drejt giellit dhe

hyjnisé. Panteizmi i Naimit ishte njé doktriné teologjike
origjinale, e pérpunuar né ményré té vecanté me njé bindje
shembullore, né kushtet shoqérore té lévizjes kombétare
shqiptare.!'” Né& vargjet e tij Shqipéria éshté pjesé e skemés
hyjnore. Dhe thirrja e tij josektare, ndérfetare dhe kombétare,
jo vetém pérbén njé tipar vetjak té tijin dhe té shokéve té tij
veprimtaré té ¢éshtjes kombétare, por edhe éshté shprehur né
njé ményré tipike gnostike dhe fetarisht jozyrtare.'’ Piképamjet
e tij heretike dhe panteiste, té aférta me panteizmin e
pérgjithshém té Spinozés, romantizmin e Gétes e Shilerit dhe
racionalizmin e Volterit, synonin té vendosnin themelet teorike
té lévizjes kombétare shqiptare. Dhe ndonése shpesh ishte i
formuluar sipas modelit bektashi e sufi, panteizmi i Naimit
pérforcohej me pérmbajtjen e vet shogérore dhe prirjen drejt
qéllimit, duke u béré shprehje e luftés kundér sunizmit zyrtar
dhe fortesés sé tij, perandorisé osmane, pra, njé argument
ideologjik pér pérhapjen e ideve té lirisé dhe emancipimit té
lévizjes kombétare shqiptare.

Naim Frashéri nuk ishte njé udhéheqés i pashoq, por cilésia
e vargjeve té tij sé bashku me veprimtarité e tij té tjera kombétare
dhe arsimore e vuné né ballé té pararojés sé lévizjes kombétare
shqgiptare. Ai u bé mbrojtés i bektashizmit jo thjesht pér hir té
ndonjé lidhjeje a bindjeje té tijén té vecanté, por sepse me ané

1% Norris, Islam in the Balkans, p. 164-165.

0Neé “Fletore e Bektashinjet” ai shkruante: “Bektashinjté jané véllezér dhe
kané njé shpirt... Ata i duan myslimanét e tjeré dhe té krishterét si shpirtin
e tyre.. Por mbi ¢do gjé ata duan mémédheun dhe bashkatdhetarét e tyre,
dhe kjo éshté mé e mira nga té téra gjérat “. Sipas tij, detyra e té paréve té
bektashinjve ishte qé kétej e tutje té udhéhiqeshin vetém nga nacionalizmi.
Ata nuk jané vetém udhéheqés qé prijné né rrugén drejt peréndisé:
“Punofshin ata sé toku me pariné e qytetaréve dhe me pleqésiné pér shpétim
té gjuhés shqipe e té popullit shqiptar, pér dijen dhe kulturén e kombit e té
atdheut, si dhe pér pérparimin dhe mirégenien e pérgjithshme”.

té bektashizmit ai mund té shpallte edhe mé miré kredon e tij
té luftés kundér pushtimit osman. Pér sa kohé qé pushteti politik
osman pérputhej né rrafshin ideologjik me fené islame, ¢do
shmangie nga islami dogmatik dhe zyrtar mendohej se merrte
njé domethénie politike kundérvénieje. Gjithashtu duke
parashtruar lirisht dhe madje duke e zhvilluar né ményré té
ploté pikérisht kété tipar, ai u pérpoq ta afronte bektashizmin
me doktrinén e vet t&€ nacionalizmit.

Né kété véshtrim nacionalizmi shqiptar dhe ndértimi i
kombit shqiptar nuk mund té ishte kurrsesi njé krijesé e lindur
vetém nga bektashizmi, sikurse kané pohuar né ményré té
nxituar dhe té pathelluar disa studiues té késaj ¢éshtjeje,
ndoshta té shtrénguar nga caqet e ngushté té veté objektit té
studimeve té tyre."! Sigurisht, né radhét e bektashinjve hynte
edhe Abdyl Frashéri, véllai mé i madh i poetit dhe njé anétar e
udhéheqés i shquar i Lidhjes sé Prizrenit (1878-1881), e cila ge
ngjarja ky¢ né rrugén e Shqipérisé drejt pavarésisé. Po késhtu
pranohet nga té gjithé se bektashinjté kané luajtur njé rol té
réndésishém né lévizjen e “zgjimit kombétar” (Rilindje’) né
Shgqipéri duke nisur nga viti 1878. Dhe né té vérteté njé numeér
i madh udhéheqésish bektashinj, pavarésisht lidhjeve pér pak
kohé me turqit e rinj, pérqafuan me vendosméri piképamjet
kombeétare.

Gjithsesi ky mund té jeté njé tjetér shembull i miteve
funksionalé qé kané rrethuar bektashinjté, sepse dihet shumé
miré nga burime té tjera qé shumica e degéve té bektashinjve
né Shqipéri u krijuan né fillim té shek.XX, kur urdhri njohu
njé rilindje kryesisht falé lévizjes kombétare. Duke filluar aty
nga dhjetévjetéshi i fundit i shek. XIX bektashinjté filluan té

! Clayer, Religion et nation chez les Albanais, p. 103-135.
* Shqip né origjinal (shén. i pérkth.)

tregohen shumé aktivé né zhvillimin e lévizjes kulturore dhe
kombétare né Shqipériné e Jugut dhe té Mesme, gjé qé duhet
té keté sjellé rritjen e jashtézakonshme té popullaritetit té tyre
né Shqipéri dhe né vijim pérfshirjen e elementeve té ideologjisé
nacionaliste né doktrinén e tyre fetare.

Prandaj, ashtu si dikur né fillim té shek.XVI ideologjia
kizillbashe u bé mjet i politikés sé safavidéve kundér pushtetit
osman,'"? duket e arsyeshme té mendohet qé bektashizmi i ri
shqgiptar mund té jeté krijesé e 1évizjes kombétare shqiptare,
veganérisht pas pérpunimit té ndjeshém té doktrinave té tij
heretike té kryera nga Naim Frashéri. Nga ana tjetér, ashtu si
zhvillimet e mévonshme té politikés sé kizillbash-alevitéve né
Turqi, edhe bektashizmi né Shqipéri éshté idealizuar shpesh si
njéri nga mishérimet e “frymés popullore” (Volksgeist)
shqiptare, qé udhéheqésit bektashinj duhet ta kené shfrytézuar
mé pas né njé politiké té géllimshme pragmatiste pér t'i béré
piképamjet e tyre térheqése pér jobektashinjté dhe pér té shtuar
me ta radhét e urdhrit duke ndikuar ndérkaq pér krijimin e
njé Shqipérie autonome dhe mé pas té pavarur, madje edhe
komuniste.

Pikérisht pér kété arsye edhe ngulmimi i vazhdueshém né
lidhjen historike t& bektashinjve me Ali Pashén déshmoi se ishte
ende dicka e frytshme. Si autonomia e gjeré qé ky fitoi ashtu
edhe parafytyrimi i njé shteti té paré kombétar shqiptar qé
mendohet se ai arriti té themelonte u pérgjigjeshin synimeve
ose idealeve té udhéheqésve bektashinj né periudhén e
mobilizimit kombétar té shqiptaréve. Pér mé tepér né procesin
e krijimit té njé historie kombétare Ali Pasha, nga piképamja e
bektashinjve, shikohej si heroi i dyté i kombit pas Skénderbeut,

2 Doja, “A political history of Bektashism from Ottoman Anatolia to Con-
temporary Turkey.”

84



dhe qé té dy paragqiteshin si pasues té urdhrit té bektashinjve.
S’éshté pér t'u cuditur atéheré sesi ideté e Bektashinjve e
ndérkallén Skénderbeun edhe né kontekstin e tyre fetar. Kruja,
e lidhur ngushté jo vetém me simbolin e luftés s¢ Skénderbeut
por mé voné edhe si njé késhtjellé myslimane e lidhur me kultin
e Sari Saltikut,'® ishte né thelb té interpretimeve bektashi. Né
teqené e Krujés ruheshin kujtime pér Skénderbeun, ndérsa
bektashinjté theksonin se Skénderbeu, i rritur ne Oborrin e
Sulltanit dhe i lidhur me trupat e jeniceréve, pérpara se té
kalonte né besimin katolik, duhet te keté gené mysliman
bektashi.'* Njéri ndér udhéheqésit e njohur té bektashinjve
shqiptaré, Baba Ali Tomorri, né librin e tij “Historia e
bektashinjve”,"® e sheh luftén e Skénderbeut si pjesé té betejés
sé paré té bektashinjve kundér sulltanéve osmané.

Té tilla mite, si ata té krijuar mé paré nga ideologjia e
bektashinjve né lidhje me politikén osmane,'® erdhén duke u
pérdorur gjithnjé e mé shumé, sa mé tepér qé karakteri i
hershém kombétar, qé zakonisht i vishej politikés sé
Skénderbeut dhe asaj té Ali Pashés, si dhe nevoja pér té
nénvizuar karakterin e hershém té krishteré dhe pér té
zvoggluar karakterin e mévonshém mysliman, pérputheshin
me dénimin e ashpér té fesé islame né kuadrin laik té shtetit té
pavarur shqiptar, ndérkohé qé pér bektashinjté u ruajt njé

5 Hasan Kaleshi, “Albanische Legenden um Sari Saltuk,” in Actes du pre-
mier Congres international des études sud-est européennes (Sofia: 1971);
Kiel, “A note on the date of the establishment of the Bektashi order in
Albania: the cult of Sari Saltik Dede in Kruja attested in 1567-1568.”

4 Antonio Baldacci, Itinerari albanesi (1892-1902): con un sguardo generale
all’Albania et alle sue communicazioni stradali (Roma: Reale Societa
Geografica Italiana, 1917), p. 300.

> Ali Turabiu, Historia e pergjithshme e Bektashinjvet (Tirana: 1929).

6 Doja, “A political history of Bektashism from Ottoman Anatolia to Con-
temporary Turkey.”

pérfytyrim si pér njé rrymé fetare liberale dhe nacionaliste.
Ndoshta po pér kété arsye mé voné do té mendohet né ndonjé
rast se si mbreti Zog ashtu dhe Enver Hoxha ishin me
prejardhje nga bektashinjté.’'” Késisoj, njélloj sikurse
paraardhésit e tyre né perandoriné osmane, bektashinjté do té
ripohojné ndihmesén e tyre né ndértimin e shtetit shqiptar dhe
do té paraprijné késhtu pérfitimet politike.

4.3. Projektet politike dhe spekulimet fetare

Pikérisht nén kujdesin politik té Shqipérisé sé pavarur
bektashizmi, i njohur nga autoritetet mé té larta shtetérore si
njé emértesé fetare zyrtare, do té béhej njé institucion klerikal
me strukturé kombétare dhe ndérkombétare. Udh&heqésit té
bektashinjve iu dha njé vend nderi né Asamblené Kombétare
té vitit 1914 dhe ata patén njé pérfaqésues té njohur zyrtarisht
né ofigin mé té larté té shtetit. Késhilli i Larté i Regjencés sé
Shqipérisé sé pavarur pérbéhej nga katér dhe jo nga tre anétaré,
qé pérfagésonin secilén nga feté zyrtare té vendit: myslimanét
sunité, té krishterét ortodoksé, katolikét dhe bektashinjté. Né
kété ményré bektashinjté e Shqipérisé nuk u pané mé si ithtaré
rrethanoré té fesé islame por si bashkési fetare zyrtare e pavarur.

Ky ndryshim politik i bektashizmit né Shqipéri u krye
njékohésisht me njé ndryshim tjetér né fushén e organizimit.
Pas pavarésisé sé Shqipérisé né vitin 1912 lidhjet me gendrén
botérore té bektashizmit né Anadoll dhe me hierarkiné e urdhrit
né Turqi daléngadalé u ndérprené. Njé arsye tjetér ishte prishja
e té gjitha sekteve mistike né Turqiné bashkékohore dhe nxjerrja

7 Norton, “The Bektashi in the Balkans,” p. 194; Clayer, Religion et nation
chez les Albanais, p. 155-156.

e tyre pérfundimtare jashté ligjit mé 1925. I njohur nga shteti i
ri shqiptar si njéri prej besimeve té pranuara té vendit,
bektashizmi e vazhdoi veprimtariné e tij té pavarur né Shqipéri
né pérputhje me njé séré rregullash té sanksionuara. Ndaj
véshtiré té ngjallé habi fakti qé duke filluar nga ajo kohé
bektashinjté shqiptaré ndérmorén hapa pér té ngritur né
Tirané gendrén botérore té sektit. Mé né fund me nismén e
kreut té urdhrit Sali Njazi Dedeit né cilésiné e tij si kryegjysh
dhe kryeklerik i té gjithé bektashinjve, selia e urdhrit, e cila mé
paré ndodhej né teqené gendrore né fshatin Haxhibektash té
Anadollit, u zhvendos me té vérteté né njé seli t& ngritur enkas
né Tirang, kryeqytet i Shqipérisé.

Tanimé bektashinjté mé tepér se ¢do urdhér tjetér sufi iu
nénshtruan njé hierarkie té pérpikté dhe té rrepté dhe i gjithé
sistemi i teqeve u vendos né njé renditje hierarkike me njéri-
tjetrin,"'® gjé qé mundésoi pérgendrimin gjithnjé e mé té madh
té pasurisé pronésore. Falé rrethanave té caktuara politike né
realitetin e Shqipérisé sé pavarur, organizimi i sektit fitoi njé
ndértim gjithnjé e mé té ploté duke pérmirésuar ményrat e
rekrutimit té rishtaréve dhe pércaktimin e hierarkisé sé vet,
sidomos lidhur me beqariné dhe ofiget e patrashégueshme.
Bektashizmi shqiptar pércaktoi realisht njé organizim hierarkik,
né té cilin rangu i ¢do anétari kishte njé gradé té caktuar dhe
statusi i tij pérputhej me pozitén e tij si dhe me pérmasén dhe
shkallén e pérkushtimit e té besnikérisé sé tij.

Sikurse déshmojné bollshém specialistét,'"” modeli hierarkik
i strukturés organizative té bektashizmit né Shqipéri arriti njé

8 Halimi, “Dervishét dhe tempujt né Kosové.”

9 Alexandre Popovic, L'islam balkanique: les musulmans du sud-est européen
dans la période post-ottomane, Balkanologische Verdffentlichungen, 11
(Wiesbaden: Harrassowitz, 1986); Clayer, L’ Albanie, pays des derviches, p.
47-67.

shprehje fare té vecanté jo vetém nga ana e terminologjisé
vendase, por edhe nga piképamja e njé hierarkie mé té
stérholluar dhe qartazi klerikale e politike, e cila i kapérceu
ndoshta edhe caget qé kishte arritur né perandoriné osmane.
Né periudhén nga viti 1921 e deri né vitin 1950 bektashinjté
shqiptaré organizuan pesé kongrese duke pérfunduar
ndryshimin nga njé sekt dervishésh osmané né njé bashkési
fetare té zyrtarizuar nga shteti i ri shqiptar. Sipas statutit té
vitit 1950 urdhri i bektashinjve shqiptaré duhej té shérbente
gjithashtu si njé strehé edhe pér bashkésité e tjera sufi té vendit.

Sigurisht kjo periudhé e fundit e organizimit hierarkik dhe
té pérgendruar pérkoi jo vetém me fuqgizimin e pushtetit fetar
e politik, por edhe me forcimin e kontrollit té shtetit mbi ¢éshtjet
e fesé. Dhe né té vérteté, jo vetém qé né vitin 1930 kryegjyshi u
caktua né pozitén e tij nga mbreti i posakurorézuar i Shqipérisé,
ndérsa statutet e bektashinjve miratoheshin si rregull nga
geveria shqiptare, por regjimi politik gjithnjé kérkonte
mbéshtetje nga ana e bektashizmit tanimé té konsoliduar njélloj
si dhe nga ana e besimeve té tjera fetare, madje ndérmori
nismén pér té pércaktuar dhe kontrolluar rigorozitetin e tyre
fetar dhe organizimin hierarkik. Pér kété géllim u pérdorén té
gjitha format e presionit dhe nuk &shté kurrsesi njé rastési qg,
sa heré qé né Shqipéri vinte né pushtet njé regjim i ri, nivelet
mé té larta té hierarkisé sé bektashinjve pésonin ndryshime té
brendshme, té shogéruara heré pas here madje edhe me vrasje
té mistershme.

Késhtu bektashinjté duan té thoné se kryegjyshi Sali Njazi
Dedei u vra mé 1941 nga regjimi pushtues fashist italian, pér
shkak se nuk pranoi té bashképunonte me té. Mé voné me
ardhjen e komunistéve né pushtet, ndérkohé qé statuti i vitit
1945 ishte né kundérshtim té hapur me udhéhegjen komuniste,
konflikti né gjirin e bektashinjve arriti kulmin né mars té vitit

88



1947, kur kryegjyshi Abaz Hilmi Dedei vrau dy ndihmésit e tij
Baba Faja Martaneshin dhe Fejzo Dervishin. Meqgenése kéta
ishin té lidhur me regjimin komunist, besohet se i kérkuan
urdhrit t& bashképunonte mé ngushté me komunistét duke e
akuzuar kryegjyshin si reaksionar. Dhe nuk &éshté pér t'u
cuditur qé udhéheqésit e tanishém do té paragesin njé version
tjetér, i cili duhet té pérputhet mé miré me prirjet e reja
strukturore té urdhrit. Sipas Baba “Mondit” nga selia e
kryegjyshatés né Tirané, Baba Faja Martaneshi u vra sepse
shkeli normat e sektit t& bektashinjve duke u martuar e duke u
béré me djalé (sic!).”™ Natyrisht ky version vihet né dyshim
nga té tjeré, qé duan té thoné se Baba Faja Martaneshi vdiq né
rrethana shumé té dyshimta dhe se dyshohet qé veté Enver
Hoxha té keté urdhéruar vrasjen e tij.'"* Megjithaté, pas késaj
ngjarjeje kryegjyshi u detyrua té vriste veten dhe filloi shtypja
e anétaréve té urdhrit qé nuk ishin besniké ndaj pushtetit. Sekti
u vu i téri nén kontrollin e geverisé me ané té Ahmet Myftar
Dedeit, njé ndjekés besnik i doktrinés komuniste, i cili u caktua
si kryegjysh dhe géndroi né detyré deri né vitin 1958.'%

Neé té vérteté, pérveg rrezikut qé shkaktonin udhéheqgésit
fetaré duke iu kundérvéné autoritetit zyrtar, gjé qé¢ mund té
kishte sukses vetém né kushte té veganta, gjithmoné ka
ekzistuar mundésia e ndérhyrjes sé tyre té drejtpérdrejté né

120 Kressing, “Preliminary account of research regarding the Albanian
Bektashis,” p. 79.

121 Shyqyri. Hysi, “Ngjarjet e marsit té vitit 1947 né Kryegjyshatén botérore
bektashiane [The events of March 1947 in the world center of the Bektashi
order],” Studime Historike 57, no. 3-4 (2003).

12 Shumé mé voné, né periudhén kalimtare paskomuniste, kreu i kishés
ortodokse u débua me ané té njé urdhri, ndérsa kreu i bashkésisé myslimane
u vra dhe ka nga ata qé besojné se kjo ishte njé vrasje e kryer nga krahu
fundamentalist pér té shténé nén kontroll drejtimin e myslimanizmit né
Shqipéri.

punét e shtetit. Rrjedhimisht autoritetet politike, shumé té
vetédijshém pér fuqginé e tyre, t& mbéshtetur si¢ ishin né jetén e
masave té gjera, shpesh synonin mé fort t'i kontrollonin,
disiplinonin dhe shtronin ata sesa t’i eliminonin. Regjimi
komunist shqiptar, ashtu si geverisja osmane né té kaluarén
dhe jo ndryshe nga Ali Pasha, ky njeri energjik né kohén e vet,
arriti té zgjidhte problemet e tij me pothuaj té gjitha bashkésité
fetare duke véné njérin kundér tjetrit figurat e tyre mé té
fugishme.

Meé né fund me fuqizimin e ideologjisé komuniste né Shqipéri
té gjitha besimet fetare u béné thjesht té panevojshme dhe u
shpérndané né vitin 1967. Nga ana tjetér, kéto mundime e
shtypje krijuan kushte té reja qé bektashizmi shqiptar té béhej
sérish feja e viktimave té pérndjekjes. Bektashinjté né Egjipt e
Turdqi, té cilét pérbénin njé 1évizje té fshehté, shpallén pavarésiné
e tyre nga gendra botérore e Shqipérisé dhe né vitin 1949 né
tegené e Kajros zgjodhén si kryetar té sektit Baba Ahmet Siriun.
Po késhtu né Migigan, ku Frences Trix gjeti mjeshtrin e vet,'®
Baba Rexhepi themeloi mé 1954 teqené bektashie té Detroitit.
Por pérséri pas rénies sé komunizmit né Shqipéri né vitin 1990
bektashizmi u rishfaq me téré shkélqimin e tij. Bektashinjté
mbajtén né gershor té po atij viti kuvendin e tyre té paré zyrtar
né “seliné e shen;jté” t& dikurshme té Tiranés, té rindértuar me
ndihmén financiare té bashkatdhetaréve bektashinj jashté
vendit, dhe caktuan si kryegjysh té ri Haxhi Dede Reshat
Bardhin. Né rihapjen zyrtare té selisé¢ ishte e pranishme edhe
Néné Tereza, njé tjetér ithtare e kémbéngulur e ortodoksisé
fetare prej llojit shqiptar, si dhe té ftuar té tjeré té réndésishém.
Po késhtu nuk éshté kurrsesi e rastit qé rihapja e selisé u
pérshéndet edhe nga shtypi zyrtar sunit i Turqisé si fitore e

12 Trix, Spiritual discourse.

fesé islame,'* ndonése kjo mund té shihet thjesht si njé “shaka
e kéndshme” duke ditur géndrimet antibektashiane té
myslimanéve té vijés zyrtare.

Gjithsesi bektashinjté vazhdojné pérpjekjet pér
ripércaktimin e pozités sé tyre politike né hapésirén e kufizuar
gé u kané léné atyre myslimanét sunité. Synimi i tyre kryesor
éshté té ruajné njohjen zyrtare té urdhrit té tyre si “feja e katért”
né Shqipéri, pra, si njé fe tradicionale me status zyrtar né vend.
Pér kété géllim ata zhvilluan lidhje té ngushta me geveriné e
sapokrijuar té partisé demokratike té presidentit Berisha (1992-
1997) duke marré pjesé né fushatat e tij politike, pavarésisht
se luhatjet e jetés politike, kur né pushtet erdhi geveria e opozités
socialiste (1997-2005), mundet ta kené béré politikén e tyre
pérkohésisht kundérprodhuese.

Aktualisht bektashinjté shqiptaré ndodhen né njé gjendje
té paqgarté, qé i bén té géndrojné diku ndérmjet tri feve zyrtare
dhe pakicave té tjera fetare. Ashtu sikurse pér myslimanét
sunité, t&é krishterét ortodoksé dhe katolikét, shteti e njeh
ekzistencén e tyre de facto. Udhéheqési i tyre shpirtéror merr
pjesé né té gjitha ceremonité shtetérore dhe sé fundmi e kremtja
e Nevruzit mé 22 mars u shpall festé zyrtare, pasi ajo pérkon
me ditén e demokracisé. Megjithaté ata nuk kané té drejtén té
kené pérfagésuesin e tyre né sekretariatin shtetéror té fesé dhe
té gjitha veprimtarité e tyre ndodhen nén mbikéqyrijen e
bashkésisé sunite.

24 Norton, “The Bektashi in the Balkans,” p. 199.

5. DREJT NJE IDEOLOG]JIE
KONSERVATORE

Nga pothuaj té gjitha té dhénat dokumentare mund té
déshmohet njé fakt i réndésishém: qé piképamjet e bektashinjve,
vecanérisht né periudhat kritike té lévizjeve té kizillbashéve
né Anadollin osman,'® té lévizjeve té alevitéve né Turqiné e
sotme ose té lévizjes kombétare né Shqipéri, jané tejet ndryshe
nga vija fetare zyrtare dhe tejet heretike. Pér mé tepér, shumé
ndérveprime ligjérimore né historité, poezité dhe fjalét e urta
té bektashinjve tregojné njé vijueshméri lidhjesh, qé shkojné
nga bota e jashtme né até té brendshmen, qé do té thoté, sikurse

ka véné né dukje Frances Trix,'*

nga njé besim islam mé tepér
sunit ose zyrtar drejt piképamjeve sufi haptazi mistike, me sa
duket pér shkak se sufizmi ose misticizmi islamik nuk mund té
zhvillohej vecse duke kaluar nga format e jashtme sunite tek
njé domethénie e brendshme sufi. Késisoj térésia e shprehjeve
té bektashinjve mund té shihet si njé strategji zyrtarizuese, né
té cilén njé rrymé e mévonshme e pamiratuar nga feja zyrtare
islame synon zyrtarizimin duke u afruar me njérén prej
rrymave themelore té islamit. N& té vérteté feja islamike sunite

shpesh shihet si petk qé fsheh karakterin thelbésor shiit dhe

% Doja, “A political history of Bektashism from Ottoman Anatolia to Con-
temporary Turkey.”
126 Trix, Spiritual discourse, p. 33-34.

panteist té besimeve sé bektashinjve. Gjithashtu, ekziston njé
mendim i pérgjithshém qé bektashinjté kané shpérfillur
térésisht ritet fetare té kérkuara nga sheriati.

Kur bektashinjté pohojné, pér shembull, réndésiné e
ngulmimit té sunitéve te ritet, ata i kuptojné ritet (namaz) e
vérteta jo si njé praktiké thjesht té pércipté, por mé tepér si
simbole té fshehta té drejtésisé dhe té mirésisé, duke véné
theksin te ciltérsia e besimit dhe jo tek ritet e jashtme fetare.
Ata besojné se shpétimi géndron né té ndjekurit e té tillé
shembujve té pérkryer si¢ jané Aliu, Haxhi Bektashi dhe
shenjtoré té tjeré. Gjithkush duhet té synojé “zemérbardhésing”
dhe njohjen e vetes, ndérsa besimi matet me ményrén e jetesés
dhe jo ndjekjen e riteve. “Tre kushtet” e tyre té fjalés, veprés
dhe vetépérmbajtjes morale (eline diline beline) jané njé pohim i
pérmbledhur i njé orientimi té pérgjithshém, i cili méton me té
madhe qé mbéshtetja hyjnore mund té sigurohet vetém me ané
pérpjekjesh té vazhdueshme pér pérsosméri morale né jetén e
pérditshme. Po késhtu ata besojné se agjérimin i ramazanit
nuk éshté hegje doré nga ushqgimi léndor, por pastrim shpirtéror
i zemrés nga e liga, sikurse besojné qé haxhilléku &éshté jo njé
vajtje fizike né Meké, por njé udhétim shpirtéror drejt zemrés.
Po késhtu radha e pérshkrimit té lidhjeve hierarkike, né té cilat
éshté strukturuar koncepti bektashi i hyjnores, shkon pérséri
paralel me modelin e lévizjes nga jashté pér né brendési, pra
nga njé sufizém mé i pérgjithshém tek njé bektashizém mé i
vecanté.

Megjithaté, sipas meje, feja islame sunite duhet té keté luajtur
né jetén dhe doktrinén e bektashinjve njé rol mjaft mé té madh
nga ¢’duket. Fakti qé bektashinjté rrallé kritikoheshin pér
shkaqe doktrinore ose pér prurje risish ka lidhje té
drejtpérdrejté me marrédhéniet e tyre me jenicerét dhe
autoritetet osmane. Né periudhén osmane té lulézimit té tij

bektashizmi, duke ruajtur njé organizim té forté té
pérgendruar, kishte arritur té pohonte se ishte njé sekt sunit,'”
pavarésisht prirjeve té tij dukshém jozyrtare dhe shiite. Ndaj
nuk éshté pér t'u habitur qé klerikét e urdhrit jepnin besén e
tyre ndaj mésimeve té profetit duke e paré kété si njé etapé té
nevojshme né kodin e tyre té sjelljes. Pér mé tepér dhe sikurse
ka ndodhur pérgjithésisht brenda sufizmit té institucionalizuar,
gé nga casti qé udhéheqésit fetaré té bektashinjve ndjené
nevojén t'i mbéshtetnin deklarimet e tyre me thénie té profetit,
ata e ndjené po ashtu té nevojshme té shfagnin nderimin e
tyre pér sheriatin, ligjin e zbuluar hyjnisht té fesé zyrtare islame,
gjé qé pérputhej me nderimin e tyre né rritje pér rendin politik
zyrtar.

Si rrjedhojé pérmbajtja mistike e urdhrit dobésohej. Né té
vérteté, sa heré qé urdhri afrohej me institucionet e pushtetit
politik zyrtar, qofté né Turqiné osmane apo bashkékohore,
qofté né Shqipériné e pavarur, edhe organizimi i tij hierarkik
dhe i pérqgendruar pérkonte me njé radikalizém doktrinor. Nuk
éshté aspak e rastit qé burimet ngulmojné vazhdimisht né até
qé disa bektashinj t&é njohur e morén seriozisht sheriatin, duke
déshmuar se pér sa kohé qé déshira pér pushtet e besimtaréve
té fesé zyrtare e parakupton pozitén e tyre si absolute, atéheré
edhe géndrimet edukative té bektashinjve do té shkojné
detyrimisht né gjurmét e saj. Udhéheqgésit e urdhrit haheshin
midis tyre kush e kush té déshmonte mé fort besnikériné dhe
nénshtrimin e vet ndaj fesé zyrtare islame dhe gjaté kétij procesi
bektashizmi zhveshej nga elementet e veta thelbésore dhe heqte
doré nga lévozhga e terminologjisé, disiplinés dhe praktikave
mistike.

127 Trimingham, The Sufi orders in Islam, p. 80; Norris, Islam in the Balkans,
p- 89.

Sa pér ilustrim, nga bektashizmi shqiptar njihen dy
doréshkrime té shek.XVII té shkruara né turqisht, né té cilét
éshté me interes té vihet né dukje se si gjuha, ndryshe nga
¢'ndodh me doréshkrimet e tjera mé té hershme ose mé té
vonshme, éshté e mbéshtjellé né ményré té pazakonshme me
njé shprehje zyrtare sunite mjaft té lulézuar, shpesh té
dykuptimté, por qé heré-heré duket si njé pérsiatje e detyruar
me té gjitha anét e jashtme té besimit zyrtar sunit.’® Pér mé
tepér mund té provohet qé né kéto tekste vihet re njé pérpjekje
pér t'u pajtuar me dogmén e fesé zyrtare islamike sunite qofté
edhe duke mos pérfillur tipare té miréfillta sufi ose shiite. Uné
besoj se ky géndrim mund té shpjegohet né kontekstin e njé
zhvillimi mé hierarkik té organizmit té brendshém té
bektashinjve, lidhur kjo me kushtet historike dhe politike té
Shgqipérisé né kohén kur u shkruan tekstet. Né shek. XVII, kur
pushteti politik né botén osmane ndodhej dukshém né duart e
myslimanéve té besimit zyrtar, piképamjet sunite ishin themeli
1 zyrtarizimit.

Né té tilla rrethana udhéheqésit bektashinj synonin t'ua
nénshtronin elementet mistike normave islamike dhe ta kthenin
misticizmin né digka té padémshme duke béré té pranueshme
mjaft nga aspektet dhe format e tij té jashtme si shenjé té
nénshtrimit té tyre. Ata ngulmonin gjithnjé e mé shumé né
gortimin e shumé ngjyresave mistike dhe fanatike duke u
pérpjekur t'i shtynin ndjekésit e tyre drejt njé nderimi mé té
madh pér normat themelore té fesé islame. Edhe né ditét tona
ka shumé nga ata qé hedhin poshté fugimisht kritikat se urdhri
i bektashinjve dhe doktrinat e tij jané kundér piképamjeve té
fesé islame dhe se dervishét bektashinj vetém sa do ta démtojné

128 Guidetti, “Elementi dualistici e gnostici della religione Bektashi in Alba-
nia fra il XVII e il XIX secolo,” p. 264.

islamin népérmjet largimit té tyre nga mésimet e vérteta té
besimit islam.

Fetarét e dijshém né ményré té vecanté pérpiqen té
kundérshtojné besimin né mishérimin e peréndisé né formén e
njeriut, té kthyerit tejtokésor te peréndia si dhe misticizmin e
kultit gé e merr mjeshtrin pér peréndi. Ata pérpigen ta mbrojné
bektashizmin nga té gjitha akuzat pér vijé fetare jozyrtare ose
pér liberalizém dhe e shohin até té njéjté me perceptimet
normale té fesé zyrtare islame sunite, duke theksuar rolin e tij
misionar dhe lidhjet trashégimore qé jané kundér ¢dolloj
shmangieje doktrinore.

Njé piké té zakonshme férkimi, sikurse ndodh edhe me sektet
e tjera dervishe me prirje shiite té skajshme,'* pérbéjné besimet
te rimishérimi (tenasuh), ideja e shtegtimit té shpirtrave, e cila
sjell edhe besimin te shndérrimi dhe shuméllojshméria e
trajtave, si dhe besimi tek akti i té buruarit hyjnor, i cili mé né
fund béhet “shfagje” e peréndisé né trajté njerézore (tecelli).
Specialistét mund té véné né dukje qé teoria e té buruarit hyjnor
dhe besimi te rimishérimi nuk jané té njétrajtshme dhe as njé
temé e réndésishme né doktrinén e bektashizmit dhe se né varési
té grupeve dhe periudhave té ndryshme merr mbizotérim heré
njéri e heré tjetri element.'®

Ekziston njé mendim i pérgjithshém rreth kushteve, né té
cilat besimi animist né shtegtimin e shpirtrave arriti deri te
rrethet mistike dhe ato té vijés fetare jozyrtare né Turqji, sikurse
ndodh me grupet alevite-bektashie, ku kéto besime léshojné
rrénjé né ményré té qéndrueshme. Megjithaté nuk ka ndonjé

12 Matti Moosa, Extremist Shiites: the ghulat sects, Contemporary issues in
the Middle East (New York: Syracuse University Press, 1988).

130 Norton, “The Bektashi in the Balkans,” p. 177-178; Thierry Zarcone, “Stone
People, Tree People and Animal People in Turkic Asia and Eastern Eu-
rope,” Diogenes 52, no. 3 (2005): 40.

pérpjekje pér té kuptuar se pérse né realitet disa individé ose
grupe té tjeré nuk i pranojné ose edhe i hedhin haptazi poshté
té tilla besime.

Ndérkohé gé pranohet ekzistenca e ndikimeve anésore té
vijave fetare jozyrtare dhe jopajtuese, pér mendimin tim né
zhvillimin e bektashizmit &shté pikérisht rryma mé
konservatore ajo qé pohon se kéto opinione ngatérrojné
piképamjet e moderuara té bektashinjve me ato té skajshme té
shpitéve. Q&llimi i rrymés konservatore duket haptas se éshté
té mbrojé identitetin fetar té bektashinjve nga té tilla
shtrembérime, qé do ta bénin té dukej armik i themeluesit té
Islamit dhe i fesé¢ islame né térési. Késhtu argumentohet se
bektashizmi ka gené “gjaté shek.XIX i keqpérdorur dhe i
kegkuptuar nga forca destabilizuese dhe rryma armiqgésore
ndaj shoqérisé myslimane”, gjé qé¢ mé né fund solli edhe
kundérveprimin e pushtetit né vitin 1826.7*! Dhe késisoj ka
edhe pohime té autoritetshme, sipas té cilave sistemi fetar i
bektashinjve, qofté si doktriné qofté si praktiké, “éshté i lidhur
ngushté me zhvillimet e brendshme té Islamit si fe” dhe se “baza
e padiskutueshme ideologjike dhe filozofike e tij &shté Islami”.
Pér sa kohé qé bektashizmi mbéshtetet né dy parimet themelore
té Islamit, besimin né até qé Allahu éshté njé dhe né misionin
profetik t¢ Muhametit, “ne nuk mund ta shohim historiné dhe
filozofiné e tij t& vecuar nga feja islame”.*

Dhe vértet, né fund té fundit “urdhri, qé pat gézuar
mbéshtetjen e ploté té pushtetit osman, nuk mund té mendohet
i vequar nga vlerat themelore té Islamit”.'"* Prandaj edhe né
rrethet e bektashinjve Haxhi Bektashi paraqitet gjithnjé e mé

131 Metin Izeti, Tarikati Bektashian (Tetova, Macedonia: Cabej, 2001), p. 53-55.

132 Gramatikova, “Changing fates and the issue of Alevi identity in Bulgaria,”
p- 600.

133 Jzeti, Tarikati Bektashian, p. 55.

dendur sinjé mysliman i miré, qé¢ nderon mésimet e fesé islame,
madje, sipas njé tradite t¢ mévonshme, edhe si njé pasardhés i
profetit.’ Sidomos né periudhén e pavarésisé sé Shqipérisé
pérfagésues té hierarkisé sé klerit bektashi shqiptar reaguan
ndaj pohimeve gé shpesh kané synuar ta shohin urdhrin e
bektashinjve si njé doktriné té njé vije fetare shumé jozyrtare,
e cila largohet nga feja islame sunite shumé mé tepér se sektet
e tjera myslimane. Nuk éshté pér t'u habitur qé ata ruajné né
dukje njé nderim pér normat e sheriatit, duke u mbéshtetur né
bindjet tradicionale se rruga shpirtérore e tarikatit duhet té
kalojé detyrimisht népér portén ligjore té sheriatit.

Pér kété arsye veté debati tradicional i bektashinjve pér
sheriatin si porté drejt dijes fetare fiton njé¢ domethénie tjetér.
Bektashinjté i kané dhéné tradicionalisht fesé sé tyre njé té tillé
pérkulshméri, qé e bén plotésisht té pranueshme pér ta té
zbatojné parimet e islamit sunit, kur ata e gjejné me vend ta
praktike, e béré nén trysniné e jashtme fetare. Ai siguron
gjithashtu njé ményré pér njé interpretim té vecanté dhe té
parapélqyer té bektashizmit si fe e institucionalizuar qé duhet
té lidhet me pjesén kryesore té historisé dhe teologjisé zyrtare,
e cila sipas tyre éshté prerogativé e Islamit. Pér mé tepér, kjo
éshté edhe mé e réndésishme nga ¢'mund té duket, sepse shénon
shumé qarté ményrén se si individét ose grupet arrijné te njé
praktikeé e tillé fetare zyrtare jo “sikur ata ta ndjenin njé prirje
té tille”, sikurse shprehet David Shankland,'® por atéheré kur
ata shohin mundésiné pér té fituar autoritet dhe pér té nxjerré
pérfitim politik duke vepruar né kété ményreé.

John Birge, pér shembull, déshmon se disa mbrémje, qé ai

134 Melikoff, Au banquet des Quarante, p. 121-133.
%5 Shankland, The Alevis in Turkey, p. 86.

ka ndenjur né sallonin e pritjes té kryetarit t&¢ urdhrit bektashi té
Shqipérisé, ka paré jashté dritares njé dervish, i cili dilte né verandé
dhe léshonte thirrjen mbrémeésore té faljes. Dhe kur ai i befasuar
pyeti pér arsyen e késaj, mori pérgjigjen se kjo ishte pjesé e
sheriatit.®® Edhe sot njé grup i caktuar autorésh alevité né Turgi
citojné shpesh vargje té veguara té kuranit duke i pérdorur si njé
thirrje drejtuar autoriteteve pér t& mbéshtetur piképamijet e tyre
pér njé ¢éshtje té caktuar ose pér té pérligjur njé tradité té caktuar
alevite fetare, njé prirje, qé sa vjen e béhet mé tipike pér dijetarét
sufinj né betején e tyre pér té fituar njohje zyrtare.'”

Brenda kétij zhvillimi vjen edhe njé nderim i ri pér profetin,
nderim gé jo thjesht e vendos até né radhét e cudibérésve né
opinionin e masave té gjera, por edhe shpie te doktrina, e cila
flet pér ekzistencén e Muhametit pérpara krijimit té botés, si
dhe tek bindja popullore e barasvlershme me besimin se shpirti
i Muhametit éshté Logos-i, mbrojtés dhe ruajtés i gjithésisé.
Kremtimi i datélindjes sé profetit duket se ka qené, sé paku
pjesérisht, njé shpérblim pér ndalimin e manifestimeve né nder
té Aliut pas shkatérrimit té regjimeve shiite.'*®

Te bektashizmi, sikurse edhe né disa sekte té tjera dervishe,
kultii Aliut, i shpéné deri né ekstrem, ka gené njé shkak madhor
pér férkime. Kulti i Aliut né sektet dervishe u fry deri né até
shkallé, sa u bé i papranueshém pér mendjen e besimtarit té
fesé zyrtare, vecanérisht kur né raste té skajshme puna arriti
deri né kthimin e tij né peréndi ose sidoqofté deri né njé
adhurim, qé démtonte até té veté profetit. Pér fené zyrtare
islame Muhameti dhe Aliu jané genie njerézore dhe si té tillé

13 Birge, The Bektashi order of dervishes, p. 107.

137 Njé shembull i fundit né kété drejtim éshté: Neil Douglas-Klotz, “Sufi
approaches to peace: the mystical and the prophetic in modern culture,”
Spirituality and Health International 6, no. 3 (2005).

138 Trimingham, The Sufi orders in Islam, p. 27.

nuk mund té kené natyré hyjnore. Né njé trajté thuajse
simetrike, por té pérmbysur, pér doktrinén e trinisé né
katolicizmin zyrtar nuk mund té keté kurrfaré pérshkallézimi
hierarkik brenda thelbit hyjnor. Nga ana tjetér, ndérsa njé herezi
e krishteré qé i pérmbahet njé doktrine docetizmi kur nuk e
pranon trininé dhe mohon shkrirjen e hyjnores me natyrén
njerézore si dhe bashkimin e tyre né ményré té pandashme
realizuar térésisht né genien e Krishtit, né raport simetrik té
pérmbysur, natyra hyjnore e Muhametit dhe Aliut shihet
qartazi si njé piképamje shumé e skajshme dhe heretike shiite.

Né historiné e krishterimit té pranuarit e natyrés hyjnore té
Jezu Krishtit u duk se vuri né rrezik thelbin monoteist té
krishterimit, ndérkohé qé mohimi i natyrés sé tij hyjnore vuri
né dyshim idené e shpétimit. Ndaj edhe doktrina e trinisé
pérfagésonte até riformulim rrénjésor té doktrinés sé natyrés
hyjnore, né ményré qé t'u pérgjigjej sa mé miré kérkesave té
besimit hyjnor. Ajo u formulua né Késhillin e Nikesé té thirrur
né shek.IV nga perandori bizantin Konstantini dhe qé atéheré
u bé njé parim zyrtar i krishterimit té vérteté. Né ngjashméri té
ploté me kété Balim Sulltani, reformatori i madh i urdhrit
bektashi, i eméruar né shek.XVI nga sulltani osman Bajaziti II,
thuhet se zyrtarizoi sistemin e besimeve duke shpallur, mes té
tjerash, edhe até koncept té trinisé té posacém pér
bektashizmin, qé ka mbetur né fuqi mes udhéheqgésve aktualé
mé me autoritet té urdhrit.

Késhtu, Baba Rexhepi, udhéheqgési plot ndikim i degés sé
bektashinjve shqiptaré té Miciganit, né njérin nga punimet e
tij pér bektashizmin bén njé dallim té garté midis konceptit
bektashi té hyjnisé si njeherésh trini dhe njéjtési, ku pérfshihen
né ményré té pandashme Realiteti i sé Vértetés sé amshuar té

%9 Norton, “The Bektashi in the Balkans,” p. 171.

zotit, Muhameti dhe Aliu, dhe lufton nga ana tjetér kundér
traditave heretike té vijés fetare jozyrtare qé shfagen né
piképamjet e bektashinjve lidhur me natyrén hyjnore té Aliut.
Pér mé tepér, ai pohoi edhe njé heré se urdhri nderon ritet e
besimit dhe theksoi se ritet e bektashinjve nuk jané né
kundérshtim me fené islame sunite, ndérsa bektashizmi éshte
“pjesé e brendshme e fesé islame”, madje nganjéheré éshté edhe
veté Islami “i vértete”.'** Pohime té tilla, té shpallura me zjarr
nga teologé té ndryshém,'"! ose té pérligjura me naivitet nga
dijetaré vendés qé né dukje nisen nga géllime té mira,"? mund
té vihen né dukje nga specialistét e fushés.'*® Por kéta té fundit
nuk ndjejné detyrén té shpjegojné, madje as té kuptojné fare
né té vérteté, zhvillimin e thellé gé ka ndodhur tanimé jo vetém
né strukturat organizative dhe politike, por edhe né piképamjet
teologjike dhe fetare.

Kur Baba Rexhepi u largua gjaté periudhés komuniste dhe
shkoi né Shtetet e Bashkuara, ku themeloi degén e bektashinjve
né Detroit, ai hyri né lidhje me lloje mé té stérholluara té
sufizmit, lexoi né anglisht veprat e studiuesve peréndimoré té
Lindjes, vecanérisht veprat e orientalistit Henry Corbin,'* dhe

140 Baba Rexhebi, Misticizma Islame dhe Bektashizma (New York: Waldon
Press, 1970).

141 Jzeti, Tarikati Bektashian, p. 53-55.

42 Jashar Rexhepagiqi, Dervishét, rendet dhe teqeté né Kosové, né Sanxhak e
né rajonet e tjera pérreth, né té kaluarén dhe sot [Dervishes, Orders and
their Institutions in Kosova, Sandjak and around, in the past and today]
(Peja, Kosova: Dukagjini, 1999), p. 258.

4 Clayer, L’ Albanie, pays des derviches, p. 77-78; Norris, Islam in the Balkans,

p- 94.

Henry Corbin, L’homme de lumiére dans le soufisme iranien (Paris:

Editions Présence, 1971); Henry Corbin, Corps spirituel et Terre céleste: de

I'Iran mazdéen a I'Iran chiite, 2e ed. (Paris: Buchet-Chastel, 1979); Henry

Corbin, Temps cyclique et gnose ismaélienne (Paris: Berg Publishers, 1982);

Henry Corbin, Face de Dieu, face de ’homme: herméneutique et soufisme

(Paris: Flammarion, 1983).

e kuptoi qé bektashizmi pér té mbijetuar kishte nevojé té kalonte
njé proces rrénjésor reformimi. Né punimin e tij teologjik ai u
pérpoq ta vendoste bektashizmin né kuadrin e misticizmit islam
dhe e lidhi até me forma té tjera mé té pérpunuara té sufizmit. Ai
provoi né ményré té vecanté se bektashizmi ka lidhje t& ngushta
me shiizmin iranian dhe u pérpoq té shmangte ndikimet
magjistariste e paraislamike, né ményré qé ta kthente bektashizmin
né hulliné e shiizmit zyrtar. Meqé kjo vepér éshté e vetmja e kétjj
lloji né gjuhén shqipe, ajo pati njé ndikim té jashtézakonshém te
bektashinjté, ndonése piképamjet qé parashtrohen aty dallohen
sé tepérmi nga traditat e bektashinjve.

Pas késaj nuk &éshté pér t'u habitur qé pikérisht ky libér i
hapi dyert ndikimit iranian né Shqipériné paskomuniste,
ndikim gé synon kthimin e té gjithé bektashinjve né gjirin e
shiitéve dhe forcimin e vijés ortodokse té urdhrit. Po késhtu,
edhe ndér degét e ndryshme qé métojné té kené hapésiré
politike né Turqi pas ringjalljes sé filluar né vitet ‘90, ka njé
riformulim té bektashi-alevitizmit, qé lidhet me shiizmin iranian
dhe qé heré-heré ka arritur né pérfundime krejt té tjera pér sa
u takon rrugéve té zhvillimit, té cilat mé sé shumti pranohen si
té mirégena. Po béhet gjithnjé e mé e qarté se njé version i
caktuar i alevitizmit né vend qé té hedhé poshté lidhjet me
Iranin, té cilat dikur ishin pjesé e historisé sé bektashinjve, i
mirépret ato dhe ka hyré né lidhje me shtetin e sotém iranian.

Dhe vértet, ndryshe nga udhéheqgésit tradicionalé vendés
ata tanimé e shohin veten té lidhur me udhéheqésit shpirtéroré
té dérguar nga Irani. Ata mésojné prej tyre njé formé shiizmi,
e cila ngulmon né mbulimin e grave, né kryerjen veg e veg té
ceremonive fetare nga burrat dhe graté si dhe né réndésiné e
sheriatit. Né vend qé t'u kundérvihet xhamive, kjo 1évizje duket
se po krijon ose po ngre xhami shiite, té cilat béhen qendra té
veprimtarisé fetare, cka nuk éshté e zakonshme pér traditén e

bektashinjve. Duke gené mjaft vepruese né Evropén
Peréndimore, sidomos né Gjermani, njé lévizje e tillé thuhet se
po ndikon edhe né fshatrat alevite té Turqisé.’® Né kété rast
duket se elementet vecuese, puritane té riteve zyrtare kané
marré spikatje, duke theksuar pérséri sidomos nénshtrimin e
grave. Si pasojé duket se ka njé frymé fetare revolucionare, e
cila ka prirjen pér té qené po aq agresive sa dhe ¢do formé
tjetér fundamentalizmi.

Zhvillime té ngjashme, sidomos té lidhura me ndikimin
iranian, mund té dallohen garté edhe né bektashizmin e
Shqipérisé. Prezenca e myslimanéve bektashinj né Shqipériné
e Jugut duket se ka pasur qysh herét njé faré réndésie politike
pér Iranin, po té gjykojmé nga hapja e Konsullatés persiane né
Janiné gé mé 1882.'* Por sidomos pas rénies sé komunizmit
né vitin 1990, Iranianét, ashtu si dhe arabosauditét, erdhén né
Shqipéri me njé buxhet mbresélénés dhe tani jané misionarét
islamiké mé veprues, qé kané arritur té mbledhin njé numér
intelektualésh, sidomos té brezit té vjetér. Nuk éshté pér t'u
habitur qé ata kané mé shumé sukses né rekrutimin e anétaréve
té ish partisé komuniste sesa té intelektualéve té pavarur. Me
sa duket, ata qé kishin besuar te komunizmi ndjejné njé zbrazéti
té madhe pushteti, tani qé kjo ideologji éshté diskredituar. Né
té vérteté ata jo vetém jané té prirur pér té gjetur njé ideologji
tjetér qé té zévendésojé té méparshmen, por edhe jané té shtyré
nga arsye té tjera mé tokésore si pér shembull shpérblimet e
majme té dhéna nga Irani e vendet e tjera myslimane dhe
mundésité e shumta pér biznes me investuesit e huaj. Nga ana

%5 Shankland, The Alevis in Turkey, p. 169.

146 Nathalie Clayer, Aux origines du nationalisme albanais: la naissance d"une
nation majoritairement musulmane en Europe (Paris: Karthala, 2007), p.
476.

tjetér propaganduesit myslimané kané arritur té krijojné njé si
bérthamé myslimanésh shqiptaré, té cilét kané pérqafuar
piképamjet e tyre té prera pér njé fe islame zyrtare. Por ky
pérbén njé sukses té pjesshém dhe shtrihet vetém né disa gendra
qytetése, pasi shumica e popullsisé sé fshatit nuk e pranon kété
version té Islamit.

Ndonése bektashinjté nuk jané shiité zyrtaré, Irani tregon
njé gatishméri té madhe pér t'i mbéshtetur ata. Njé shembull i
qarté i propagandimit té objektivave politike dhe diplomatike
té Iranit éshté krijimi i fondacionit me ndikim “Saadi Shirazi”.
Né realitet, sipas disa studiuesve,'*” fondacioni mendohet se
éshté pjesé e ambasadés sé Iranit dhe se pérbén njé mbulim
pér shérbimet e fshehta iraniane, ndonése qgéllimi i tij zyrtar
éshté té pérhapé kulturén persiane dhe vlerat e fesé islame. I
vetmi synim i programit mbresélénés té pérkthimeve dhe
botimeve si dhe veprimtarive té tjera kérkimore e kulturore
éshté lidhja e myslimanéve té Shqipérisé me Iranin. Nén
parullén e rigjallérimit té “kulturés s¢ madhe islamike qé
Shqipéria ka trashéguar”, iranianét financojné gjithfaré
studimesh historike dhe sociologjike, synimi i té cilave &shté té
provojné se Shqipéria éshté pjesé e botés islamike. Nga njéra
ané kjo politiké ndihmon né rigjallérimin e trashégimisé sé
vecanté osmane dhe lindore né Shqipéri. Sidoqofté njé prodhim
i tillé kulturor éshté kryesisht ideologjik dhe synon ndér té tjera
té tregojé se nacionalizmi shqiptar dhe feja islame nuk jané né
kundérti, pér sa kohé qé mendohet se ideologjia nacionaliste
mbéshtetet te bektashizmi dhe traditat e tjera tolerante té pjesés

47 Rajwantee Lakshman-Lepain, “Albanian Islam: development and disrup-
tions,” in Albania, a country in transition: aspects of changing identities in
a South-East European country, ed. Frank Kressing and Karl Kaser, Schriften
des Zentrum fiir Europdische Integrationsforschung, 51 (Baden-Baden:
Nomos, 2002).

pérparimtare té fesé islame.

Nga ana tjetér, njé mistifikim i tillé u lejon iranianéve té
pérfitojné nga rasti pér té realizuar kthimin e té gjithé
bektashinjve né gjirin e shiitéve dhe forcimin e vijés ortodokse
té sektit. Ndér té tjera njé numér i konsiderueshém i dervishéve
té rinj bektashinj shqiptaré jané dérguar né Iran né fakultetin
teologjik té qytetit té shenjté t& Qomit pér pérgatitje fetare. Ka
té ngjaré qé kur té kthehen né Shqipéri, ata do té ndjehen mé
prané shiizmit iranian nga ¢’ka gené ndonjéheré bektashizmi.

Specialistét mund té ndalen gjithashtu te zhvillimet e fundit
konfliktore né gjirin e bektashizmit. Késhtu, pas kongresit VI
té bektashinjve shqiptaré né Tirané po vihet re njé rritje e
kundérshtimit né radhét e bektashinjve té tjeré né Magedoni
dhe Kosové si dhe te bashkésité e bektashinjve qé kané emigruar
né Evropén Peréndimore dhe pértej ogeanit, kundér kryegjyshit
Reshat Bardhi né Tirané. Por né ményré fare naive pér kété
nuk éshté dhéné tjetér shpjegim veg¢ dobésisé sé hamendésuar
té udhéheqgésit té tanishém té bektashinjve, qé ndryshe nga
paraardhésit e tij energjiké duket se nuk gqenka vecse “njé plak
pak i arsimuar”, té cilit “i mungon véshtrimi i nevojshém pér
mbijetesén e késaj lévizjeje fetare” .

1 Thid., p. 54.

6. VEREJTJE PERMBYLLESE

Krijimi i sekteve té dervishéve mund té shikohet si formé e
organizuar e misticizmit dhe &shté véné né dukje aférsia
psikologjike ndérmjet misticizmit dhe panteizmit, e cila ka
lidhje si me piképamjet dualiste e gnostike ashtu dhe me
pérkushtimin e shiitéve pér Aliun. Kjo éshté pa dyshim dicka
e pérligjur, por qé né fillim té procesit té organizimit dhe
sistemimit duhet té keté pasur ose njé ndarje né sekte té
ndryshme ose njé prirje pér té krijuar njé fe té re té vecanté.'
Dhe né até kohé mund té keté ardhur edhe gasti i krizés, pasi
misticizmi nuk pranon té ndrydhet né njé sistem qé béhet
zanafillé piképamjesh racionale. Kundértia e ¢do misticizmi
me fené e vet zyrtare, pér sa kohé qé njé gjé e tillé ekziston,
sikurse &shté rasti i bektashizmit, géndron né faktin se
misticizmi mbéshtetet kurdoheré né njé ndjesi térésie panteiste,
ndérkohé qé ¢cdo monoteizém éshté pasojé e njé botékuptimi
intelektual. Ndjenja gjithépérfshirése mbéshtetet te vetvetja,
kurse monoteizmi dhe teizmi jané rezultat i kérkimit té
shkageve pérkatése. Zhvillimi i fesé zyrtare synon pikérisht
kapércimin e kétyre dallimeve té papajtueshme.

Modeli i pérgjithshém vértitet mé sé fundi rreth njé ¢éshtjeje

19 Hans-Joachim Kissling, “The sociological and educational role of Dervish

Orders in the Ottoman Empire,” in Studies in Islamic cultural history, ed.
Gustave E. Grunebaum, Memoirs of the American Anthropological Asso-
ciation, 76 (1954), p. 25.

klasike té antropologjisé sociale bashkékohore, sipas sé cilés
kultura dhe rendi shogéror nguliten nga ana e autoriteteve, té
cilave populli u nénshtrohet, dhe kéto autoritete, t& pérkrahura
nga rendi shogéror, shpesh japin me sukses mésime mbi
legjitimitetin dhe fuqizimin e veté autoritetit té tyre. Si shembull
i qarté mund té shérbejé ményra se si udhéheqésit fetaré, té
cilét ndodhen né njé pozité té privilegjuar né majé té hierarkisg,
kané prirjen té pohojné njé botékuptim, i cili e mban né kémbé
kété hierarki, madje edhe té ngulmojné te ky botékuptim. Ata
mund té thoné se kané mbéshtetjen e posagme té peréndisé
pér té pérmbushur rolin e tyre duke pretenduar se veté shkrimet
e shenjta ose doktrina fetare porosisin, madje kérkojné prej
tyre, qé té marrin njé pozité sunduese.

Né thelb e gjithé kjo, e pérkthyer né gjuhé sociologjike, do té
thoté qé géndrimet e ngurta, jotolerante dhe autoritare té
ofiqaréve té larté fetaré vendés, sikurse formalizmi dhe
dogmatizmi qé mbizotérojné né té gjitha fushat, fetare a politike
qofshin, thjesht jané shprehje e panikut té tyre se mos humbin
pushtetin. Brenda sistemit politik, sikurse ka treguar Nehemia
Levtzion pér kontekste té tjera,"™ feja islame dhe ideologjia fetare
nuk jané kurrsesi koncepte abstrakte, por pérfagésojné grupe té
ndryshme shogérore, qé konkurrojné pér rritjen e ndikimit té
tyre mbi autoritetet politike. Njé udhéheqgés fetar né fillim mund
t'i kundérvihet autoritetit zyrtar nisur nga interesa ose ambicie
vetjake ose té grupit, duke u shfaqur né kété rast edhe si shprehés
i pakénagésive shogérore. Por nuk kalon shumé kohé dhe ata
gé jané udhéheqés lévizjesh fetare jozyrtare métojné jo rrallé
pér pushtet politik. Si rregull udhéheqésit fetaré té hierarkive
klerikale vendése herét a voné kthehen né shtylla té rendit
ekzistues politik dhe té shoqgérisé né pérgjithési.

1% Nehemia Levtzion, ed., Conversion to Islam (New York: Holmes & Meier,
1979), p. 213.

Cdo kishé, e cila né fillimet e veta ka gené gjithashtu njé
sekt fetar, pra, njé lévizje proteste shogérore dhe fetare kundér
shogérisé né pérgjithési, pajtohet mé né fund me kété té fundit.
Sikurse ka argumentuar Bryan Wilson, etapa e paré e kétij
procesi fillon me brezin e dyté té pasuesve. Karakteristike éshté
gé né té gjitha fushat vihet re nj¢ humbje e vetvetishmérisé sé
paré, krijimi i ofigeve profesionale, kryerja e ritit t& betimit, té
shfaqurit e njé géndrimi pozitiv ndaj shoqérisé né pérgjithési
dhe pranimit t& shumésisé sé mendimeve. Kéto shndérrime
shkojné krahas fitimit nga ana e anétaréve té rinj té grupit té
njé statusi té nderuar shoqéror, ndérkohé qé sektet, té cilét né
fillim shfagnin njé kundérshtim té madh ndaj shoqérisé né
pérgjithési, pas pak zyrtarizohen kur drejtimi kalon né duart e
brezit té dyté, ndonése kurdoheré do té gjendet njé brez “i
paré”, i cili té pranohet rishtazi né sekt.™

Brenda njé grupi fetar té zyrtarizuar mund té lindin forma
proteste dhe té krijohen kishéza brenda Kishés, pra, njé “rrymeé”
fetare, njé bashkési e pérshpirtshme, collegium pietatis, e
karakterizuar nga misticizmi, si né rastin e bektashizmit. Por
ato mund té shpien edhe né férkime dhe pércarje e né té tilla
raste vihet re shpesh formimi i segmenteve klerikale té tipit té
kishés ose té segmenteve gjysméklerikale né formé kishash
autonome, ose edhe té sekteve té reja, pér té cilat terminologjia
kishtare ose teologjike do té priret té pérdoré fjalén skizmé ose
herezi, kurse ligjérimet e reja politike do té pérdorin termin
fundamentalizém.

Si pérfundim, mendoj se dialektikén e zhvillimit té
bektashizmit duhet ta pérfshijmé né po até plan si dhe vizionin

11 Bryan R. Wilson, The social dimensions of sectarianism: sects and new
religious movements in contemporary society (Oxford: Clarendon/Ox-
ford University Press, 1990).

reformues té té gjitha “formave té tjera té rigjalléruara té besimit
islam”,"? ideali parésor i té cilave éshté bashkimi i autoritetit
fetar me até politik, gjé qé nénkupton njé koncept politik
dinamik té islamit. Pérkushtimi aktiv shpie né shkatérrimin e
varianteve “té korruptuara” té fesé islame dhe bén qé té
realizohet njé bashkési myslimane e idealizuar, e modeluar sipas
shembullit té profetit. Njé ideal i tillé mund té pérhapet né fillim
népér qarqet fetare, por shumé shpejt ai nis té ushtrojé njé
ndikim té gjeré né shoqéri dhe reformatorét tregohen shumé
té suksesshém né organizimin e lévizjeve fetare né shoqgérité
qé ndodhen né periudha kalimtare. Shembuj té shumté
lévizjesh reformatore né shogéri gjinore ose fisnore né mbaré
botén ¢uan né kété ményré né krijimin e shteteve, gé synonin
shkrirjen e autoritetit politik me até fetar.”® Po késhtu, ringjallja
né kohén toné e fesé islame, té ashtuquajturat lévizje
fundamentaliste e marrin frymézimin nga vizioni i njé
bashkésie profetike. Ato synojné té kthehen te parimet e moralit
islamik dhe te njé ringjallje e pérkushtimit t& ¢do besimtari ndaj
themeleve simbolike té fesé islame. Né pérgjithési ato kérkojné
té véné nén kontroll shtetin dhe té pérdorin pushtetin shtetéror
pér fuqgizimin e asaj qé besohet se éshté feja e miréfillté islame.

Edhe sot tensioni i vazhdueshém qé ekziston ndérmjet fesé
zyrtare dhe lévizjeve mistike nuk éshté njé dukuri vetém brenda
fesé islame. Polemika kundér sekteve dhe lévizjeve fetare
jozyrtare gjen shprehje para sé gjithash dhe kryesisht né
konfliktet pér ¢éshtje doktrinore. Né rast se kéndvéshtrimi

52 John O. Voll, Islam: continuity and change in the modern world (Syracuse,
N.Y.: Syracuse University Press, 1994).

155 Evans-Pritchard, The Sanusi of Cyrenaica; Clifford Geertz, The religion of
Java (Glencoe, Ill.: Free Press, 1960); James L. Peacock, Muslim puritans:
reformist psychology in Southeast Asian Islam (Berkeley: University of
California Press, 1978).

sociologjik synon té gjejé rrénjét ekonomike dhe shogérore té
lévizjeve fetare, ai ka prirjen té nénvlerésojé réndésiné e
strukturés organizative fetare si té tillé. Pér mé tepér, deri mé
tani fusha ideologjike dhe doktrinore ka gené 1éné térésisht né
duart e teologéve dhe vetém né ményré sporadike ka qené
objekt debati edhe pér studiuesit e ¢éshtjeve té Lindjes dhe
historianét e mesjetés. Uné kam pasur rastin té trajtoj edhe
gjetiu aférsiné e vecanté gqé sociologét dhe antropologét kané
déshmuar se ka ekzistuar kurdoheré ndérmjet l1évizjeve té reja
fetare dhe lévizjeve té lindura nga krizat shogérore, kulturore
dhe kombétare, sikurse dhe masén brenda sé cilés ideté fetare
duhen paré ose si pérligjje e lévizjeve clirimtare ose si njé
ideologji qé pérligj sundimin.” Analiza e karakteristikave
doktrinoro-ideologjike dhe strukturoro-organizative té
bektashizmit né kontekstin shqiptar, qé uné parashtrova kétu,
éshté njé déshmi konkrete se pikérisht mbi kéto baza
strukturore dhe ideologjike njé ndérvarési e tillé dialektike
mund té trajtohet me saktési.

> Doja, “Histoire et dialectique des idéologies et significations religieuses,”
677-679.

